
IInnnnggaanngguurr::  bbaakkggrruunnnnuurr  oogg  aaððffeerrððaaffrrææððii 
 
Í þessari skýrslu er fullyrt að kærleiksþjónusta snúist fyrst og fremst um það að vera. 
Kærleiksþjónustan tilheyrir innsta kjarna kirkjunnar. Hún er  til staðar áður en við gerum 
eitthvað . Kirkjan svarar kalli og grunnþörfum umheimsins með ástundun kærleiksþjónustu. 
Starfsemin byggir á samhengi og birtist í því sem er efst á baugi hverju sinni við allar 
aðstæður. Samkvæmt okkar skilningi er kærleiksþjónustan aðeins einn þáttur í kjarna 
kirkjunnar. Hana þarf að þróa í samhengi daglegs lífs. Um þetta fjallar þessi skýrsla. Hún 
felur í sér sameiginlegan grundvöll og starfsemi sem hefur tekið á sig ótal mismunandi form. 

Og þannig á það líka að vera. 
 
Þessi skýrsla var unnin af vinnuhóp Eurodiaconia í guðfræði og siðfræði. Hópurinn tók til 
starfa í ársbyrjun 2002 og hafði það að markmiði „að hvetja til ígrundunar á kærleiks-
þjónustu í því samhengi sem meðlimir hennar lifa og hrærast í.“ Við lögðum upp með 
þessar spurningar: Hvernig dýpkum við skilning okkar á kærleiksþjónustunni? Hvers 
þörfnumst við til þess að ná því marki? Hvers konar aðferðafræði ættum við að beita? 
 
Fyrsta skrefið var að óska eftir afstöðu meðlima Eurodiaconia til kærleiksþjónustunnar og fá 
lýsingu á starfsemi þeirra. Við notuðum einnig samkirkjuleg gögn. Skrá yfir skýrslur sem 
vinnuhópurinn notaði eru í viðbætinum. Efnið inniheldur lýsingar á verkefnum kærleiks-
þjónustunnar. Nokkrar voru valdar úr og birtar undir fyrirsögninni „Af vettvangi“. Hér er 
brugðist við efninu af vettvangi. Við vonum að skýrslan veiti einhvers konar innsýn í það 

hvað kærleiksþjónusta er og hver verkefni hennar eru víðs vegar um Evrópu. 
 
Innihald þessarar skýrslu er í þremur þáttum sem eru mikilvægir í þróun og framvindu 
kærleiksþjónustunnar. Þar er fjallað um ræða guðfræðileg viðhorf (kafla 1), kirkjufræði 
(kafla 2) og nútímasamfélag (kafla 3). Þar á eftir ræðum við sérhæfðari þætti 
kærleiksþjónustunnar og erindreka hennar (kafla 4), þau grundvallargildi sem eiga að ráða 
gjörðum þeirra (kafla 5), þau málefni sem tekist er á við og þær heimildir sem þeir hafa til 
þess að vinna þeim brautargengi (kafla 6). Í síðasta kaflanum komum við loks að nokkrum 
áskorunum sem komið hafa fram við skoðun þeirra gagna sem okkur voru send (kafla 7). Í 
texta skjalsins má finna frásagnir af vettvangi og tilvísanir í þær. Við höfum þó ekki gert 
útdrátt úr öllum þeim gögnum sem okkur hafa borist. 
 
Annað skrefið fólst í því að bjóða meðlimum á tvö málþing. Nokkrum sérfræðingum á sviði 
kærleiksþjónustu var boðið á hið fyrra. Sá vinnuhópur gerði drög að þessari skýrslu. Við 

þökkum prófessor Anders Bäckström (Diakonivetenskapliga Institutet, Uppsala), Alexander 
Belopopsky (fulltrúi rétttrúnaðarkirkjunnar í Alkirkjuráðinu), dr. Eva-Sibylle Vogel-Mfato 
(Conference of European Churches, CED) og prófessor Theodor Strohm (Diakonie-
wissenschaftliches Institut, Heidelberg) fyrir samstarfið. Stærri hópi sérfræðinga var boðið á 
síðara málþingið, þ.e.a.s. öllum þeim meðlimum Eurodiaconia sem sent höfðu inn efni eða 
skýrslur. Í þetta skiptið var fulltrúa rétttrúnaðarhefðarinnar í gegnum The Churches´ 
Commission for Migrants in Europe  (CCME) auk European Con tact Group on Urban and Rural 
Mission  (ECG). (Sjá lista yfir þátttakendur í Viðbæti 2.) Ásamt þessum hópi unnum við enn 
og aftur að öllu efninu og þróuðum frekar þessa skýrslu. Við þökkum þessum hópi einnig 
fyrir framlag hans. 
 
Í þriðja skrefinu var skýrslan rædd á ársfundi Eurodiaconia 2004 og hún samþykkt á árs-
fundinum 2005. Þessi skýrsla verður nú gerð opinber á meðal meðlima Eurodiaconia. 
Vonandi verður hún hagnýt auðlind á öllum stigum þegar við ígrundum sameiginlegan 
grundvöll okkar á kærleiksþjónustu. 



 

 
Meðlimir í vinnuhópnum: 
 
Marco Jourdan Formaður nefndar um kærleiksþjónustu í valdensku 

kirkjunni á Ítalíu. 

(Sveriges Kristna Råd) með áherslu á þátt ráðsins í sam-

Dr. Herman Noordegraaf Lektor í djáknafræðum við guðfræðideild Leiden háskóla 
fyrir hönd mótmælendakirkjunnar í Hollandi. 

Dominic Verhoeven Andlegur ráðgjafi flæmsku líknarsamtakanna Caritas í 

Belgíu og meðlimur í nefnd fyrir stjórnarstefnu félagsmála 

við vinnuhóp okkar fyrir tilstilli Dominic Verhoeven. 



 

11..  GGuuððffrrææððiilleegg  vviiððhhoorrff  oogg  ssjjóónnaarrmmiiðð  

 
Margs konar guðfræðileg sjónarhorn eiga við í kærleiksþjónustunni: sköpunarguðfræði , 
félagsleg  lögmál og útlegðarminnið í Gamla testamentinu , spámannleg gagnrýni , líf, dauði 
og upprisa Jesú Krists, fræ ðin um hina hinstu tíma og verk heilags anda. Við teljum að 
þessar nálganir útiloki ekki hver aðra og ættu að tengjast. Þær er hægt að setja í samhengi 
við þrenningarskilninginn þar sem lögð er áhersla á samfélag við föður, son og heilagan 
anda. Hér á efti r er u tillögur okkar þar að lútandi  sem innihalda tilvísanir úr nokkrum 
skýrslum. Einnig er tekin með vettvangsrannsókn á vegum Caritas í Evrópu.  

1.1. Sköpun Guðs 

 
Í upphafi var Guð. Að þekkja þennan Guð hefur ekki einvörðungu í för með sér að þekkja 
veru hans eða persónuleika. Sá Guð sem kristin trú játar er Guð faðir, sonur og heilagur 
andi. Með öðrum orðum stendur þríeinn Guð fyrir samfélag og kærleika. Þrenningin er skilin 
sem samfélag sem ekki er valdskipt og persónumiðað. Samkvæmt skilningi kærleiks-
þjónustunnar kemur ásýnd samfélagsins af þrenningunni fram í því hvernig skilja má 
hlutdeild innri og ytri kærleika og frelsis. 
 
Það að þekkja Guð er því að vera í kærleiksríku samfélagi við hann. Þegar kristið fólk vísar 
til trúar sinnar á Guð þá verður að koma skýrt fram að þessi trú er bein skírskotun til reynslu 
Guðs af okkur fremur en okkar af Guði. Samkvæmt kristinni hefð ber þess vegna að skilja 

trúna sem gjöf sem veitt er af náð og kærleika. 
 
Samkvæmt sköpunarsögunni sem skráð er í 1. Mósebók 1.27-28 skapaði Guð manninn, karl 
og konu, í sinni mynd. Kærleikur Guðs streymir fram í sköpun manneskjunnar. 
Manneskjunni er gefin óverðskulduð reisn sem engu öðru sköpunarverki Guðs hefur verið 
tilreiknuð. Manneskjan, en ekkert annað sköpunarverk, er gerð í líkingu Guðs. 
 
Og það sem meira er, kærleikur Guðs til manna er ríkjandi í gegnum mannkynssöguna. 
Hvernig sem allt lífið breytist, tilheyrir mannkynið ríki Guðs. Engu máli skiptir hvort fólk trúir 
á Guð eða ekki. Mannkynið nær aldrei þeim stað eða kemst í þær aðstæður þar sem Guð er 
ekki til staðar. Þetta sérstaka samband á milli Guðs og mannkyns nær einnig út yfir dauða. 
Mennirnir lifa jarðnesku lífi um skamma hríð. Þegar þeir deyja færast þeir ekki yfir í guðlaust 
land. Guð er Guð, einnig eftir dauðann, og því er heitið að fyrir eilíft líf haldi mannkynið 
áfram að lifa í kærleika Guðs. 

 
Guð, sem er eilíf návist kærleikans, hefur gert mannfólkið ábyrgt hvert fyrir öðru og á 
jarðnesku æviskeiði þess er því veitt hæfni og gefinn kostur á að elska hvert annað og 
standa ábyrgt gjörða sinna frammi fyrir sköpuninni. Guð hefur falið okkur það hlutverk að 
vernda, varðveita og viðhalda sköpun Guðs. Sem manneskjur erum við ráðsmenn 
sköpunarinnar. Sköpunin tilheyrir Guði og við getum ekki krafist eignarréttar á því sem 

tilheyrir Guði heldur erum við kölluð til ábyrgðar á því sem Guð hefur skapað, rétt eins og 
um væri að ræða okkar dýrmætustu eign. 
 
Það sem knýr kærleiksþjónustuna áfram er að í henni felst að við erum þjónar Guðs sem 
Guð skapari okkar hefur gefið hæfileika til þess að elska hvert annað og varðveita sköpun 
Guðs. Við erum umvafin kærleika Guðs sem þjónar. Við erum öll hluti af kærleikssamfélagi 
og tökum á móti öllu fólki sem jafn réttháu. Sérhver sá sem nýtur góðs af kærleiksþjónustu 

er hluttakandi en aldrei tæki til að ná markmiði eða tilgangi þjónustunnar. Þjónustan er 
köllun frá Guði sem eflir fólk til að gera því kleift að lifa í krafti Guðs og kærleika. Guð vill að 



 

við útbreiðum kærleikann og berum umhyggju fyrir öllu sköpunarverki Guðs. Að lifa í 
samfélagi við Guð merkir að meðtaka, styðja, hugga, styrkja og hughreysta aðra. Slíkt gerir 
þeim kleift að nota eigin gjafir og krafta í lífi og þjónustu. 
 

Ef við lítum í kringum okkur sjáum við að við gætum því miður ekki nægilega að sköpun 
Guðs. Mikið ofbeldi viðgengst manna á milli. Náttúruauðlindir eru ofnýttar og tilgangur lífsins 
skrumskældur. Það eru ekki ómarkviss hegðun, tilviljanir og eða óheppni sem endilega 
skapa einmanaleika eða vonleysi. Umhverfisspjöll og styrjaldir eru fremur afleiðingar mann-
legs skipulags. Í stað þess að nota skynsemi og uppbyggjandi færni í að sýna umhyggju búa 
menn til banvæn vopn og snúast hver gegn öðrum í í afbrýðisemi og sjálfselsku. 
 

„Guð elskar allt mannkyn. Guð elskaði okkur að fyrra bragði. Þ ess vegna getum við 
elskað hve rt annað og borið virðingu hvert fyrir öðru. Hugsjón og verkefni kærleiks -
þjónustunnar snúa einkum að þeim sem hafa verið vanvirt. Þetta byggir á  andlegum 
(e. spiritual) grundvelli sem er rótfestur í verki Guðs og þjónustu Krists. Kirkjan hefur 
þess vegna  umboð til þess að vitna um kærleika Guðs í þessum heimi fyrir Jesú Krist. 
Kærleiksþjónustan er ein birtingarmynd þessa vitnisburðar.― 

 

Heimild: DIACONIA CHARTER of the Eur opean Federation for Diaconia,  
EURODIACONIA , 1. efnisgrein.  Móttekið sem umræðuskjal . 

 
Kærleiksþjónusta  er t rú á  Guð skapara. Hún er  grundvölluð á þeirri ábyrgð sem við 
höfum gagnvart samferðafólki okkar eins og Guð hefur falið öllum í boðorðinu um að 
elska náungann (3M 19.18, Mt 22.39, Gl 5.14). Manneskjan var sköpuð í Guðs mynd 

og gildi  hennar rýrnar því hvorki né fellur (1M 1.27, Sl 139.16). Þetta viðhorf til 
mannlegs lífs felur í sér þá staðföstu trú að Guð vilji  að allar manneskjur eigi jafnan 
rétt á lífi með tilgangi og merkingu, án tillits til kynferðis, kynþáttar, trúarbragða eða 
stjórnmálaskoðana. Það þýðir einnig að allar manneskjur eiga jafnan rétt á 
umhyggju. Afstaða kristinna manna felur það einnig í sér að maðurinn ber ábyrgð 
gagnvart Guði á lífi sínu og sköpuninni. Gildi eins og bræðralag, gagnkvæm virðing 
og ábyrgð eru því m iðlæg gildi í fyrstu grein trúarjátningarinnar.  

 
Kærleiksþjónusta byggir á t rú á Guð frelsara . Hún  er vitnisburður um kærleika hins 
þjónandi Guðs gagnvart öllum í Jesú Kristi (Fl 2.5 -9, Jh 13.34 -35, Mt 20.20 -28). Fyrir 
þjáningu sína , dauða og upprisu , frið þægði hann fyrir syndir okkar og treysti 
samband okkar við Guð á ný. Hjálpræðisverk Krists felur í sér frelsun frá öllu því sem 
undirokar fólk og ógnar mannlegu lífi. (...) Þar sem við trúum á Guð endurlausnara 
ber kærleiksþjónustan ávöxt hins nýja lífs se m heilagur andi hefur myn dað. (Gl 5.6, 

Jh 15.1 -17) . 
 
Heimild: Plan for diakoni i den Norske Kirke , 1987 , bls. 9 -10.  

1.2. Jesús Kristur 

 
Hinn eilífi Guð greip ekki inní mannkynssöguna til að dæma fólk fyrir gjörðir sínar heldur til 
þess að veita fyrirgefningu, frelsun og nýja valkosti inn í líf þess. Guð sendi Jesú Krist í 
heiminn til þess að sýna fram á kærleika Guðs. Verkefni hans fólst í því að líkna fólki og 
reisa það við í þessum kærleika. Með lífsháttum sínum boðaði hann ríki Guðs. Hlutverk Jesú 
tók róttæka stefnu þegar hann var líflátinn af þeim sem hann var sendur til. Þeir skildu ekki 
kærleikann sem þeim hafði verið gefinn fyrir líf Jesú og þeir þekktu ekki sannleikann þegar 
hann barst þeim til eyrna. En það hindraði ekki ætlunarverk Guðs. Jesús fór alla leið. Hann 

dó og reis upp frá dauðum. Þess vegna eiga mennirnir líf. 
 



 

Jesús hafði spámannlegu hlutverki að gegna, svipuðu því sem greint er frá í Gamla testa-
mentinu. Á tímum óréttlætis og kúgunar komu fram spámenn og sögðu óréttlátum 
leiðtogum og kúgurum að gera iðrun og taka háttaskiptum. Þessir spámenn höfðu pólitískan 
boðskap fram að færa sem beint var að ráðamönnum samfélagsins sem höfðu vald og 

notuðu það til að „sundurmerja hina fátæku og... gjöra út af við alla aumingja í landinu“ (sjá 
Am 8.4). Slíkt gætum við nefnt sem dæmi um „spámannlega kærleiksþjónustu“. Samfélags-
eg lög sáttmálans töluðu skýrt gegn slíkri misbeitingu valds og kváðu á um að allir skyldu 
láta sig varða málefni hinna mest þurfandi og þeirra sem vildu gleymast: munaðarlausra, 
ekkna, fátækra. Spámennirnir töluðu um nauðsyn þess að minnast atburðanna í útlegðinni 
og brýndu fyrir fólki að vera trúfast gagnvart þeim Guði sem frelsaði það úr þrældómi. Trú á 
slíkan Guð hefur í för með sér áframhaldandi baráttu gegn hvers kyns kúgun. 
 
Í augum spámannanna var mikilvægt að vinna góðverk fyrir þá sem voru í neyð. En það var 
jafnmikilvægt að breyta viðhorfi manna, félagslegri hegðun þeirra og skipulagi vegna þeirra 
sem bjuggu við þröngan kost og litið var niður á. Jesús tilheyrði þessari sömu spámannlegu 
hefð og hlutverk hans hafði ekki aðeins pólitískan undirtón. Í innsta eðli sínu var þar á 
ferðinni bæði spámannleg og pólitísk kærleiksþjónusta. Hann var sendur til þess að uppfylla 
hinn gamla boðskap um iðrun og frelsun. Merkingu þess er best lýst með sögum 

guðspjallanna um líf, dauða og upprisu Jesú sjálfs. Hann er það sem hann boðaði: „Ég er 
vegurinn, sannleikurinn og lífið“ (Jh 14.6). 
 
Sannleikann sem Jesús talar um má túlka sem kærleika. Jesús opinberar að Guð er 
kærleikur og býður manneskjum náð í stað refsingar fyrir syndir, endurlausn í stað hefndar 
og réttlætingu í stað dóms. Um síðir merkir það líf í stað dauða.  Kærleikur Guðs er 

óskilyrtur og óháður því sem menn reyna að gera til þess að verðskulda hann. Guð elskar 
vegna þess að Guð er kærleikur og Guð hefur yfir eilífri elsku í garð mannkynsins að búa. 
Guð elskar okkur eins og við erum en ekki fyrir það sem við gerum. 
 
Tilgangur komu Jesú var margþættur. Jesús var okkur fyrirmynd með lífi sínu. Með lífi sínu 
gaf hann okkur dæmi um það hvað í því felst að vera manneskja og það er að vera eins og 
hann var.  Í kærleikssamfélagi hans er hverjum þeim sem trúir gefið líf í fullri gnægð. Með 
kærleika sínum ber Jesús Kristur heiminn að nýju fram fyrir Guð. Jesús er fyrirmynd ástúðar 
og umhyggju. Við getum séð mikilfengleik þessa kærleika vegna þess að við þörfnumst hans 
öll. Við höfum séð hann birtast í kærleiksverkum umhyggjusams fólks í ófullkomnum heimi. 
 
Það sem Jesús gerði fyrir fólk breytti persónulegu lífi þess og samfélögum þeirra. Jesús 
helgaði líf sitt því að hugga fólk og létta byrðar þess. Í dauða sínum á krossi fordæmdi Jesús 
ekki þá er sakfelldu hann og auðsýndi krossfestum glæpamönnum hlýhug og umhyggju. 

 
Jesús skiptir okkur máli en ekki eingöngu sem fyrirmynd. Það mikilvægasta sem hann gerði 
á jarðvistardögum sínum var að rífa niður múra á milli Guðs og manna og á milli 
mismunandi fólks. Dauði hans og upprisa voru sáttargjörð bæði gagnvart alheimi og 
nærsamfélagi manna. Þetta var sáttargjörð gagnvart alheiminum af því að hún breytti 
samfélaginu á milli Guðs og mannkyns. Í alheimsvídd sinni hafði það afleiðingar fyrir allan 
fjandskap manna á milli hér á jörð. Jesús hafði rofið múrana á milli Gyðinga og heiðinna 
manna og nú eru þessir tveir hópar eitt (Ef 2). 
 
Sáttargjörð og einingu var náð fyrir dauða og upprisu Jesú Krists og eru þær því tjáðar í 
helgihaldi kirkjunnar. Skilningur kirkjunnar á sakramentunum er umfram allt byggður á 
skírninni og heilagri kvöldmáltíð. „Hin almenna skírn“ Jesú er dauði hans og upprisa. Þetta 
gerir kirkjunni kleift að skíra í hans nafni. Heilög kvöldmáltíð er samfélag um líkama og blóð 

Jesú Krists sem deilt er út til lýðs Guðs. Í skírn og heilagri kvöldmáltíð er kærleikur Guðs 
gefinn öllum heiminum. 



 

 
Merking beggja grísku orðanna, leitourgia  og diakon ia (helgihald og kærleiksþjónusta) , er 
þjónusta (service). Kristur þjónar okkur í skírninni og kvöldmáltíðinni og nestar okkur til að 
þjóna sér og hvert öðru. Kærleiksþjónusta fær ekki staðist án helgihalds og öfugt. Hugtökin 

litúrgía og díakónía eru lýsandi fyrir miðlandi eiginleika þjónustu kirkjunnar: hún er mitt á 
milli helgisiða (e. ritualism) og virkra aðgerða (e. activism). Kærleiksþjónustu hættir 
stundum til að verða hressandi upplyfting eingöngu. Lausnin er ekki að draga sig inn í 
innihaldslaust helgihald tjáningar og tákna í stað þess að sinna verkefnum. Eðli þjónustunnar 
er ekki aðgreining á milli helgihalds og kærleiksþjónustu heldur sátt og eining. Samþættandi 
eðli þjónustunnar veitir kirkjunni vald til þess að forðast villandi tvískiptingu á milli leitourgiu  
og diakoniu.  
 
Í 2. kafla munum við fara nánar í notkun þessara tveggja hugtaka: leitourgiu  og diakoniu , 
auk hugtaksins martyriu (vitnisburðar) . 
 

„Kristur diakonos, hinn þjónandi Kristur, er hinn guðfræðilegi grundvöllur fyrir 
gjörðum fylgism anna Krists og kirkju þeirra (Mk 10.42 -45).― Í þaulskipulögðu 
samfélagi nútímans beinist kærleiksþjónusta að þjónustu við einstaklinginn en einnig 

að pólitískri baráttu í þjóðfélaginu.  
 
Heimild: Schweitzer Evangelischer Kirchenbund , Fédération des EglisesP rotestantes 
de Suisse, Diakonie/Zukunft unserer Kirche , La diaconie/L’avenirde notre Eglise, 7-8.  
 
„Það er fyrir upprisu Jesú Krists sem kirkjan fær skilið hið eiginlega hlutverk Jesú og  

þjónustu. Hún endursegir söguna. Sögulegt hlutverk Jesú var að skýra  fagnaðarerindi 
ríkis Guðs í boðun og dæmisögum, vera holdgervingur ríkis Guðs með  táknum og 
athöfnum og vera söguleg uppfylling hins fyrirheitna lokasigurs ríkis Guðs fyrir dauða 
sinn og upprisu (Mk 1.14 -15 , Lk 17.21 -22 , Mt 11.2 -6, Lk 11.20). Með því að l eggja líf 
sitt í sölurnar sem þjónn (Fl 2.6 -8) á krossi tók hann á  sig afleiðingar sinnar eigin 
kærleiksþjónustu. Jesús var krossfestur vegna þess að það hlutverk sem hann var 
smurður til var í því fólgið að umvefja allan Ísraelslýð og gjörvallan heiminn f relsun 
Guðs. Með krossdauða sínum var Jesús trúr föðurnum og því hlutverki sem hann fól 
honum þegar hann sendi hann (Mk 14.32 -37) í krafti heilags anda (Mk 1.9 -11). Jesús 
var sendur til þess að sætta alla sköpunina vi ð Guð (2Kor 5.17 -19).  
 
Þess vegna er  áv öxtur inn  af komu og þjónustu Krists hvorki meira né minna en ný 
sköpun. Alheimurinn er  umvafinn kærleika og umhyggju. H ann á fyrirheit um endur -
lausn og skapandi frelsun heilagrar þrenningar.― 

 
Heimild: The Diaconate as Ecumenical Opportunity. The Hanover Report of the 
Anglican -Lutheran International Commiss ion, málsgr. 9/12.  

 

Af vettvangi I ð Sáttargjörð og friðarumleitanir (Caritas)  

 
Eins og komið hefur fram í þessum kafla, eru friður og sáttargjörð hornste inar krist innar 
kærleiksþjónustu. Stærsta tákn s áttargjörðarinnar er  sannarlega kross Krists. Kross dauði 
hans sætti heiminn við Guð. Páll postuli greinir einnig frá því að þjónusta sáttargjörðar Krists 
hafi verið gefin kirkjunni (2 Kor. 5.18). Sáttargjörð er því einnig algjört lykilatriði í 
erindisbréfi  Caritas Internationalis. Í samræmi við þetta sendi Caritas Internationalis fyrir  
nokkru frá sér tvær skýrslur,  Working for Reconciliation: A Caritas Handbook (1999) , sem 

hefur að geyma fjöldann allan af góðum og hagnýtum dæmum , og Peacebuilding: A Caritas  
Training Manual (2002), sem fjallar nánar um þá færni sem þarf til að ná fram sáttum.  



 

 
Á 15. aðalfundi Caritas Internationalis í Róm árið 1995 þar sem óhugnaðurinn frá Rúanda og 
Bosníu var enn í fersku minni, ákváðu þátttakendur að gera áætlun um sáttargjörð að 
forgangsverkefni næstu fjögur árin. Afrakstur þess varð sá að mikilvæg skýrsla var kynnt á 
næsta aðalfundi árið 1999: Working for Reconciliation: A Caritas Handbook.  
 
Markmið þessarar handbókar var að hvetja meðlimi til þess að vinna að sáttargjörð og gera 
áætlanir um leiðir til þess í nokkurs konar almennri stefnuskrá. Þær spurningar sem lagt var 
upp með voru þessar: „Leiðir þetta verkefni okkar saman fólk eða stuðlar það að sundrungu. 
Stuðlar það að friði og réttlæti?“ Þar sem ýmis hjálparsamtök höfðu skipt úr brýnni 
neyðarhjálp yfir í þróunaraðstoð, var vonast til þess að þessi handbók gæti varðað veginn til 

nýrrar nálgunar í leit að heilsteyptri framþróun mannsins. 
 
Í handbókinni er að finna ýmsar upplýsingar um mismunandi deilumál og fjallað um 
kenningar sem varða úrlausnir deilumála. Þar sem styrjaldir innan einstakra ríkja eru 
flóknar, hvort sem þær eru á milli samfélagshópa eða innan þeirra, er þörf á jafnflóknum 
úrræðum auk þátttöku ýmissa aðila. Handbókin inniheldur því einnig 24 hagnýtar hugmyndir 

eða ágæt sýnidæmi sem gerir það að verkum að hún er vel tengd við raunveruleikann. Við 
ætlum að birta hér eitt dæmi sem fjallar um uppbyggingarstarfið í Króatíu. 
 
Sáttargjörð í uppbyggingarstarfi í Króatíu 
 
Herferðin gegn stríðinu í Króatíu (The Ant i-War Campaign of Croatia) á rót sína að rekja til 
frjálsra félagasamtaka. Þau hleyptu af stokkunum verkefni þar sem stríðsaðilar úr öðrum 

samfélagshópum og alþjóðlegir sjálfboðaliðar tóku þátt í því að byggja upp innra skipulag í 
ákveðnu samfélagi. Þetta verkefni varð til þess að áður andstæðar fylkingar leituðu sátta.  
 
Verkefnið gerði þátttakendum kleift að sjá átökin í nýju ljósi. Hópar sjálfboðaliða frá ýmsum 
löndum settu fram efasemdir um það viðtekna  viðhorf að ólíkir hópar fólks gætu ekki lifað í 
sát t og samlyndi. Utanaðkomandi aðilar geta því verið skapandi þátttakendur í því að leiða 
fólk til sátta eftir styrjaldarástand þó svo að frumkvæði að lausn verði að koma frá 
heimamönnum  (se m er sannarlega brýnt. E n sýnt er og sannað að sáttatilraunir margra  
utanaðkomandi aðila hafa ekki tekist).  Hitt er svo annað mál að sumum hlutaðeigandi fannst 
þau hafa verið svikin og létu reiði sína í ljós vegna þess að frjálsu félagasamtökin unnu með 
báðum stríðandi aðilum. Það er alveg ljóst að sáttargjörð og félagsleg  uppbygging eru 
einstaklega hægfara ferli og það er raunhæfara að koma á eðlilegu lífi fyrst, áður en reynt er 
að sætta ólík sjónarmið. (bls. 91, lítillega breytt).  
 

Aðalfundur Caritas Internationalis árið 1999 tók handbókinni mjög vel og var ákveðið að 
vinna áfram á sviði friðarumleitana. Árið 2002 var síðan skýrslan Peacebuilding: A Caritas 
Training Manual  gefin út. 
 
Handbókin miðlar fólki sem stendur í friðarumleitunum fyrir sveigjanlegum hugmyndum um 
þjálfun og ítarefni til stuðnings við tilraunir þeirra til friðarumleitana og sáttargjörðar. Þar er 

að finna fjölmargar, hagnýtar hugmyndir og heimildir eins og hlutverkaleiki, texta til 
íhugunar og skálduð en afar raunsönn dæmi um aðstæður átaka. Einnig býður handbókin 
upp á sértæka þjálfun sem sýnir fram á og eykur þá færni sem þarf til friðarstarfa og sátta 
en þó á þann hátt að hæfi þörfum þátttakenda og aðstæðum sérhverju sinni. 
 
Heimildir: 
Caritas Internationalis, Working for Reconciliation: A Caritas Handbook , Róm, 1999, 128 bls. 
Caritas Internationalis, Peacebuilding: A Caritas Training Manual , Róm, 2002, 256 bls. 



 

1.3. Heilagur andi 

 
Jesús „fór til föðurins“ (Jh 16:28) eftir dauða sinn fór en tryggði fyrst liðsinni sitt og nærveru 
á meðal okkar með því að senda heilagan anda sem hann nefndi „hjálparann“ (sjá Jh 
15.26nn). Samkvæmt orðum Jesú mun andinn leiða lærisveinana og greina þeim frá því 
„sem koma mun“. Þetta eru engin ódýr huggunarorð heldur áframhaldandi nærvera Guðs 
sem enn sem fyrr gerir trúuðu fólki kleift að þjóna Guði. 
 
Það er sérstök hagfræði tengd þessari þjónustu sem felur það í sér að gjafarinn verður 
auðugri við það að gefa. Sú andlega hagfræði umbyltir þeim gildisskala sem venjulega hefur 
verið farið eftir þar sem segir að þú eigir aðeins að hjálpa öðrum ef þú nýtur góðs af því 

sjálf/ur. Heilagur andi kennir okkur þá lexíu sem okkur er beinlínis kennd fyrir heilaga 
þrenningu, að í þrenningunni séu kærleikur og frelsi. Heilagur andi er hluti þrenningarinnar 
og veit því að kærleikanum er úthellt án nokkurrar umbunar því takmarki kærleikans er náð 
þegar kærleikurinn er gefinn. Kærleikur okkar og umhyggja fylgja sams konar rökfræði. Sá 
sem elskar upplifir tilgang og gleði. 
 

Til þess að forðast þann misskilning að slík úthelling kærleikans sé hrifnæm og rómantísk 
leið, getum við haft það hugfast að kærleikurinn byrjaði ekki sem mannlegur tilbúningur, 
heldur er hann upprunninn í samfélagi og frelsi heilagrar þrenningar. Sem hjálpari okkar 
minnir andinn okkur á þetta, að við elskum af því að Guð elskaði okkur að fyrra bragði. 
 
Það er sterk eining á milli Jesú, föðurins og andans. Skilja ber þrenninguna hér sem „guðlegt 
samfélag“. Þetta samfélag er líka upphaf kirkjunnar. Samfélag þrenningarinnar er opin fram-
tíðinni og einkennum hinna síðustu tíma. Þetta merkir að hún tilheyrir framtíðinni. Okkur er 
boðið að eiga samfélag þar sem lokaáfanginn felst í komu Guðs ríkis. Þetta andlega samfélag 
er til staðar á okkar tímum í kirkjunni en hefur ekki enn fullkomnast. Þess bíðum við enn. 
 
Samfélag við þrenninguna tilheyrir ekki aðeins framtíðinni heldur stendur það mannkyninu til 
boða hér og nú. Samkirkjuleg sýn á einingu verður ætíð til staðar þó eining hafi náðst innan 
kirkju eða þegar tvær kirkjur renna saman í eina. Að vera samkirkjuleg felur það í sér að 

sækjast eftir einingu alls mannkyns. Hugtakið „samkirkjulegur“ (ecumenical) kemur af gríska 
orðinu oikoumene  sem nær yfir allt mannkyn, ekki aðeins það fólk sem trúir. Samkirkjuleg 
afstaða felst því í að græða og sætta fallið mannkyn, þar með talda kirkjuna. 
 
Þegar kirkjan er kölluð til kærleiksþjónustu þá er það boð um að hafa heildarhagsmuni alls 
mannkyns í huga. Að vera kallaður til kærleiksþjónustu hefur sömu merkingu. Andinn kallar 
kirkjuna til bæði efnislegrar og andlegrar þjónustu við bágstatt fólk. Kirkjan bregst við 
kallinu með því að bera umhyggju fyrir fólki og axla ábyrgð á því sem gerist, sérstaklega 
gagnvart þeim sem geta ekki talað sínu máli sjálf, þ.e. pólitískt, félagslega eða persónulega. 
Andinn veitir kirkjunni dug og kallar hana til að vera hugrökk og sýna trúmennsku í starfi. 
Þessi þjónusta felst bæði í því að létta þungum byrðum af fólki og breyta þeim aðstæðum til 
batnaðar sem orsökuðu byrðarnar. Dæmi um það fyrrnefnda gæti verið í því fólgið að fæða 
og klæða fátækt fólk. Dæmi um hið síðarnefnda er pólitísk vinna sem miðar að réttlátara 

samfélagi sem rúmar alla. 
 
Engu þessara markmiða er hægt að ná með skammtímaaðgerðum. Kærleiksþjónusta á 
báðum þessum sviðum krefst þolinmæði og þolgæðis. Hjálparinn, heilagur andi, styður 
okkur og veitir von um breytta tíma þar sem hið góða sigrar að lokum. Þar til við náum þeim 
endalokum, virðast skiptast á skin og skúrir í jarðnesku lífi okkar. Því fylgja bæði góðir kostir 
og slæmir og við höfum ekki það sem þarf til að greina á milli. En það sem við höfum samt 
sem áður að lifa eftir er fyrirheit um fullnaðarsigur og leiðsögn heilags anda sem veitir okkur 



 

kraft og von allt til efsta dags. En við eigum líka samfélag við alla trúaða, kirkjuna. Í öllum 
sínum margvíslegu formum er hún ein, heilög, almenn kirkja. 
 

„Að vera kirkja felur í sér miðlæga stöðu kærleiksþjónustunnar. Þar sem hún er 

kjarnahugtak fagnaðarerindisins er kærleiksþjónustan ekki valkostur heldur er hún 
ómissandi hluti samfylgdarinnar við Krist. Kærleiksþjónustan teygir anga sína til allra 
manna sem skapaðir eru í Guðs mynd.― 

 
Heimild: An  Epistel from the LWF Global Consultation on Diaconia, 7 . nóv. 2002.  



 

22..  KKiirrkkjjuuffrrææððii  oogg  ssttaaððaa  kkæærrlleeiikkssþþjjóónnuussttuunnnnaarr  íí  kkiirrkkjjuunnuumm  

 
Í skýrslunum mátti greina sameiginlegt álit á þessa leið:  
 
¶ Kærleiksþjónustan tilheyrir kjarna fagnaðarerindisins og ætti því að skipa miðlægan 

sess samkvæmt okkar skilningi á kirkjunni.  
¶ Kærleiksþjónustan er ekki eins mikil s metin og henni ber , hvorki í starfi né helgihaldi.  
¶ Kærleiksþjónustan ætti að tengjast allri köllun kirkjunnar og annarri starfsemi hennar 

(helgisiðum, sálgæslu,  uppeldi og menntun o.s.frv.).  

 
Í hugleiðingum okkar, sem við tökum fulla ábyrgð á, reynum við að taka tillit til þessara 
sjónarmiða. Við horfum líka á kærleiksþjónustuna út frá nýjum sjónarhornum sem eru undir 
áhrifum frá ástralska nýjatestamentisfræðingn um  John N. Collins. Hann sér djáknann fyrir 
sér sem nokkurs konar tengilið (go -between), sen diboða, sem kemur með þekkingu og 
reynslu  af því að vinna með fólki á vettvangi og miðlar henni til safnaðarins . Í frásög num af 
vettvangi má lesa dæmi um það hverni g kærleiksþjónustan tekur á sig ýmis form í 
safnaðarstarfi og er í tengslum við þjónustu kirkjunnar og allt starf hennar.  

Kirkja og kærleiksþjónusta — til íhugunar 

 
Kirkjan er líkami Krists. Þess vegna er hún hluti af lífi og sögu Krists, krossfestingu hans, 
dauða og upprisu. Sigur Krists er framtíð kirkjunnar. Í Kristi eiga limir á líkama Krists, þ.e. 

kirkjan, líf í fullri gnægð um alla eilífð. 
 
Sem tákn og verkfæri Krists ber kirkjan honum vitni í orði (martyria) , í bæn og sakrament-
inu (leitourgia)  og með því að tjá kærleika Guðs í Kristi, sem nú kallast diakonia.  
 
Þar sem kirkjan er líkami Krists á hún einnig hlutdeild í þjónustu hans í heiminum. Kristur 
kom ekki í heiminn til þess að sér yrði þjónað heldur til þess að þjóna og gefa líf sitt til 
lausnargjalds fyrir marga. Nokkrir guðfræðingar hafa velt þessari staðhæfingu Jesú fyrir sér 
og hafa sýnt fram á að diakonia  (í þessari staðhæfingu) nái utanum allt köllunarhlutverk 
Mannssonarins. Kærleiksþjónusta Jesú snýst um það hlutverk sem Guð fól honum, að leggja 
líf sitt í sölurnar fyrir okkur. Þetta er eðli þjónustu Krists. 
 
Sem líkami Krists ætti kirkjan líka að vera þjónn Guðs, líkt og Mannssonurinn. Hlutverk 
hennar felur í sér þá ábyrgð að útbreiða þann kærleika er henni hefur hlotnast til þeirra sem 

enn eiga ekki hlutdeild í þeim kærleika sem kirkjan hefur reynt. Fyrir nærveru kirkjunnar í 
heiminum tekur hún við þeirri þjónustu Krists að opinbera kærleika Guðs öllum mönnum. 
Kirkjan birtir ríki Guðs á jörð í starfi sínu og þjónustu. 
 
Ómissandi þáttur þessa starfs er að mæta þörfum þeirra sem enn eru útilokaðir frá kærleika 
Guðs. Kirkjan gengst við ábyrgð sinni, ekki einungis gangvart samfélagi kirkjunnar, heldur 

einnig gagnvart því þjóðfélagi sem hún er hluti af. 
 
Meginskilninginn á hlutverki djáknans má finna í Hanover-skýrslu Anglican-Lutheran Inter-
national Commission (1996): 
 

 (§56) Allt kristið fólk er kallað til kærleiksþjónustu, þjónustu við náungann. Það er 
sérstakt hlutverk sem verður að vera í brennidepli. Djáknar eiga að vekja athygli á 

þessu og hvetja alla skírða einstaklinga til þátttöku í kærleiksþjónustu. Slík þjónusta 
á ekki að teljast óþarfi eða að henni sé ofaukið. Djákninn ætti að leiða kirkjuna og 



 

hvetja hana til dáða í þjónustu sinni.  Sérstakt hlutverk djáknaembættisins er að túlka 
og út skýra í hverju kærleiksþjónustan felst. Djáknaembættið felur í sér þetta hlutverk 
og það er á ábyrgð þess. Eftir sem áður er þetta líka hlutverk  gjörvallrar kirkjunnar . 
Því ætti þjónustan að hafa margfeldisáhrif  með því að d jáknar  efli  aðra til að finna si tt 

eigið hlutverk í þjónustunni.  
 
Þessi möguleiki djáknaembættisins (e. diaconate), að það eigi sinn þátt í því að glæða 
þjónustu kirkjunnar lífi, á ekki aðeins við um staðbundna söfnuði eða sérstakar kirkjudeildir. 
Hanoverskýrslan sér einnig þann möguleika að hana megi útvíkka út yfir kirkjudeildirnar 
(samkirkjulegt sóknarfæri), eins og vísað er til hér fyrir neðan: 
 

(§75) Djáknaembættið býður sig fram til samkirkjulegra verkefna sem geta komið 
fram í skilvirkari samvinnu í við leitni til að endurnýja viðfa ngsefni  og helgihald  á 
meðal þessara ólíku hefða  sem og innan hverrar um sig . Þessi verkefni knýja kirkjuna 
til þess að endurskoða afstöðu sína og koma fram með skýrari vissu um 
guðfræðilegan og hagnýtan skilning á embætti  öldungs og biskups. Slík vissa my ndi 
aðeins stuðla að auknu vægi helgihalds og hjálpa til við að móta og örva daglega 
þjónustu allra þeirra sem skírð eru til kristinnar trúar.  

 
Líkami Krists verður sýnilegur innan kirkjunnar á þrjá mismunandi vegu: þegar hún ber vitni 
um leyndardóm kærleika Krists, þegar hún færir Guði þakkir í guðsþjónustunni fyrir þann 
kærleika sem grundvallaðist í Kristi og þegar hún breiðir frekar út kærleikann sem hún hefur 
upplifað til þeirra sem standa utan hennar. Þessi þrjú sjónarmið eru í raun mismunandi 
birtingarform á hlutverki kirkjunnar. Kirkjan er send í heiminn með þann boðskap að Kristur 

er Drottinn og það skal tjáð í orði og verki. Kirkjan boðar að Kristur dó fyrir okkur og að í 
honum er líf í fullri gnægð. Að boða, lofa og þjóna öðrum felur í sér alla þá þjónustu sem 
kirkjunni er ætlað að sinna. 

 
Guð er stöðugt að verki. Agape (kærleikur) Guðs sem birtist á þann hátt varðar ekki 
einvörðungu kenningar eða guðfræði. Þvert á móti varðar þetta upplifunina af starfi Jesú 
Krists. Það er í verki sem maðurinn, einkum og sér í lagi sá sem trúir, er í samhljómi við 
Guð. 

 
Af þeim sökum hljóta ævinlega að vera náin tengsl á milli prédikunar og verka, tilveru okkar 
í Kristi og í sögunni. Það er afar þýðingarmikið að gera sér grein fyrir því að við erum öll 
hluti þeirrar hreyfingar sem hefur notað kjörorðið ora et labora (að biðja og iðja) öldum 
saman. Þessi reynsla minnir kirkjuna á að hún rýfur tengslin á milli bænar  og iðju á eigin 
ábyrgð. Labora  (iðja) ræður einnig úrslitum um það hvernig raunveruleg afstaða breytist í 

samræmi við kristinn boðskap. 
 

Kristur kom í heiminn svo að allir mættu öðlast líf í fullri gnægð, eilíft líf (Jh. 10.10). Sem 
maður boðaði Jesús öllum kærleika Guðs. Ein leið til þess að boða fagnaðarerindið fólst í því 
að sýna þennan kærleika í verki með því að lækna sjúka, gefa hungruðum brauð og meta 
utangarðsfólk að verðleikum. Hann vitnaði um kærleika Guðs með því að þjóna sérstaklega 
sjúkum og fátækum. Einmitt þessu hlutverki ætti kirkjan að gegna sem einn líkami Krists. 

 
Því getum við sagt að til þess að ná til nauðstaddra þurfi þjónusta kirkjunnar að hafa 
auðþekkjanleg, kirkjufræðileg einkenni til að bera. Það þýðir að þjónusta kirkjunnar þarf að 
koma frá öllum líkama kirkjunnar þar sem þjónustan er ekki aðeins á ábyrgð vígðra leiðtoga 
heldur viðbrögð alls samfélagsins sem koma fram í þjónustu vígðra eða skipaðra manna. Slík 
þjónusta verður communio,  samfélag vitnisburðar, lofgjörðar og kærleika. 

 



 

Undanfarna áratugi hefur kirkjan í vaxandi mæli vígt og sent út fólk til að ná til annarra. Það 
hefur verið tákn um leið kirkjunnar til úrásar. Þessa vígslu þekkjum við sem djáknaembætti. 
En ef ábyrgð og verk þeirra sem tilheyra djáknaembættinu eiga að vera kirkjufræðilegs 
eðlis, þ.e. varða kirkjuna, verða djáknarnir að njóta trausts safnaðanna sem þeir vinna fyrir. 

Á milli djákna og safnaða verður að vera lifandi samfélag.  
 

Frá sjónarhóli djáknans verða tengslin við kirkjuna að vera skýr. Djákninn er ekki einungis 
sendur út. Honum er líka ætlað að koma til baka. Þessi endurkoma auðgar kirkjuna með 
þekkingu, reynslu og guðfræðilegri sýn þar sem hann hefur kynnst fólki og kappkostað að 
greiða götu þess, einkum á meðal þess fólks sem stendur við jaðar venjulegs kirkjustarfs. 
Djákninn snýr aftur til fundar við kirkjuna til helgihaldsins með því að kynna aðstæður 
nauðstaddra. Í helgihaldinu öðlast hann kraft og stuðning til áframhaldandi starfs. Kærleiks-
þjónustan á að tengjast altarinu og útdeilingu brauðs og víns. Með því að deila brauði og víni 
með öðrum tekur maður þátt í og á hlutdeild í sameiginlegri þjónustu við alla. Það felur í sér 
að vera sendur út til annarra. 
 
Heilög kvöldmáltíð er umfram allt koinonia (samfélag). Í henni verður það opinbert að 
manneskjur eru hver annarri háðar í fortíð, nútíð og framtíð. Þessi frelsandi upplifun markar 

upphaf þess að vera send út með fagnaðarerindið til heimsins alls. Til þess að sýna fram á 
þessa þjónustu í heild sinni er brýnt að hún tengist helgihaldi safnaðarins sterkum böndum.  
Þau tengsl eru óaðskiljanleg þegar kemur að ábyrgð og hlutverki kirkjunnar. 
 

Af vettva ngi II ð Vinna við nýja kirkjuskipan í Svíþjóð  

 
Þessi vettvangsfrásögn sýnir fram á hvernig hin kirkjufræðilega vídd kærleiksþjónustunnar 
getur haft áhrif á kirkjuskipanina. Dæmið er um hinar nýju „leiðbeiningar“ sænsku 
kirkjunnar, kirkjuskipanina. Þær endurspegla þá sýn að söfnuðurinir fái sem flesta meðlimi tl 
að skilgreina hvað það er að vera söfnuður í dag og starfa samkvæmt því. Til þess að hægt 
sé að skilja þetta dæmi til hlítar skulum við byrja á stuttri kynningu á sænskum aðstæðum. 
 
Breytingar innan sænsku kirkjunnar 
 
Frá árinu 1862, þegar staðbundnir söfnuðir voru myndaðir í Svíþjóð, voru skólar og félagsleg 
þjónusta sem höfðu árum saman verið á ábyrgð kirkjunnar færð yfir til sveitarfélaganna. Á 
þessum árum hafði kirkjan völd (t.d. til þess að annast giftingar og útfarir í umboði ríkis-
stjórnarinnar). En hún lagði einnig áherslu á andleg mál í prédikuninni. Djáknahreyfingin 
byggði hins vegar upp starf utan kirkjunnar (kærleiksþjónustustofnanir, að mestu 
samkvæmt þýskri fyrirmynd). Þær voru samt sem áður tengdar söfnuðunum en hafa ávallt 
verið sjálfstæðar (t.d. tóku fyrstu kvendjáknarnir til starfa í Stokkhólmi árið 1866). 
 
Undanfarin ár hefur sænska kirkjan enn á ný staðið frammi fyrir miklum breytingum. Sumar 
þeirra tengjast hröðum umskiptum á velferðarsviðinu. Fyrir það fyrsta breyttist sænska 
kirkjan úr því að vera ríkiskirkja yfir í að verða fríkirkja. Þessi breyting þýddi líka að koma 

þurfti á nýrri kirkjuskipan. 
 
Sérhver söfnuður er nú sjálfstæð eining samkvæmt lögum og er hann rekinn af staðbundinni 
sóknarnefnd (sem bæði er kosið til af stjórnmálaflokkum og svonefndum kirkjuhópum). 
Sóknarpresturinn starfar í umboði safnaðarins og ber meginábyrgð á starfsfólki og starfs-
háttum. Presturinn og sóknarnefndin bera sameiginlega ábyrgð. Því þarf að vera samvinna á 
milli pólitískra og andlegra „afla“. 

 
 



 

 
Leiðbeiningar safnaðarins: Aðstæður í Kista 
 
Nýja kirkjuskipanin er áskorun fyrir söfnuðina. Þeir eiga hver um sig að skrifa skjal sem 
kallast „Leiðbeiningar fyrir söfnuðinn“. Þessar leiðbeiningar eiga að vera stefnumótun fyrir 
söfnuðinn sjálfan og einnig að vera til að auðvelda eftirlit af hálfu biskupsdæmisins. Eitt 
markmið gæti falist í því að koma á þróunarvinnu innan safnaðar í þeim tilgangi að fá sem 
flesta (starfsmenn, sjálfboðaliða, stjórnmálamenn, meðlimi safnaðarins o.s.frv.) með í þetta 
verkefni. Hver söfnuður getur þróað eigið starf og þess vegna geta söfnuðir starfað á ólíkan 
hátt.  
 

Sænska kirkjan hefur landfræðilegt skipulag. Hlutfall skráðra safnaðarmeðlima getur verið 
um 75-85% skráðra íbúa þó svo að einungis fáir séu virkir. Út frá þessum sjónarhóli er 
einnig litið til „Leiðbeininganna“ sem tækis til þess að virkja fleira fólk til þessa vinnuferlis. 
 
Það verður að vera í fimm liðum: 
 

¶ Starfsreglur fyrir söfnuðinn og starf hans sem biskupsdæmið ákvarðar. 
¶ Skipulögð prestsþjónusta í meginviðfangsefnum safnaðarins, svo sem messugjörð, 

fræðslu, kærleiksþjónustu og kristniboði. 
¶ Starfsreglur safnaðarins á mismunandi tungumálum: á táknmáli (fyrir heyrnarlausa) 

finnsku, samísku og öðrum tungumálum. 
¶ Starfsreglur um símenntun starfsfólks á sviði guðsþjónustu, fræðslu, 

kærleiksþjónustu og kristniboðs. 

¶ Starfsreglur um samstarf við aðra söfnuði, m.a. um starfsmannamál. 
 
Nú skulum við líta á raunverulegt dæmi úr söfnuðinum í Kista (en Kista er staðsett fyrir utan 
Stokkhólm). Í Kista búa um það bil 35.000 manns en þar til viðbótar sækja um 25.000 
manns vinnu þangað. Í Kista er sænska kirkjan í minnihluta en það er óvenjulegt. 
 
Hvernig söfnuðurinn tók að móta leiðbeiningar sínar 
 
Þegar þetta ferli hófst í apríl árið 2002 fólst markmið safnaðarins í Kista í því að fá sem 
flesta með í þetta verkefni, sértaklega sóknarnefndina, samfélag Akalla kirkjunnar, starfsfólk 
og sóknarbörn. 
 
Líta ber á þessar leiðbeiningar sem heildarstefnuskrá safnaðarins sem gefur grundvallar-
viðhorf hans til guðfræði skýrt til kynna. Greiningu á nærumhverfi ásamt grundvallarinnsýn í 

guðfræðina má sjá í verklýsingunni um sálgæslu, í lofgjörð, kennslu, kærleiksþjónustu og 
kristniboði. Leiðbeiningunum er ætlað að leggja grunn að framtíðarstarfsáætlun sóknarinnar 
án þess að missa tengslin við fyrri stefnuskrá sem sóknin hefur unnið eftir. Þetta ætti einnig 
að endurspeglast í fjárhagsáætlun safnaðarins. 
 
Hvað þurfum við að setja í forgang? 

 
Söfnuðurinn í Kista er minnihlutahópur og aðeins 40% íbúanna greiða sóknargjöld. (Sérhver 
sem borgar til kirkjunnar greiðir í raun fyrir fimm aðra sem eru í sókninni). Út frá fjárhags-
legum forsendum þarf að forgangsraða verkefnum. Söfnuðurinn afréð því að setja börn og 
ungt fólk í forgang. Ákveðið var að setja á laggirnar samkomustaði innan þessa fjöl-
menningarlega og fjöltrúarbragðalega samfélags auk þess að vinna með málefni tengd 
atvinnulífinu. 
 
 



 

 
Meginhlutverk safnaðarins var skilgreint á þessa leið: 
 
¶ Að taka við skilyrðislausum kærleika Guðs á þann hátt að það hafi afleiðingar fyrir 

okkar eigin lífsstíl, skilning okkar á sjálfum okkur, hvernig við mætum öðru fólki og 
ábyrgð okkar á gjörvallri sköpuninni. 

¶ Að bera vitni um þann kærleika sem Guð gerði sýnilegan í Jesú Kristi og í lífi okkar. 
¶ Að bera vitni um kærleika Guðs þannig að þær takmarkanir sem kunna að vera á 

vegi okkar verði brotnar á bak aftur og samfélagið uppbyggist. Söfnuðurinn vill koma 
í veg fyrir útilokun jaðarhópa og veita fólki svigrúm til að vitna um lífið og Guð án 
þess þó að vitnisburðurinn ýti öðrum út á jaðarinn. 

¶ Að vera tryggur sinni trú og kirkju án þess að takmarka aðgang annarra að þeim 
stöðum þar sem Guð mætir fólki. Söfnuðurinn elur á opnu viðhorfi gagnvart 
lífsskoðun og trú. 

 
Þar sem við mætum guðdóminum og hvert öðru vill söfnuðurinn skapa svigrúm fyrir 
skilyrðislausan kærleika. Þess vegna ætti eftirfarandi að einkenna söfnuðurinn: 

 
¶ ÞÁTTTAKA 
¶ FJÖLMENNING 
¶ OPIN SAMSKIPTI 

 
Þetta á að vera sýnilegt innan safnaðarins á 
 

¶ FUNDARSTÖÐUM 
¶ HVÍLDARSTÖÐUM 
¶ VAXTARSTÖÐUM 

 



 

33..  ÞÞááttttuurr  ssaammffééllaaggssiinnss  

 
Flestir eru sammála um það að kirkjan er ávallt til í ákveðnu samhengi. Almennt séð er 
samhengi kirkjunnar í dag síðnútímahyggj a og hnattvæðing en því munum við nú gera grein 
fyrir í stuttu máli. Síðan munum við gefa evrópsku samhengi sérstakan gaum vegna  þess að 
áhrif þess á stöðu djáknaembættisins  innan hverrar þjóðar fara einnig vaxandi. Eurodiaconia 
sjálf er ímynd þessarar þróunar. Að sjálfsögðu er Evrópusambandið sérstaklega 
þýðingarmikið á þessu sviði. Af þeirri ástæðu fjallar stærstur hluti þessa ka fla um Evrópu, 
þau tækifæri sem evrópskur samruni býður upp á og valkosti og ábyrgð kirknanna.  

 
Einnig er brýnt að spyrja hvers konar  félagshagfræðileg  þróun  verður innan Evrópu -
sambandsins sjálfs og í fyrrum kommúnistaríkjum þar sem markaðsbúskapur  hefur tekið við 
af miðstýrðu hagkerfi. Samfélög  Vestur - og Norður -Evrópu  hafa þróast  í velferðarríki. En 
samt er það svo, ekki síst fyrir tilstilli hnattvæðingarinnar, að þrýst er á  alla  að laga sig að 
harðari samkeppni í efnahagslífinu. Innan kærleiksþjónustunn ar er mikilvægt að þekkja 
þessa þróun því hún hefur gríðarleg áhrif á félagsmálastefnu og velferðarkerfi allrar Evrópu.  
Loks verður komið inn á umræðuna um borgaralegt þjóðfélag þar sem hún snertir einnig  
þjónustu djákna.  

3.1. Síðnútímahyggja og hnattvæðing 

 
Nútímavæðingin er eitt aðal einkenni vestræns samfélags. Í þessum samfélögum hafa vísindi 

og tækni gríðarleg áhrif og gætir vaxandi skiptingar á milli verkamanna og annarra sér-
hæfðra starfsgreina í félagslegar einingar. Í þessum samfélögum hefur fólkinu hætt til þess 
að sjá sjálft sig í æ ríkari mæli sem sjálfstæða einstaklinga sem berjast fyrir því að ná sjálfs-
þroska og að koma sér undan hefðbundnum félags- og trúarhópum og hugmyndafræði. 
 
Nútímavæðingin hafði það í för með sér að iðnaðarsamfélag tók við af landbúnaðar-
samfélagi. Þetta þýddi að tengsl manna á milli breyttust úr staðbundnum, nánum tengslum 
við landið í fjarlægari tengsl, bundin við framleiðsluna, þar sem eignir veittu möguleika til 
efnahagslegs vaxtar og bættra lífsskilyrða. Þessi þróun var í nánum tengslum við upphaf 
þjóðríkisins. 
 
Á þessu stigi nútímavæðingar, sem stundum hefur verið nefnd „síð-nútímahyggja, sjáum við 
fyrir okkur hreyfingu á hvoru tveggja, hnattrænum og staðbundnum tengslum. Þessi tengsl 
veita aukin tækifæri til hnattrænna samskipta sem jafnframt auka þörfina á því að ákvarða 

frekar stöðu mannsins sjálfs, þ.e. að geta séð staðbundna atburði út frá hnattrænu 
sjónarhorni og öfugt. Hnattvæðingin og hinar öru breytingar sem komu í kjölfar efna-
hagslegra og tæknilegra framfara gera þessa spurningu um stöðu mannsins sjálfs brýna, 
bæði út frá stöðu einstaklingsins og heildarinnar. Trúarskoðanir, gildi og lífsafstaða eru 
„slitin úr samhengi“, tekin úr hefðbundnu, félagslegu umhverfi sínu. 
 

Allt þetta hefur afleiðingar fyrir stöðu kirkju og trúarbragða vegna þess að fólk leitar 
samsömunar, en hefur úr mörgum gildum að „velja“. Jafnvel þótt það velji „hið hefðbundna“ 
þá er það þeirra val en ekki endilega vegna þess að verið sé að fylgja straumnum. Mönnum 
hættir því til að upphefja náttúruleg og menningarleg gildi ásamt „andlegum“ gildum á 
kostnað stofnanalegra gilda. Þessi gildi eru rofin úr samhengi sínu en standa til boða. 
Leiðsögnin kemur ekki frá kirkjum eða hugmyndakenningum heldur fremur frá stöðum sem 
ala á æskudýrkun og heilsurækt. Krafist er nýrrar heimssýnar sem getur útskýrt tilgang 

lífsins en á annan hátt en í fortíðinni. 
 



 

En þetta á ekki við um minnihlutahópa sem búa í hringiðu samfélagsins sem hafa síður 
aðgang að þeirri þjónustu sem í boði er í dag. Fólk sem hefur takmarkaða eða enga vinnu-
færni, þjóðabrot eða fatlað fólk, á það sérstaklega á hættu að verða félagslega útskúfað; 
það nýtur ekki lengur góðs af launaðri vinnu eða það stundar svarta vinnu við bág kjör. 

Þessi félagslega útilokun og „ný-fátækt” má sjá í öllum velferðarríkjum. Fjöldi þess fólks sem 
þetta á við getur samt sem áður farið eftir stefnu í félagsmálum og á vinnumarkaði. 
 
Það sem nefnt var hér að ofan á sérstaklega við um velferðarríkin í Vestur- og Norður-
Evrópu en segja má að þróun síðnútímahyggjunnar og hnattvæðingarinnar snerti öll 
þjóðfélög heimsins og öll þjóðlönd verði að reyna að tengjast efnahagsöflunum (á borð við 
Evrópusambandið) til þess að koma í veg fyrir eða að minnsta kosti að mæta félagslegri 
útilokun. 

3.2. Evrópa 

 
Sóknarfæri í sameinaðri Evrópu 
 

Aðildaríki Evrópusambandsins státa af einu lengsta, ef ekki hinu  lengsta, friðartímabili í sögu 
sinni. Samt þurfa þau að horfast í augu við staðbundnar erjur, bæði innan og utan Evrópu. 
 
Síðan árið 1945 hafa Evrópubúar almennt, einkum í vestur-, norður- og suðurhluta álfunnar, 
búið við friðsælar aðstæður. Styrjaldir á borð við þá sem háð var í Bosníu og Kosovo hafa 
litlu breytt um það. Þó svo að upphaf 20. aldarinnar hafi verið blóðugt og hörmungar og 
óhugnaður hafi haldið áfram út miðja öldina, meira að segja á tímum kalda stríðsins sem á 

eftir kom, varð þessi öld friðsöm um síðir. Hálfrar aldar friður, ásamt möguleikum á 
friðsömum atvinnuháttum sem og vaxandi fjölda lýðræðisríkja, þar með talið í Vestur-
Evrópu, eru einstæð afrek. 
 
Það eitt er víst að nútíminn sem við njótum enn góðs af, á upphaf sitt í einni blóðugustu 
styrjöld evrópskrar sögu. Ein niðurstaða friðarsáttmálans sem gerður var í Westfalen árið 
1648 og markaði lok Þrjátíu ára stríðsins varð sú að þá tóku yfirvöld með ríkari og skilvirkari 

hætti að skipuleggja samfélagið og afstýra eða lýsa yfir hlutleysi í trúarátökum og borgara-
legum styrjöldum. Við þurfum að gæta vel að þessari sérstöku arfleifð þegar við skoðum 20. 
öldina. Engin þjóðernis-, jafnaðar- eða kynþáttasinnuð hugmyndafræði sem blekkti og spillti 
allri ásýnd evrópska samfélagsins hefði náð árangri ef þær hefðu ekki náð tökum á ríki og 
áhrifamiklum fjármálastofnunum. 
 

Nokkrir sögulegir fróðleiksmolar um Evrópusambandið sem friðarverkefni 
 
Hin beiski og blóðugi fjandskapur á milli Þýskalands og Frakklands skiptir hér verulegu máli. 
Um þriggja aldarfjórðunga skeið háðu þessar þjóðir styrjaldir hvor gegn annarri í þrígang: 
fransk-prússneska stríðið (1870-71), fyrri heimsstyrjöldin (1914-18) og síðari heims-
styrjöldin (1939-45). En eftir að óhugnaðurinn tók enda árið 1945 mynduðu þessar tvær 
þjóðir kjarnann í friðarbandalagi á síðari hluta 20. aldarinnar og áfram. Þetta bandalag hafði 

að minnsta kosti tvær meginstofnanir: 
 
Evrópuráðið í Strassborg sem jafnvel laðar að sér ríki utan Evrópu og lönd Evrópu-
sambandsins. Hvort tveggja er viðfangsefni, tæki og árangur friðar. Stofnun Evrópska kola - 
og stálfélagsins  var  stórt skref í þá átt að slíðra sverðin og um leið spámannlegt framtak. Í 
stofnskrá hennar vísuðu meðlimir félagsins með óyggjandi hætti til þess blóðbaðs sem síðari 
heimsstyrjöldin var og, að því er virtist, efndu það loforð að evrópsku iðnríkin sem áður 

höfðu staðið fyrir styrjöldum og eyðileggingu sameinuðust í friði og farsæld. Kol og stál mátti 
nú nota til góðra verka fremur en til gjöreyðingar! 



 

 
Meira að segja fyrir þann tíma, að miklu leyti í hinum upprennandi anda sáttargjörðar, var 
saka ryfirlýsingin í Stuttgart  árið 1945 mótuð. Þrátt fyrir að þessi yfirlýsing hefði verið 
umdeild innan hins þýska mótmælendasiðar árum saman eftir stofnun hennar var einnig 
með henni stigið skref til móts við sáttargjörð og utanaðkomandi aðstoð. Þýskaland skorti 
hvort tveggja sárlega til þess að komast í hóp vestrænna Evrópuþjóða í andlegum og 
efnislegum skilningi. Það voru kirkjurnar innan samkirkjulegu hreyfingarinnar sem hjálpuðu 
til við að breyta þessari sakarjátningu frá Stuttgart í sáttaferli vegna þeirra gjafa sem 
stuðluðu að því að kærleiksstarfi hinna nýstofnuðu Hilfswerk  samtaka var ýtt úr vör, jafnvel 
áður en Marshallaðstoðin var sett á laggirnar. Friðarverkefnið vatt upp á sig og varð 
sameinandi afl með efnislegum, félagslegum, lagalegum og andlegum hætti. 

 
Næsta skref á eftir Evrópska kola- og stálfélaginu var stigið árið 1957 þegar Frakkland, 
Vestur-Þýskaland, Ítalía, Holland, Belgía og Lúxemborg skrifuðu undir Rómarsáttmálann og 
Evrópska efnahagssvæðið  varð til. Afnám innflutnings- og vörutolla á milli aðildarríkja og 
almenn landbúnaðarstefna varð hluti af farsælli samvinnu. Það var þó ekki fyrr en 1992 sem 
hægt var að koma á frjálsum flutningi á vörum og þjónustu, fjármagni og starfsfólki í 

Evrópusambandinu sem þá hafði teygt úr sér út fyrir hinar sex upprunalegu aðildarþjóðir. 
 
Árið 1965 var milliríkjasamningur undirritaður í þeim tilgangi að steypa hinum þremur 
upprunalegu samböndum í Evrópu saman í eitt ráð og eina nefnd. Samningurinn um Evrópu-
sambandið (Maastricht, 1994, Amsterdam, 1999) hélt áfram sameiningarferli sínu. 
Sambandið stækkaði er Svíþjóð, Finnland og Austurríki komu inn og árið 2004 slógust 
Kýpur, Tékkland, Eistland, Ungverjaland, Lettland, Litháen, Malta, Pólland, Slóvakía og 

Slóvenía í hópinn1. Samningarnir hafa lyft ferli samruna Evrópu upp í nýjar hæðir, með þeim 
smáhnökrum sem tekið hefur verið á með formlegri hætti. Evrópusambandið er loksins núna 
orðið meira en „milliríkisstjórnastofnun“. 

 
Með Amsterdamsáttmálanum var farið að leggja megináhersluna á félagslega ábyrgð í 
Evrópu. Í formálsorðum hans er minnt á stofnskrána um félagsleg grundvallarréttindi. Önnur 
grein nefnir hátt atvinnustig, stöðuga þróun, félagslega vernd, jafnrétti kynjanna auk 

samkeppnishæfni og samleitni í efnahagslegu tilliti, efnahagslega og félagslega samþættingu 
og einingu á meðal aðildarþjóða. Í þriðju grein er talað um félagslega aðild. 
 
Félagsleg aðild, atvinnumálastefna og samkeppnisstefna eru þrjú kjarnahugtök Lissabon 
áætlunarinnar. Þessi skuldbinding skapaði efnahagslega, félagslega og umhverfislega 
endurnýjun í Evrópu. Í mars árið 2000 í Lissabon útbjó Evrópuráðið tíu ára áætlun í því 
augnamiði „að gera EB efnahagslega öflugast og samkeppnishæfast“. Samkvæmt þessari 
áætlun er þess vænst að sterkari efnahagur „sé atvinnuskapandi samhliða félags- og 
umhverfisstefnu sem tryggi stöðuga þróun og félagslega aðild“. 
 
Í ljósi þessa bjartsýna viðhorfs vakna líka nokkrar spurningar: 
„Er þríhyrningur þessarar evrópsku félagsmyndar (efnahagsstefnu, atvinnustefnu, félags-
málastefnu) meira en aðeins bjartsýnt viðhorf eða eru eðlislægar andstæður yfirsterkari? 

Er mögulegt að mynda félagslegt samband í baráttu við frelsun markaðarins með verslunar-
væðingu á opnum svæðum og samkeppnisreglum sem hafa einnig áhrif á félagslega 
þjónustu? 
Er hægt að ná þessu markmiði þegar takmörkuð fjárhagsáætlun og efnahagslegt réttarfar 
eru „harðar reglur“ en félagslegt réttarfar og viðræðuferlið eru „linar reglur“, mjög oft á 
ábyrgð ríkisstjórn viðkomandi lands? 

                                                
1 Einnig Danmörk (ath. íslensks útgefanda). 



 

Það er ennþá staðreynd að efnahagsstjórn og einkum sú sem lýtur að samkeppni er ráðandi 
hluti í þessum efnum. Það þarf að efla félagslega samþættingu og félagsmálastefnu innan 
þessa þríhyrnings. (Ársskýrsla Eurodiaconia, 2003; áætlun 2004-2006). 
 

Evrópubúar upplifa sig vanmegna gagnvart kerfinu, hvort sem þeir standa innan eða utan 
Evrópusambandsins. Það er vart hægt að taka meiri áskorun en þá að vinna bug á slíkum 
vanmætti í allri viðleitni við myndun evrópskrar stjórnskipunar. Í þeim umræðum sem nú 
eiga sér stað er einingin sérstaklega áréttuð auk félagslegrar aðildar og mannréttinda. Í 
framtíðinni verða kirkjur og borgaralegt samfélag að fylgjast með því að staðið verði við slík 
gildi innan stefnu sem sannarlega virðir þá afstöðu félagslegrar Evrópu að íbúum álfunnar 
verði öllum séð fyrir mannsæmandi lífsskilyrðum. 
 
Evrópa þarf á kirkjunum að halda 
 
Það er flókið að gera grein fyrir Evrópu í stuttu máli. Til staðar eru evrópskar hefðir sem 
sækja fyrirmyndir sínar til rómversk-kaþólsku kirkjunnar, anglíkana, mótmælenda, rétt-
trúnaðarkirkjunnar, gyðinglegs siðar og jafnvel islam. Evrópsk saga er meira að segja hafin 
yfir játningarfræðileg og þjóðernisleg takmörk. Endurreisnin, siðbótin, iðnbyltingin og 

afhelgunin eru fyrir kirkjunum í Evrópu ekki aðeins tímabil í evrópskri sögu, heldur einnig 
ferli sem ganga í gegnum söguna sem heild og ögra ekki síður en svara. Upplýsingin, 
heittrúarstefnan og evangelíska vakningin voru evrópsk fyrirbæri. Rætur og þróun heima-
trúboðsins (Innere Mission) og kærleiksþjónustunnar á 19. öld eru annað og meira en aðeins 
þjóðernisleg fyrirbæri. Það er nauðsynlegt að styrkja þennan sameiginlega menningararf ef 
við eigum ekki að endurtaka mistök og stórslys liðinna tíma. 

 
Með hliðsjón af hreyfingu í átt að sameinaðri Evrópu sem er samofin sáttaumleitunum, 
þurfum við að skoða það sem gerst hefur í sögunni frá árinu 1989. Allur almenningur og 
sérstaklega Evrópuráðið viðurkenndi hlutdeild kirkjunnar í því að komið var á „friðsamri 
byltingu“ í Austur-Þýskalandi. Við fyrsta samkirkjulega Evrópuþing kirkna í Basel í maí árið 
1989, aðeins nokkrum mánuðum fyrir fall Berlínarmúrsins, komu fulltrúar megin kirkjuhefða 
í Evrópu, rómversk-kaþólsku kirkjunnar, rétttrúnaðarkirkjunnar, mótmælendakirkjunnar og 
anglíkönsku kirkjunnar, saman til viðræðna um horfur kirknanna í Evrópu. Þeir fóru þess á 
leit að „evrópska heimilið“ stæði öllu fólki í Austur- og Suður-Evrópu opið. 
 
Samræður, þátttaka og efling borgaralegs samfélags voru lykilhugtök í Basel. Þar sem mælt 
var fyrir áframhaldandi ferli réttlætis, friðar og varðveislu sköpunarverksins á þinginu í 
Basel, var meginefni annars samkirkjulega Evrópuþings kirkna í Graz árið 1997 í því fólgið 
að einblína á að koma á sáttum á hinu sameiginlega, evrópska heimili og vinna bug á því 

sem bar á milli í félagslegu, efnahagslegu, menningarlegu og þjóðernislegu tilliti. Þessi 
Evrópa átti ekki að verða eitthvert virki, sett til höfuðs öðrum heimshlutum. Fulltrúar þessa 
málþings voru meðvitaðir um það hversu fjarri raunveruleikanum þessi afstaða var og hvaða 
ábyrgð kirkjurnar þurftu að axla. 
 
Á milli Evrópuþinganna í Basel og Graz átti sér stað annar atburður árið 1994 sem færri 
vissu af. Hann leiddi af sér yfirlýsingu sem hafði víðtækari áhrif, einkum í Austur-Evrópu. 
Evrópuþing kirkna (CEC) skipulagði viðræðufund í Bratislava þar sem fulltrúar rétttrúnaðar-
kirkjunnar, mótmælendakirkjunnar og anglíkönsku kirkjunnar komu saman og ræddu um 
almenna sýn á kærleiksþjónustuna í Evrópu og hvernig ætti að standa að framkvæmd 
hennar (skýrslan birtist í: Theodor Strohm (útg.), Diakonie in Europa. Ein Internationaler 
und Ö kumenischer Forschungsaustausch,  Heidelberg 1997, 510-515). Bratislava-yfirlýsingin 
sem varð til út frá fundinum, er ekki síður samkirkjuleg en þær sem til urðu í Basel og Graz 

og kvöddu til fundar fulltrúa fjölmargra kirkjulegra hefða sem komu saman til skoðanaskipta 
og sköpuðu sameiginlegan grundvöll. 



 

 
Samkvæmt Bratislava-yfirlýsingunni eru mestu áskoranirnar fyrir kirkjurnar og kærleiks-
þjónustusamtök í Evrópu í því fólgnar hvernig hægt sé að lifa og starfa á meðal bágstaddra. 
Þeir sem undirrituðu Bratislava-yfirlýsinguna voru sammála um að kærleiksþjónustan sé 

áframhald þjónustu/helgihaldsins út í hið daglega líf og eigi að ná til allra þjóða Guðs. 
Kærleiksþjónustan vinnur ötullega að því að fá samfélag manna til þess að virða mynd Guðs 
í hverjum manni og undirstrika þannig mannlega reisn. Kærleiksþjónustan og kirkjan vinna 
að frelsun hinna undirokuðu og starfa í þeirri trú að fátækt, atvinnuleysi og einangrun séu 
ekki óumflýjanleg. 
 
Í samræmi við þær áskoranir sem lýst var, setur Bratislava-yfirlýsingin fram hagnýta 
hugmynd um það hvernig fylgjast má með þróun mannréttinda, baráttunni gegn fátækt og 
tengslunum á milli Evrópu og suðurhluta heimsins. 
 
Samvinna við sérfræðinga og þéttriðið net heima fyrir, innanlands og á evrópskum vettvangi 
eru mikilvægir þættir. Samkirkjulegu hreyfingarnar bjóða upp á góðan grunn sem auðveldar 
eða hvetur til þátttöku í þéttriðnu neti borgaralegs samfélags og ýtir þannig undir aukna 
þátttöku hvers og eins. 

 
Önnur tímamót áttu sér stað árið 2001 í röð atburða þar sem leitast var við að sætta sjónar-
mið rómversk-kaþólskra, rétttrúaðra, anglíkanskra og mótmælenda í Evrópu. Þá rituðu 
fulltrúar Evrópska biskuparáðsins (CCEE) og Evrópuráðs kirkna (CEC) undir skjalið Charta 
Oecumenica:  Viðmiðunarreglur fyrir vaxandi samvinnu á meðal kirknanna í Evrópu.  Fyrir 
kristnar hefðir sem hafa í sögu og samtíð Evrópu valdið svo miklum klofningi, dauða og 

eymd, ber það vott um nýtt upphaf að þær taki höndum saman um uppbyggingu nýrrar 
Evrópu. Skjalið Charta Oecumenica lýsir ekki aðeins hugsjónum heldur er þar einnig að finna 
nokkrar skuldbindingar: 
 
„Á grundvelli kristinnar trúar okkar vinnum við að mótun mannúðlegrar og félagslega 
meðvitaðrar Evrópu þar sem mannréttindi og grundvallargildi friðar, jafnréttis, frelsis, 
umburðarlyndis, þátttöku og samstöðu sitja í fyrirrúmi. Á sama hátt krefjumst við virðingar 
fyrir lífinu, að gildi hjónabands og fjölskyldu séu í hávegum höfð, að fátækt fólk njóti 
forgangs í valfrelsi, að sáttfýsi ráði ríkjum og umfram allt samúð. Sem kirkjur og sem 
alþjóðlegt samfélag verðum við að hamla gegn þeirri hættu að Evrópa þróist í átt að 
sameinuðum vesturhluta en sundruðum austurhluta og taka jafnframt norður-suður 
skiptinguna innan Evrópu með í reikninginn. Samtímis því verðum við að forðast miðlægt 
vald í Evrópu og auka ábyrgðartilfinningu í Evrópu gagnvart öllu mannkyni, sérstaklega 
gagnvart fátæku fólki úti um allan heim.“ 

 
Þessi afstaða leiðir af sér þrjár skuldbindingar sem kirkjurnar í Evrópu hafa undirritað: 
 
„að leitast við að ná samkomulagi hver við aðra í meginatriðum og markmiðum með félags-
legri ábyrgð og standa sameiginlega fyrir, eftir fremsta megni, málefnum og afstöðu 
kirknanna andspænis afhelguðum stofnunum, 
að standa vörð um grundvallargildi gegn hvers kyns réttarskerðingu, 
að brjóta á bak aftur hvers kyns tilraunir til þess að misnota trúarbrögð og kirkjuna í þágu 
þjóðernishyggju eða þjóðrembu.“ 



 

3.3. Velferðarríki og kærleiksþjónusta — nokkrar hugleiðingar 

 
Í næsta kafla er að miklu leyti stuðst við ritið „Uppsala Institute for Diaconal and Social 

Studies,  Welfare and Religion in a European Perspective ― (Uppsala 2003). Þessi skýrsla 
inniheldur verkefnalýsingu á rannsóknum sem fjalla um hlutverk ráðandi kirkna sem 
velferðarfulltrúa í breytilegu efnahagslífi samfélagsins. 
 
Velferðarríkið varð til víðast í Vestur- og Norður-Evrópu sem svar við vandamálum fátæktar, 
ótta við hana og ótrygg lífsskilyrði í auðvaldssamfélögum nútímans. Ríkið átti að blanda sér í 
markaðshagfræðina og staðfesta lög sem vörðuðu félagslegt öryggi og velferð. Samt sem 
áður tekur velferðarríkið á sig ýmsar myndir sem tengjast hlutverki ríkisins, tengslum á milli 
ríkisins og fulltrúa samfélagsins (þar á meðal kirknanna) og hlutverki fjölskyldunnar. 
 

Samkvæmt vel þekktri formgerðarflokkun danska fræðimannsins G. Esping -Andersen  
ĂThe Three Worlds of Welfare Capitalismñ (Cambridge 1990 og síðar )  getum við 

greint á milli eftirfarandi atriða:  
 

Frjálslynt velferðarríki sem er dæmigert fyrir flest eng ilsaxnesk lönd. Hé r tekur ríkið á 
sig ábyrgð á félagslegum velferðarmálum sem aðallega felast í hóflegri greiðslu fyrir 
félagslegar tryggingar og aðstoð eftir efnum og ástæðum. Óháðum aðilum er veitt 
talsvert frelsi.  

 
Félagslegt jafnaðarlíkan sem er dæmige rt fyrir Norðurlöndin (og Niðurlöndin  að vissu 

leyti ) en það felur ríkinu alla ábyrgð á almennri félagslegri velferð þar sem frjáls 
félagasamtök sjá fyrir þeirri þjónustu sem upp á vantar . 

 
Samvinnulíkan sem aðallega er að finna á meginlandi Evrópu. Innan þess axlar ríkið 
einnig ábyrgð innan ramma félagslegrar velferðar þar se m ýmsar stofnanir (þar með 
talin fagfyrirtæki ) gegna mikilvægu hlutverki í að sjá fyri r félagslegri velferðar -
þjónustu.  

 
Íhaldssams fordæmis þar sem staða ríkisins er veikari en staða fjölskyldunnar. Þetta 
fordæmi má finna í Suður -Evrópu.  

 
Innan ólíkra kirkjuhefða (rómversk-kaþólsku kirkjunnar, mótmælenda (bæði lútherskra og 
kalvínista), anglíkönsku kirkjunnar og rétttrúnaðarkirkjunnar), má finna ólíkar stefnur og 
guðfræðileg álitamál sem varða velferðarríkið. Þetta getur verið raunin innan einnar 

afmarkaðrar hefðar í ljósi sögu hennnar, stöðu kirkjunnar í samfélaginu og svo framvegis. 
Slík þróun er áskorun fyrir kirkjur og kærleiksþjónustuna. 
  
¶ Í velferðarsamfélögum hafa umbætur verið knúnar af áhrifum hnattvæðingar, 

tæknilegri og félagshagfræðilegri þróun (þekkingarhagfræði, þjónustuhagfræði), 
menningarlegum breytingum (iðnvæðingu) og lýðfræðilegri þróun (breyttri stöðu 

kvenna, endalokum hefðbundins hlutverks fyrirvinnu, aldursdreifingu og 
innflytjendum). Afleiðingarnar eru afnám reglugerða á sviði efnahags- og 
samfélagsmála, einkavæðing og þess háttar. Vandi fátæktarinnar er nátengdur þessu 
öllu, jafnvel í mjög auðugum löndum. 

¶ Sum lönd hafa varla verið velferðarríki hingað til, sérstaklega fyrrum kommúnistaríki. 
¶ Öll evrópsk samfélög horfast í augu við vanda sem tengist hinni öru þróun hnatt-

væðingar, mörkuðum sem sífellt háðir hver öðrum, samskiptum og þekkingarmiðlun. 

Lýðfræðilegar breytingar (hækkandi lífaldur í samfélögum, einstaklingshyggja og 
sundurgreining í lífsstíl) tengjast hinni nýju (gömlu) ógn örbirgðinnar. Tölurnar tala 



 

sínu máli: 18 milljónir manna án atvinnu og um það bil 60 milljónir manna  (í Evrópu-
sambandinu einu) sem eru á barmi fátæktar. 

 
Skorað er á kirkjur og kærleiksþjónustu að ígrunda vel hlutverk sitt í samfélaginu út frá 

guðfræði og kirkjufræði. Við teljum að kirkjur eigi að taka þátt í því að skapa velferð og vera 
opinber málsvari félagslegs réttlætis sem þýðir að annaðhvort ætti að kynna gott félagslegt 
öryggis- og velferðarkerfi eða setja það á laggirnar. Þær umræður sem nú eiga sér stað 
innan Evrópusambandsins um Lissabon-áætlunina leggur ofuráherslu á mikilvægi samkeppni 
og markaðsafla þar sem áherslan á félagslegu hliðina hefur veikst. Styrkur kærleiks-
þjónustunnar felst í félagslegri afstöðu til Evrópu þar sem lífsgæði fyrir alla eru möguleg, 
bæði með þátttöku í stjórnmálum og í hagnýtri vinnu sem miðar að sáttargjörð, félagslegri 
velferð og innra öryggi í Evrópu. 

3.4. Borgaralegt samfélag 

 
Í þeim viðræðum sem nú standa yfir, bæði um breytt hlutverk ríkisins og þátttöku 
borgaranna í mótun Evrópu (sjá grein I-46 í drögum að stjórnarskránni) verður hugmyndin 

um borgaralegt samfélag sífellt mikilvægari. Þar er áherslan á félagslegar stofnanir sem 
heyra ekki undir ríkið auk þess sem kjarni þeirra er utan við persónulega hagsmuni og 
opinberan efnahag. Á alþjóðlegum vettvangi hefur þetta orðið staðlað stjórnmála- og 
fræðihugtak um félagslega þróun á breiðum grundvelli og hugmyndir að baki gagnkvæmum 
tengslum slíkra breytinga: dvínandi vilji borgaranna til skuldbindingar við almannahagsmuni 
(í það minnsta að hollustan hneigist fremur að einstaklingsbundnari viðhorfum), daglegt líf 
er undirorpnara skrifræði og markaðsvæðingu, dvínandi stjórnmálaþátttaka, lýðræðishyggja 

og sjálfsstjórn án íhlutunar yfirvalda. 
 
Samkvæmt þessum viðræðum eru kirkjur og kærleiksþjónustan einnig borgaralegir 
erindrekar samfélagsins, þó svo að margar kirkjur líti ekki beinlínis á sig sem „borgaralegt 
samfélag“ í þeim skilningi. 
 
Annað hugtak sem er notað í slíkum viðræðum er „félagslegt auðvald“. Út frá biblíulegum 

grunni hefur kirkjan hlutverk í samfélaginu. Það getur einnig verið gagnlegt að skilgreina 
hlutverk hennar sem „félagslegt auðvald.“ Auk framlags kærleiksþjónustunnar getur þetta 
starf skapað fólki svigrúm til þess að læra að axla ábyrgð þar sem gildum og viðmiðum er 
miðlað, þar sem fólk telur sig geta tilheyrt einhverju og öðlast hamingjuríkt líf og þar sem 
það getur lært mannleg samskipti og tekið þátt í samfélaginu. Þessar víddir kærleiks-
þjónustunnar ættum við að hafa í huga þegar við mótum og skipuleggjum starfsemi hennar. 
 

Af vettvangi III ð Umönnun aldraðra í Slóvakíu  

 
Kirkjur gegna mikilvægu hlutverki í borgaralegu samfélagi. Innan kærleiksþjónustunnar gefst 
fólki tækifæri til  þess að axla ábyrgð þar sem gildum  og viðmið um er miðlað  þar sem fólk 
telur sig geta tilheyrt einhverju og öðlast hamingjuríkt líf og þar sem það getur lært mannleg 
samskipti og tekið þátt í samfélaginu. Þær hjálpa til við uppbyggingu samfélagsins. Þetta á 
sérstaklega við í Slóvakíu þar sem kirkjur axla ábyrgð með því að skipuleggja umönnun 
aldraðra í því pólitíska samhengi þar sem þessi stefna hefur mjög lítið vægi í samanburði við  
þá athygli sem aðild að Evrópu sambandinu fær.  
 
Staða aldraðra 
Karlar og konur í Slóvakíu, líkt og annars staðar í Evrópu, geta vænst þess í vaxandi mæli að 

lifa lengur. Þessi lýðfræðilega tilhneiging mun einnig auka þörfina á bættum aðbúnaði fyrir 



 

eldri borgara. Í kjölfar alþjóðlegs árs aldraðra (1999) hefur slóvakíska lýðveldið unnið að 
sérstöku verkefni sem snýr að því að vernda aldrað fólk. Í fyrrum kommúnistaríkjum virtist 
heilsugæsla aldraðra vera góð á meðan rétt var drepið á spurningum um geðheilbrigði og 
andlegt heilbrigði í formi tölfræðilegra gagna. 
 
Jafnvel þótt Slóvakía tilheyri enn löndum þar sem ungt fólk myndar meirihluta í samfélaginu, 
voru 18,1% hinna 5,4 milljóna íbúa landsins árið 2000 yfir 65 ára aldri, og voru 2/3 hlutar 
þeirra konur. Að meðaltali lifa eldri borgarar á mjög hóflegum lífeyri sem nemur 135 evrum. 
Meirihluti þeirra býr á eigin heimilum. Þegar þeir þarfnast hjálpar verða þeir nokkuð oft að 
treysta á ættingja. Nokkur undanfarin ár hefur umönnun göngudeildasjúklinga á heimilum 
aukist um 60% en verðið hækkað um 700%. Árið 2000 nutu yfir 25.000 aldraðir karlar 

aðhlynningar þar sem um 16.000 þeirra bjuggu á dvalarheimilum aldraðra. Tæplega 9.000 
manns, karlar og konur, unnu við aðhlynningu aldraðra. Á sama tíma var samt yfir 8.000 
umsóknum hafnað. Samanborið við árið 1989 hefur fjöldi umsókna aukist um 200%. Þörf er 
á fleiri plássum á hraða sem ekki verður ráðið við. 
 
Með lögum um félagslegt heilbrigði nr. 195 frá árinu 1998 hefur slóvakíska ríkisstjórnin búið 

til rammaáætlun um félagslega umönnun og aðhlynningu. Þetta er ein meginforsenda þess 
að tryggt sé að þörfum aldraðra sé sinnt. Einstök ákvæði í lögunum tiltaka leiðir og form og 
einnig aðstæður og inntak þess að tryggja heilsugæslu. Engu að síður eru einnig til 
þjónustuform sem ekki falla undir þessi lagaákvæði. Sérfræðingar á sviði félagsmála telja 
lagaákvæðin hvorki mæta félagslegum né persónulegum þörfum á fullnægjandi hátt. 
 
Öll lagalega samþykkt þjónusta fyrir eldri borgara er í þann veginn að færast frá ríki til 

sveitarfélaga. Kostnaður við slíka þjónustu kemur úr ríkissjóði, frá skjólstæðingunum sjálfum 
og öðrum opinberum styrkjum (frá héruðum og landssvæðum). 
 
Sem stendur eru 80% allra stofnana rekin af opinberum aðilum. Alls eru um 250 einkareknar 
stofnanir (sem ekki eru á vegum ríkisins) á sviði heilsugæslu og félagslegrar velferðar sem 
bera ábyrgð á 11.500 skjólstæðingum en 3.000 þeirra búa við alvarlega fötlun eða dvelja á 
hjúkrunarheimilum. 
 
Hæfnikröfur starfsfólks og gæði þjónustu 
 
Engar áreiðanlegar upplýsingar liggja fyrir í Slóvakíu um hæfnikröfur starfsfólks við að-
hlynningu aldraðra. Um þessar mundir er engin skrá til yfir kröfur um staðla og starfsemi. 
Sumir starfsmenn eru skráðir hjúkrunarfræðingar. Aðrir, reyndar langflestir, hafa lokið 
svonefndum „endurmenntunarnámskeiðum“ í umönnun sem Rauði krossinn hefur skipulagt í 

samstarfi við atvinnumiðlun viðkomandi þjóða. Margt starfsfólk hefur annaðhvort enga 
þjálfun hlotið í hjúkrun og aðhlynningu eða hefur ekki kynnt sér umönnun aldraðra. Við 
göngum út frá því að einungis lítið brot starfsfólks á heimilum geti sem stendur bæði sinnt 
heilsugæslu og félagslegum þörfum aldraðra. 
 
Að tryggja gæðastaðla 

 
Lögin um félagslega heilsugæslu taka einnig á þeim ráðstöfunum sem gera þarf til þess að 
tryggja gæðastaðla í félagslegri þjónustu. Enn sem komið er lýsir reglugerðin aðeins því sem 
á sér stað innan ramma slíkra staðla. Ríkisstjórnin og ýmis hjálparsamtök leitast við í 
sameiningu að þróa viðbótarstaðla í því augnamiði að tryggja gæðin. Til þess að svo megi 
verða þurfa þau að komast að almennu samkomulagi í megindráttum um það hverjir teljist 
hæfir til þess að vinna fulla vinnu við aðhlynningu aldraðra. Auk þess þarf slóvakíska 
samfélagið að breyta afstöðu sinni til aldraðra. 
 



 

Viðbrögð kirkjunnar 
 
Við þessar erfiðu aðstæður reyna mörg félagasamtök á vegum kirkjunnar að taka frumkvæði 
að því að vinna bug á vandamálum samfara aðhlynningu aldraðra. Samtökin reka nokkur 
heimili en eru einnig virk í því að þjálfa nemendur til þess að vinna fullt starf með öldruðu 
fólki. Í september árið 2004 settu þau á stofn nýjan skóla þar sem kallaðir voru saman 
fulltrúar ýmissa stofnana sem allir voru fúsir til þess að vinna saman að aukinni 
gæðaþjónustu til handa öldruðum. 
 
Lokatakmarkið er samt háleitara. Þeir vilja ekki aðeins góðan skóla sem þjálfar ábyrgt 
starfsfólk í aðhlynningu aldraðra í framtíðinni. Með stofnun þessa skóla og mótun „gæða-

stofnunar“ sem tengist honum, munu þeir tvímælalaust geta styrkt stöðu sína gagnvart 
þeirri pólitísku stefnu sem varðar aðhlynningu aldraðra. Þannig gera þeir ljósa grein fyrir 
hinu víðfeðma hlutverki félagslegra stofnana í borgaralegu samfélagi. 
 

 
 

Af vettvangi IV ð Kærleiksþjónustan í Austurríki og samstarf við EAPN (European 
Anti - Poverty Network)  

 
Evangelíska kirkjan í Austurríki er minnihlutakirkja. Um það bil 90% íbúanna eru rómversk -
kaþólsk og 4% þeirra játa að þeir séu í evangelísku kirkjunni. Fjöldi málefna sem falin eru í 
hendur kærleiksþjónustunnar er í ósamræmi við fjölda meðlima evangelísku kirkjunnar. 
Rómversk -kaþólsku  samtökin, Caritas Austria, hafa  8000 starfsmenn á sínum snærum en 
starfsmenn kærleiksþjónustu  mótmælenda eru 4000 talsins. Verkefni þessara frumkvöðla og 
stofnana kærleiksþjónustunnar felur í sér starf á meðal heimilislausra, flóttamanna, eitur -
lyfjafíkla, afskiptra ungmenna og fatlaðs fólks.  
 
Diakonie er meðstofnandi Austurríska fátæktarráðsins sem samanstendur af 25 félaga-
samtökum. Fyrsta landsþingið um fátækt átti sér stað árið 2001. Á þessa ráðstefnu kom 
saman breiður hópur ýmissa félagasamtaka: fulltrúar góðgerðastarfsemi, regnhlífarsamtök 
fyrir ýmiss konar frumkvöðlastarf í félagsmálum, kirkju- og verkalýðsfélögum, mennta- og 
rannsóknarstofnunum og stuðningshópum einstæðra foreldra og atvinnulauss fólks á barmi 
fátæktar. Allt frá þeim tíma hafa þau starfað í nafni fátæktarráðsins við að greina þetta 
vandamál fátæktar og félagslegrar útskúfunar í Austurríki sem ekki hefur komist í hámæli og 
bæta líf þess fólks sem orðið hefur fyrir barðinu á slíku. Komið hefur verið upp kerfisbundnu 

neti og stefnumörkun í nokkrum ríkjum. Austurrísk baráttuvika gegn fátækt hefur þegar 
verið haldin fjórum sinnum. 
 
Kærleiksþjónustan og kirkjan fjármagna vinnu samstarfshópsins um fátæktarráðið og taka 
þátt í sameiginlegri starfsemi. Fátæktarráðið lítur á sjálft sig sem málsvara þeirra sem eiga 
sér engan málsvara og lætur til sína taka í vissum málaflokkum. Með því að sýna frumkvæði 
í borgarasamfélagi tekur það ekki aðeins afstöðu til siðferðilegra mála heldur grípur það inn í 

aðstæðurnar í þágu bágstaddra. 
 
Á þeim átta árum sem liðin eru frá stofnun fátæktarráðsins hefur það unnið að bættum 
lífskjörum, tillögum að endurbótum á félagslegum aðstæðum og staðið fyrir herferðum fyrir 
bættri heilsugæslu fátækra. Ennfremur hefur það farið ofan í kjölinn á áhrifum fjárframlaga 
ríkisins til lægstu tekjuhópanna og vakið athygli á neikvæðri félagspólitískri þróun með opin-
berum herferðum. Undanfarin ár hefur öðru fremur verið einblínt sérstaklega á frumkvæði 

Þjóðarátaks gegn fátækt á evrópskum vettvangi. 



 

 
Til þess að gefa fyllri mynd af þessari vinnu hafa tvær ráðstefnur um auðsæld fjallað um 
spurninguna um dreifingu lífsgæða og spurninguna um þau gögn um auðæfi sem varla má 
segja að séu til. 
 
Heimild: 
Martin Schenk, „Poverty and Social Exclusion in Austria,“ Churches and Diaconal Institutions 
in Europe Against Poverty: Social Exclusion and Social Actions, ritstj. Herman Noordegraaf 
og Rainer Volz, Bochum: SWI Press, 2004. 
 
Tengiliðir: 

 
Martin Schenk, evangelísku akademíunni í Vín, m.schenk@esz.org 
Die Armutskonferenz (Fátæktarmálþingið): www.armutskonferenz.at 
Diakonie Österreich (Austurríska kærleiksþjónustan): http://diakonie.at 

44..  EErriinnddrreekkaarr  kkæærrlleeiikkssþþjjóónnuussttuunnnnaarr  

 
Í þessum kafla munum við fjalla um þá spurningu hver sinni í raun kærleiksþjónustunni 
(hverj ir eru erindrekar hennar). Að sjálfsögðu tengis t þetta kirkjufræði órofa böndum:  
málefni kirkju og ábyrgð hinna trúuðu, fólks sem sinnir kærleiksþjónustu, og tengsl þeirra 
við önnur ábyrgðarstörf kirkju og annars konar þjónustu. Við viljum samt brjóta þett a mál til 
mergjar og munum af þeim sökum tileinka því sérstakan kafla. Fyrst verður gefið stutt yfirlit 
sem byggt er á greiningu skýrslanna. Síðan verða ýmis málefni um stöðu kærleiksþjónustu í 
tengslum við þjónustu kirkjunnar rædd í heild og um þróun í át t til fagmennsku.  Ennfremur 

spyrjum við hvernig kærleiksþjónustan ætti að tengjast þeirri þróun sem varðar hið breytta 
hlutverk ríkisins og með öðrum breytingum sem reifaðar hafa verið í 3. kafla. Eftir það verða 
gefin nokkur dæmi og loks verður kynnt vett vangsfrásögn sem sýnir fram á hvernig hægt er 
að sinna kærleiksþjónustu í náinni samvinnu fagaðila og sjálfboðaliða með starfi innan 
kirkjunnar við nýjar, pólitískar aðstæður.  

Erindrekar kærleiksþjónustunnar — nokkur atriði 

 
Í þeim gögnum sem send voru inn (sjá viðbæti 1) má finna marga, ólíka áhrifavalda eftir 
mismunandi játningahefðum og sérstökum kringumstæðum þar sem þær mótuðust. Sumar 
skýrslur staðhæfa að kærleiksþjónusta sé málefni sérhvers kristins manns. Það er, ef svo má 
segja, þjónusta allra trúaðra. Stundum tengist kærleiksþjónusta staðbundinni kirkju, söfnuði 
eða sókn. Í þeirri nálgun er kærleiksþjónusta málefni samfélags kirkjunnar á staðnum. Þó 

einhverjir séu sérstaklega skipaðir til þess að gegna kærleiksþjónustu, ber samfélagið samt 
ábyrgðina. Annar möguleiki er að kærleiksþjónustunni sé sinnt af sérstökum trúarreglum 
(t.d. klaustrum) annaðhvort innan sinna vébanda eða í kærleikssamfélögum undir stjórn 
þeirra. Í stórborgum og víðar starfa ýmis samtök og stofnanir að kærleiksþjónustu. Þau geta 
verið takmörkuð við ákveðin landsvæði, héruð eða lönd. Einnig geta einstaklingar sinnt 
kærleiksstörfum inni á stofnunum sem ekki tengjast kirkjulegum stofnunum. Starfsskýrslur 
sýna að djákninn er mikilvæg persóna á þessum starfsvettvangi.  
 
Fulltrúar kærleiksþjónustunnar geta einnig verið fagaðilar eða sjálfboðaliðar. Einnig getum 
við greint á milli vígðra einstaklinga manna og leikmanna. Í öllum löndum er starf fagfólks 
og sjálfboðaliða mikilvægt framlag til samfélagsins. Í nokkrum löndum eru mörg félög, 
samtök og stofnanir virk á sviði félagslegrar velferðar og aðhlynningar. Flest þeirra hófu 
starfsemi sína á 19. öld þegar kirkjan sjálf hafði enn ekki látið til sín taka á þessu sviði og 
virkir kristnir einstaklingar urðu sjálfir að taka frumkvæðið utan kirknanna. Þessi samtök 

geta enn samt verið með óháða stefnu og fengið innblástur úr kristinni trú, þau geta verið 
tengdari kirkjunum (en utan við staðbundna söfnuði) eða þau geta hafa runnið saman við 
kirkjuna. Annar möguleiki er sá að þau séu algjörlega afhelguð og hafi orðið fagsamtök, 
aðallega fjármögnuð af ríkinu og hafi að miklu leyti slitið tengslin við kirkjur og kristna trú. 
Það er mikilvægt að spyrja hvernig kærleiksþjónusta birtist í lagasetningum ríkisins, en nú í 
sífellt ríkari mæli þarf að líta til markaðarins. Það kemur af stað umræðu um nauðsyn og 

áhrif stjórnunar og auðkenni árangurs í vinnu, viðhorfs og alhliða hugsunar um aðhlynningu 
og annars konar kærleiksþjónustu. Sérstaklega þarf að huga að áhrifum reglugerða og 
afnáms þeirra í Evrópusambandinu: Mun það hafa áframhaldandi áhrif á markaðinn og 
hvaða áhrif mun slíkt hafa á starfsemi kærleiksþjónustunnar? 
 
Fjölmargir sjálfboðaliðar stunda kærleiksþjónustu innan kirkjunnar. Fæstir þeirra starfa sem 
djáknar. Við teljum þjónustu þeirra birtingarmynd „kærleikssamfélags“ hinnar staðbundnu 

kirkju. Kærleiksþjónusta er á ábyrgð kirkjunnar og hlutverk hennar allrar en ekki aðeins 
sérfræðinga. Þetta þýðir einnig að ef einstaklingar sinna kærleiksþjónustu fyrir hönd 



 

samfélags þeirra, hvort sem þeir þiggja laun fyrir eða ekki, þá ætti kirkjan að finna sig 
ábyrga gagnvart störfum þeirra og tjá þessa ábyrgð í samfélaginu með því að veita 
þjónustunni stuðning og rými hjá yfirvöldum, í helgihaldi og rekstri kirkjunnar. Þannig ætti 
þessu einnig að vera háttað innan staðbundinna safnaða. Það vekur sérstaka eftirtekt að 

margar skýrslur telja kærleiksþjónustuna „gleymda“. Einstaklingar og hópar sinna kærleiks-
verkum sínum „hver í sínu horni“! 
 
Hvað djáknana varðar sjáum við mismunandi kirkjuhefðir: 
- djáknar sem sinna aðallega helgihaldi. Þjónusta þeirra sem djákna er tímabundin og hluti 
af ferli til að fara í önnur kirkjuleg störf. 
- djáknar sem vinna í félagslega geiranum innan kirkjunnar og á sviði menntunar, safnaðar-
uppbyggingar, sálgæslu og svo framvegis, 
- djáknar sem kirkjan sendir út til stofnana til aðhlynningar og/eða félagslegrar velferðar 
utan kirkjunnar, 
- djáknar sem vinna sjálfboðastarf, reka sína kærleiksstofnun innan kirkjunnar og eiga 
fulltrúar í kirkjustjórninni (sjá dæmi um reformertu kirkjuna í Hollandi síðar í þessum kafla). 
 
Ef rétt reynist að kærleiksþjónustan tilheyri innsta kjarna kirkjunnar sem hluti „hinnar 

þjónandi kirkju“ og við trúum því að svo sé, þá ætti þjónusta djáknans að vera metin að 
verðleikum innan kirkjunnar með sitt eigið litróf og einkenni. Það ber að þakka nánum 
tengslum á milli helgihalds kirkjunnar og félagslegrar þjónustu. Þannig yrði þjónusta djákna 
meira en áfangi í ferli að öðrum kirkjulegum störfum. Sú afstaða að kærleiksþjónustan er í 
innsta eðli kirkjunnar ætti einnig að sjást í uppbyggingu hennar og stefnuskrá. Því teljum við 
nauðsynlegt að rannsaka frekar stöðu djákna og vígslu þeirra gagnvart stöðu „leikmanna“. 

 
Við viljum vekja athygli á þeirri staðreynd að stór hluti kærleiksþjónustunnar er borinn uppi 
af konum, sérstaklega í starfi á vettvangi, á meðan stjórnunarstörf eru í verkahring karla. Af 
þeirri ástæðu ættu stjórnvöld á sviði kærleiksþjónustu og kirkju að setja þessi málefni á 
oddinn og leitast við að gera breytingar þar á. 
 

Skoska kirkjan  
 
Djáknar fagnað arerindisins.  
Sýn dagsins í dag: Þjónusta morgundagsins (Skoska kirkjan, 2001)  
 
„2.3.1. Fyrirmynd kærleiksþjónustunnar er Jesús Kristur, sá sem kom til að þjóna.― 
Þjónustulund er lykillinn að skilningi á „köllun― til kærleiksþjónustu. Embætti 
þjónustunnar er köllun og umboð frá Guði sem gerir fólki kleift að upplifa náðarríkan 

kraft Guðs og kærleika. Það er byggt á þeim skilningi að kærleikur og umhyggja Guðs 
nái til alls fólks. Þetta er köllun til að vera í tengslum við Guð, orð Guðs og veröld 
Guðs, til þe ss að meðtaka, styðja, hugga, undirbúa og hvetja aðra til þess að nota 
sínar eigin gjafir eftir fremsta megni í þjónustu og í lífi.  
 
2.3.2. Í kirkjunni safnast fólk Guðs saman sem samfélag til lofgjörðar. Það er sent út 
til þess að þjóna. Guð kallar okkur til lofgjörðar og næringar. Guð sendir okkur til 
þess að næra aðra. Það er sífelld hreyfing frá uppbyggingu til þjónustu. Útsending er 
eðli kærleiksþjónustu kirkjunnar sem tjáir líf hennar og tilgang. Þjónusta djákna -
embættisins felur í sér tvenns konar ás ýnd kirkjunnar , samfélag þar sem fólk Guðs 
kemur saman sem samfélag og þjónusta sem starfar í heiminum fyrir Krist.  
 
2.3.3. Í lífi og lofgjörð kirkjunnar okkar er sérstakt hlutverk kærleiksþjónustunnar í 

því fólgið að sjá þarfirnar í heiminum og kalla kirk juna til viðbragða. Í reynd hefur 
þetta þýtt að djáknar hafa sinnt sálgæslu, félagsþjónustu, boðun og kristniboði, hvar 



 

sem hægt er að nota sérstakar gjafir og þjónustu þeirra til þess að hvetja og uppörva 
allan Guðs lýð.  
 
2.4. Starfssvið djákna  

2.4.1. In ngangur  
2.4.1.1. Djáknar eru kallaðir til þjónustu við Krist fyrir lofgjörð og vitnisburð 
kirkjunnar. Í skosku kirkjunni vinna djáknar í teymum og flestir starfa nú í söfnuðum. 
Þó eru undantekningar á því. Djáknar starfa einnig við sálgæslu í fyrirtækjum o g 
verksmiðjum eða inni á sjúkrahúsum, í hernum eða annars staðar með samþykki 
kirkjunnar.  
 
2.4.2. Samstarfsaðilar  
2.4.2.1. Djáknar mynda samstarfshópa með ýmsum, svo sem staðbundnum 
söfnuðum, öðrum kirkjudeildum og trúarhópum og einnig við aðila hins opinb era. 
Teymisvinna er ekki aðeins valkostur í starfi djákna, heldur grundvallandi 
starfsaðferð. Þannig er unnið að fjölbreyttum verkefnum eins og áætlanagerð, 
skipulagningu, stuðningi, hvatningu, fjármögnun, lausnum og uppörvun. Störf djákna 
tengjast öllum a ðstæðum fólks á ýmsum aldri.  

 
2.4.3. Sálgæsla  
2.4.3.1. Djáknaembættið er embætti kirkjunnar sem felur í sér margs konar 
þjónustu, meðal annars sálgæslu sem beinist ekki aðeins að samfélagi trúaðra, 
heldur einnig að þeim sem eru utan kirkju. Í umhyggju sinn i fyrir öldruðum og 
sálgæslu gagnvart syrgjendum starfa djáknar oft við hlið presta. Starf djákna felst 

einnig í því að hvetja aðra til þess að sinna sálgæslu og hér er hlutverk djáknans í því 
fólgið að kenna og efla, deila færni og mennta annað fólk í sál gæslu.  
 
2.4.4. Samkirkjuleg vídd  
2.4.4.1. Þó að skoska kirkjan sé trú hefð og embættisskilningi sínum er mikilvægt að 
djáknar vinni á samkirkjulegum og alþjóðlegum grunni. Líkt og með starfsfélaga 
þeirra í þjónustu orðsins og sakramentanna, er þess krafist  af djáknum, að þeir starfi 
með fólki í öðrum kirkjum sem hafa aðrar hefðir. Samkirkjuleg vitund og áhugi á 
henni eru mikilvægir þættir djáknaembættisins.  
 
2.4.5. Lofgjörð  
2.4.5.1. Þess er almennt vænst að djáknar geti leitt lofgjörð og fyrirbænir í ýmsu 
samhengi, til dæmis á dvalarheimilum, sjúkrastofnunum, einkaheimilum, við skóla -
samverur og guðsþjónustur. Fjölmargir dják nar eru einnig virkir prédikarar  þó svo að 

fáir djáknar myndu líta á prédikun sem meginverkefni.  
 
2.4.6. Kennsla  
2.4.6.1. Oft annast dj áknar kristna fræðslu fyrir ýmsa hópa innan kirkju og skóla. 
Þess vegna er nauðsynlegt að þeir séu vel að sér í kristinni trú og kennsluháttum.  
 
2.4.7. Félagsleg og menningarleg meðvitund  
2.4.7.1. Margir djáknar vinna ýmis störf innan staðbundinna safnaða.  Slík störf 
krefjast þess að gefinn sé gaumur að því félagslega samhengi þar sem einstakur 
söfnuður starfar og að þeirri menningu sem er við lýði þar sem kirkjuna er að finna. 
Oft eiga kirkjan og heimurinn stefnumót í daglegum viðfangsefnum djákna. Í verk -
efnum sínum geta þeir átt samstarf við fólk í félags -  eða samfélagsgeiranum, 
hjúkrunarfólk og annað heilbrigðisstarfsfólk, fólk í uppeldisstéttum, almennum 

trúnaðarstörfum og æskulýðs -  og starfi eldri borgara utan staðbundins safnaðar.  
 



 

2.4.9. Niðurlag  
2.4 .9.1. Sem hluti af þjónustu kirkjunnar hefur djákninn sögulegu hlutverki að gegna. 
Djáknar sinna margs konar þjónustu og með þekkingu sinni og færni stuðlar hún að 
heildstæðri þjónustu kirkjunnar og er viðbót við þjónustu þeirra sem annast þjónustu 

orðsins  og sakramentanna. Miðdepill kærleiks þjónustunnar er þjónusta  og fyrir hana 
er kirkjan hvött til þess að uppfylla köllun sína til þjónustu. Í þeim skilningi leggur 
kærleiksþjónustan sitt af mörkum til áframhaldandi þjónustu Jesú Krists í heiminum.― 
 
Heimil d: Deacons of the Gospel. A Vision for Today: A Ministry for Tomorrow (Skoska 
kirkjan), 2001.  

 
Djáknaemb ættið ð skilningur á því (VEDD, Verband Evangelischer Diakonen -  
und Diakoninnengeme inschaften in Deutschland e.V.) 2 
 
Kærleiksþjónusta  
Kærleiksþjónusta e r byggð á hlutverki kirkjunnar og er eitt mikilvægasta einkenni 
hennar. Þjónusta í fórnfúsum kærleika er tengd þjónustu orðsins órofa böndum. 
Kirkjan getur ekki hætt annarri í þágu hinnar. Þess vegna hefur kirkjan allt frá 

upphafi skilið þjónustu kærleikan s sem áframhaldandi guðsþjónustu og meira að 
segja einnig sem lofgjörð til Guðs í hversdagslegu lífi.  
 
Djáknaembætti  
Í embætti kærleiksþjónustunnar uppfyllir evangelíska (mótmælenda - ) kirkjan það 
umboð sitt til vitnisburðar á ábyrgan og skipulegan hátt.  Hún kallar og sendir út 

konur og karla með mismunandi hæfileika sem hafa fengið menntun og viðeigandi 
þjálfun í djáknafræðum og guðfræði.  Ásamt öðrum sinna þau djáknaköllun sinni með 
kennslu, umönnun og meðferð, félagslegri starfsemi, rekstri og stjórnun, sv o ekki sé 
minnst á boðun, sálgæslu og ráðgjöf. Þetta fólk, konur og karlar, eru samverkamenn 
í þjónustunni (diaconate).  Djáknaembættið styður einnig fólk sem er mismunað eða 
annast málsvörn fyrir fólk sem getur ekki varið hagsmuni sína sjálft.  Djáknaembætt ið 
miðar að því að víxlverkun á milli guðsþjónustu og þjónustu í heiminum verði sýnileg. 
Starfsfólk kærleiksþjónustunnar er meðvitað um að starf þess er sendiför 
safnaðarins/kirkjunnar sem byggt er á fagnaðarerindinu.  
 
Djáknaembættið hefur einnig hlutverki  að gegna í staðbundnum söfnuðum, í nær -
samfélaginu og á umönnunarstofnunum.  
 
Skilgreining starfsins  

Hugtakið „djákni― er sérstakt starfsheiti. Djáknar vinna innan kærleiksþjónustunnar 
sem heyrir undir evangelísku kirkjuna og félagsþjónustu hennar (Diakoni sche Werke) 
og er skilin sem viðbótarþjónusta við prédikun og undirbúning skírnar og fermingar.  
Þjálfun djákna fer því ætíð fram innan kærleiksþjónustu kirkjunnar.  
 
Þjónusta  
Kirkjan sem samfélag fólks sem trúir á Jesú Krist og fylgir fordæmi hans lítur á þ að 
sem verkefni sitt að miðla sáttaboðskapnum  á fjölbreyttan hátt til a nnarra. Til þess 
að tryggja að þessi boðskapur sé fluttur á s amfelldan og skilvirkan hátt  hafa orðið til 
nokkur embætti sem bæta hv ert annað upp (complementary): e mbætti orðsins, 
embætt i kærleiksþjónustunnar og embætti uppfræðslunnar (catechumenate).  Ekkert 
eitt embætti uppfyll ir þetta hlutverk eitt og sér. H vert og eitt leggur sitt af mörkum til 
þess að framkvæma þjónustu sáttargjörðar Guðs við mannkynið.  

Þessum mismunandi þjónustuembæt tum/hlutverkum sinnir f ólk með ólíka köllun og 
skyldur. Þ au bæta einnig hvert annað upp en mynda eina heild.  Eins og önnur 
þjónusta kirkjunnar er kærleiksþjónustan sjálfstætt embætti sem er ekki leitt af 
embætti prédikunarinnar.  

 
Samfélög  
Kærleikssamfélög deila ábyrgð á því sem felst í djáknaembætti kirkjunnar. Þau styðja 
meðlimi sína í þjónustu sinni og eru í þeim skilningi kærleiksþjónusta. Út frá þeim 
bakgrunni sjá kærleikssamfélögin endurspeglun  sína  í djáknaembættinu og stuðla að 
andlegri kærleiksþjónu stu.  
 
Djákni  
Kirkjan skipar og vígir fólk (bæði konur og karla) sem hefur fengið þjálfun til starfa 
innan djáknaembættisins.  
 
Díakónissur  
Köllun og viðtökur í trúarlegt samfélag, líf og þjónusta systralags er grundvöl lur þess 
að lifa sem díakónissa.  þetta er eitt lífsform í kirkjunni.  

 
Heimild: Diakonat  — wie wir ihn verstehen (VEDD, Verband Evangelischer Diakonen - 
und Diakoninnengemeinschaften in Deutschland e.V.)  

 
 

Af vettvangi V ï  Djáknaembættið og djákninn í reformertu kirkjunni í Hollandi  

 
Innan refo rmertu kirkjunnar í Hollandi 3 hefur djákninn mjög sérstæðu hlutverki að gegna 
sem aðeins er hægt að finna í örfáum kirkjum utan Hollands. Djákninn er sjálfboðaliði, en 
einnig embættismaður og meðlimur í kirkjustjórninni á staðbundnum, svæðisbundnum og 
alþj óðlegum vettvangi. Þetta á rætur sínar að rekja til hins sérstæða kalvínska bakgrunns 
kirkjunnar.  
 
Reformerta kirkjan í Hollandi rekur upphaf sitt til siðbótarinnar á 16. öld. Hún var nokkurs 
konar ríkiskirkja, þ.e. hún hafði yfirburðastöðu (án þess þó að aðrar kirkjur væru ofsóttar 
með virkum hætti). Þessi staða breyttist við lok 18. aldar þegar hún laut frönskum yfirráðum 
og hugmyndir frönsku byltingarinnar leiddu til aðskilnaðar ríkis og kirkju og aðrar kirkjur 
(rómversk-kaþólska kirkjan, mennonítar og aðrir, auk Gyðinga) fengu sömu réttindi og 
reformerta kirkjan í Hollandi. 
 
Reformerta kirkjan í Hollandi hefur ætíð verið kalvínsk kirkja þó hún sé kenningarlega breið 
(frá strangasta rétttrúnaði til frjálslyndis). Kalvínsk áhrif má finna í kirkjuskipaninni: Kalvín 
greindi á milli þjónustu prestanna (sem boða orð Guðs), öldunganna (sem annast 
söfnuðinn), lesara (sem gegna uppfræðsluhlutverkinu) og djákna. Kalvín byggði þjónustu 
djáknans á Postulasögunni 6.1-6, 3. kapítula Fyrra Tímóteusarbréfs og Rómverjabréfinu 

12.8. Ritskýring Kalvíns á 6. kapítula Postulasögunnar hefur sérstaklega vakið upp deilur: 
Voru þessir sjö karlar djáknar? Samkvæmt hans skoðun fólst hlutverk djákna í því að annast 
fátæka, sjúka og svo framvegis, auk þess sem þeir áttu að sjá til þess að fjármunir og eignir 
sem ætlaðar voru fátækum kæmust til skila. Embætti djáknans máttu leikmenn gegna sem 
voru þá sjálfboðaliðar (ólaunaðir). 
 

                                                
3 Frá 1. maí 2004 mynda reformerta kirkjan í Hollandi, minni reformerta kirkjan í Hollandi og lútherskan kirkjan í 
Hollandi Mótmælendakirkjuna í Hollandi. 



 

Skoðanir Kalvíns brutu þar með í bága við þá hefð rómversk-kaþólsku kirkjunnar að 
djákninn væri aðstoðarmaður prestsins og gegndi alfarið litúrgísku hlutverki. Það þýddi þó 
ekki að Kalvín tengdi djáknann ekki við lofgjörð og helgihald kirkjunnar. Hann sá skýr tengsl 
á milli djáknans og kvöldmáltíðarinnar. Þannig þurfti djákninn að aðstoða prestinn við 
kvöldmáltíðina og þeir peningar sem safnast höfðu við kvöldmáltíðina voru notaðir sem 
framlög til bágstaddra. 
 
Annað mikilvægt atriði mætti benda á: Kalvín rauf stigskiptingarreglu kirkjunnar. Öll kirkuleg 
embætti í Hollandi, embætti prests, öldungs og djákna, þurftu í sameiningu að taka þátt í 
kirkjustjórninni. Eitt embætti átti ekki að ríkja yfir öðru! Þetta var einungis kenning vegna 
þess að í reynd hafði fram til 1951 ekki verið litið á embætti djáknans sem eins viðamikið 

embætti og það sem prestar og öldungar gegna. Allt þar til kirkjuskipanin var endurnýjuð 
árið 1951 tóku ekki allir djáknar þátt í stjórnum safnaðanna, né heldur í kirkjuþingum 
(synodum), hvorki svæðisbundið né á landsvísu. 
  
Auk staðbundins kirkjustarfs voru (og eru enn) til staðar ýmsir starfshópar djákna sem bera 
ábyrgð á starfsemi fyrir fátæka. Þessir starfshópar höfðu sína eigin réttarstöðu og starfs-

skilyrði. Peninga, eignir, hús og jarðeignir, sem þessum starfshópum hafði áskotnast með 
tímanum var ekki hægt að nota í öðrum tilgangi. Slík dæmi eru enn til, þó svo að rætt hafi 
verið um þau, þar sem söfnuðurinn getur í sumum tilvikum ekki lengur greitt presti sínum 
laun á meðan starfshópur djákna hefur nóg fé til ráðstöfunar! En málið er skýrt og á því 
leikur ekki nokkur vafi. Peningar til handa fátækum tilheyra þeim (í dýpri skilningi guð-
fræðinnar getum við sagt að um peninga hinna fátæku sé að ræða!). 
 

Árið 1854 voru fyrstu fátækralög þjóðarinnar kynnt. Þau kváðu á um að fátækrahjálp væri 
umfram allt málefni kirkjunnar. Hún þurfti að ala önn fyrir fátækum skjólstæðingum sínum. 
Djáknaembættið varð að stofnun sem deildi út ölmusu til fátækra. Þetta var fátækrahjálp í 
neikvæðum skilningi, þ.e. samband á milli veitenda og þiggjenda, þar sem veitendurnir 
ákváðu við hvaða aðstæður gjöfum skyldi útdeilt. Hún var undir eftirliti og einskorðaðist við 
hegðun og kirkjusókn. Þetta tímabil djáknaembættis kirkjunnar var ekki sveipað neinum 
dýrðarljóma. Margir fátæklingar og verkamenn litu á fátækrahjálpina sem niðurlægingu. Eftir 
því sem félagslegt velferðarkerfi þróaðist hafði þessi vinna djáknaembættisins sífellt minna 
vægi þó svo að grunngildum fátækralöggjafarinnar væri haldið allt fram til ársins 1965. 
 
Bæði innan og utan kirknanna voru uppi þrálátar kröfur um endurbætur. Því þróuðust mál 
þannig að djáknaembættið fór að sinna sjálfboðastörfum á meðal sjúkra, fatlaðra og 
aldraðra, afskiptra ungmenna og svo framvegis. Eftir síðari heimsstyrjöldina tók djákna-
embættið þátt í uppbyggingu alls kyns velferðarstofnana. Á sjöunda og áttunda áratug 

síðustu aldar rufu flestar þessara stofnana tengslin við kirkjurnar vegna vaxandi áhrifa 
fagfólks og þeirrar staðreyndar að stjórnvöld fjármögnuðu þetta starf í æ ríkari mæli. En 
einnig var það vegna þverrandi þátttöku fólksins í kirkjulegu starfi. Þetta sjálfboðastarf var 
viðurkennt með nýju kirkjuskipaninni frá árinu 1951. Einnig var það hlutverk 
djáknaembættisins staðfest að aðstoða kirkjur við að minna ríkisstjórn og samfélagið á að 
berjast fyrir réttlæti. 

 
Ný kirkjuskipan viðurkenndi stöðu djáknaembættisins og starfshópa djákna í kirkjunni. Þess 
ber einnig að geta að því var haldið fram að djáknaembættið bæri ábyrgð á öllu safnaðar-
starfinu. Djáknum var ætlað að fá safnaðarmeðlimi til þátttöku í kærleiksþjónustu. Það var 
ekki fyrr en á sjöunda áratugnum með lýðræðisvæðingu samfélagsins sem þessari hugsjón 
var hrundið í framkvæmd. Afleiðingin er sú að meðlimir kirkjunnar sem ekki eru djáknar 
taka þátt í alls kyns sjálfboðastarfi sem flokkast undir kærleiksþjónustuna. Líta má á vaxandi 
vitund um samfélagslegar þarfir og afleiðingar þeirra sem viðfangsefni djáknaembættisins. 
 



 

Í dag má greina á milli mismunandi starfshópa djákna, hvort sem þeir eru ,,virkir” eða 
,,óvirkir”. Þeir sem eru óvirkir hafa umsjón með eignum og fjármunum og safna fé á sunnu-
dögum til styrktar góðum málefnum. Hinir virku vinna meðal annars meðal flóttamanna, 
fatlaðra, aldraðra, og fórnarlamba „hinnar nýju fátæktar“. Í nær öllum staðbundnum sóknum 
er gefinn gaumur að því sem kalla mætti „kærleiksþjónustu í heiminum“, þ.e. alþjóðlegri 
hjálp og aðstoð við kærleiksþjónustu handan landamæra. 
 

 

Af vettvangi VI ï Djáknaembættið í valdensku kirkjunni  

 
Ímynd Krists, djákninn 
 
Þegar Jesús talaði við lærisveina sína, sagði hann: „Samt er ég meðal yðar eins og þjónninn“ 
(Lk 22.27). Þar sem hann leit á sig sem djákna varð þessi hluti sjálfsmyndar hans grund-
vallarþáttur í þjónustu hans. Þess vegna er það sem við köllum kærleiksþjónustu ekki 
afleiðingu fagnaðarerindisins heldur hluta af því. Þarna tala verkin sínu máli. Sú ímynd af 

Kristi sem djákna sem einkenndi fyrstu aldir kristni tók samt sem áður smátt og smátt að 
breytast í gegnum aldirnar. Kristur/djákni fagnaðarerindisins og hinn góði hirðir kenningar-
innar (didakè) hvarf og í staðinn kom ímynd Drottins, hins sigri hrósandi sigurvegara. 
Kærleiksþjónustan varð aðeins eitt fjölmargra málefna kirkjunnar sem var meira umhugað 
um stjórnsýslu sinna jarðnesku auðæfa en þjónustu við bágstadda. 
 
Enduruppgötvun á gildi hins snauða Krists, þjónsins/djáknans, má rekja til villutrúar-
kenninga við upphaf annars árþúsunds og síðar til siðbreytingarinnar. Rannsóknardómari 
einn á miðöldum sagði um Valdensa að „þeir fylgdu naktir nöktum Kristi“. En þessi 
enduruppgötvun var einnig stigvaxandi og hægfara ferli. Við iðnbyltinguna, þar sem hrikti í 
mörgum stoðum félagslegs jafnvægis, var þetta vakninga rhreyfing 
(Revival/Erweckung/Réveil/ Risveglio)  sem greiddi kærleiksþjónustunni leið í gegnum 
mótmælendasið Evrópu allt til þessa dags. 
 
Saga kærleiksþjónustunnar á Ítalíu er einstök. Hún kom fyrst fram í minnihlutahverfum sem 
viðbrögð við illri meðferð og misnotkun. Hún varð mikilvægt verkfæri í boðun fagnaðarerind-
isins á síðari hluta 19. aldar. En það var fyrst eftir síðari heimsstyrjöldina sem hún þróaðist 
til fulls, fékk sess innan guðfræðinnar og opnaði nýjar víddir í þjónustu við bágstadda, tók 
frumkvæði í félagslegu og pólitísku samhengi og tók þátt í viðræðum við samfélagið. 
 

Valdensar á Ítalíu 
 
Valdenska hreyfingin sem upphaflega nefndist Hreyfing hinna fátæku í Lyon  var stofnuð í 
kringum árið 1170 í kjölfar lífsmáta og prédikunar Valdesar frá Lyon.4 Hún breiddist út víðs 
vegar um Evrópu. Á Ítalíu ákvað valdenska hreyfingin sem var virk í nokkrum héruðum frá 
Piemonte til Sikileyjar, að ganga til liðs við siðbótina árið 1532 og breyttist úr hreyfingu í 
siðbótarkirkju sem fylgdi því kerfi sem var við lýði í Genf. Allt frá þeim tíma voru Valdensar 

harðlega ofsóttir af gagnsiðbótinni, eins og Gyðingar, meðlimir aust-rómversku rétttrúnaðar-
kirkjunnar og múslimar sem enn voru á Suður-Ítalíu. Þeim var útrýmt í Calabria, Sikiley og 
öðrum héruðum á Ítalíu en gátu komist af í nokkrum dölum í vesturhluta Alpanna rétt við 
frönsku landamærin. Árið 1685 voru þeir endanlega yfirbugaðir og eytt að mestu. Þeir fáu 

                                                
4 Lífsmáti þeirra fólst í því að gefa allar eigur sínar og iðka postullega fátækt sem leið til fullkomins lífernis. Þeir voru 

leikmenn og því bannað að prédika en því banni hlýddu þeir ekki. Þeir byggðu líf sitt og trú á Biblíunni einni og 

höfnuðu páfavaldi, hreinsunareldinum, aflátssölu og messunni en lögðu ríka áherslu á einfalda boðun Ritningar-
innar. Lucius páfi III. dæmdi þá villutrúarmenn árið 1184. Margir voru brenndir á báli og ofsóttir næstu aldir. 



 

sem komust lífs af voru fluttir til Sviss. Þaðan komu þeir aftur eftir þrjú ár og unnu dalina 
sína aftur með hernaðaraðgerðum. Fram til ársins 1848 bjuggu þeir þar án nokkurra 
borgaralegra réttinda í minnihlutahverfi þar sem þeir höfðu meiri samskipti við Svisslendinga 
og hina mótmælendurna í Evrópu en önnur héruð á Ítalíu. 
 
Árið 1848 var ár byltingarinnar í París, ár frjálslyndra og borgaralegra stofnana og ár 
kommúnistaávarps Karls Marx. Atburðarásin sýndi glöggt fjölgun áleitinna félagslegra 
spurninga sem vörðuðu alla Evrópu og hún ól af sér hugmyndir um félagshyggju og frelsi til 
athafna. Í Piedmont hlutu Gyðingar og Valdensar borgaraleg réttindi. Næstu árin náðist 
þjóðareining og Valdensar tóku virkan þátt í umbótum á sviði mennta og boðunar víðs vegar 
um landið. Þessi þátttaka hélt áfram afskiptalaust fram til ársins 1915 þegar fyrri 

heimsstyrjöldin skall á og umbætur lögðust að hluta niður. Á öllu fasistatímabilinu voru mörg 
ljón á veginum en þessum umbótum var aftur komið á með nýjum aðferðum eftir síðari 
heimsstyrjöldina. 
 
Það var ekki fyrr en árið 1984 sem rómversk-kaþólska kirkjan missti stöðu sína sem ríkistrú 
og önnur trúarbrögð urðu ekki lengur aðeins „umborin“. Ítalska ríkið staðfesti með lögum full 

réttindi og sjálfræði valdensku kirkjunnar sem hefur nú sameinast meþódistakirkjunni. 
 
Kærleiksþjónusta Valdensa 
 
Á tímum minnihlutahverfanna var nokkurs konar kærleiksþjónusta til staðar, aðallega ætluð 
Valdensum. Þeir bjuggu við aðstæður þar sem skortur á fjármagni takmarkaði frumkvæði 
þeirra gríðarlega. Þrátt fyrir þetta áttu þeir mikil samskipti við aðra Evrópubúa þar sem 

prestar Valdensa námu við svissneska, þýska og hollenska guðfræðiskóla. Það var þessum 
samskiptum að þakka að áhrif evangelísku vakningarinnar, sem svipar til nútímagerðar 
heittrúarstefnu, náðu einnig til dalanna í Waldensia í Turinhéraði á Ítalíu. Áhrif heittrúar-
stefnunnar frá bræðrasamfélaginu í Herrnhuter, hugmyndir Schleiermacher og Fliedner, 
heimatrúboðið í Wichern og öldungaráðið í Kaiserswerth stuðluðu að skipulagi tengslanets 
fyrir samhjálp og menntun innan safnaðanna. Frá árinu 1682 hefur sérhver sókn Valdensa 
rekið sinn eigin skóla. Síðan þá hefur netið smám saman orðið þéttara og deildir fyrir fatlað 
fólk, lítil sjúkrahús og framhaldsskólar hafa bæst í hópinn. 
 
Frá árinu 1848 fékk samfélag Valdensa tjáningarfrelsi sem hraðaði atburðarás virkra og 
hugrakkra frumkvöðla og gaf þeim byr í seglin undir áhrifum vakningarhreyfingarinnar. Það 
fól í sér að trúaðir leikmenn gátu tekið virkari þátt í starfi og boðun trúar en áður hafði 
tíðkast. Konur tóku að gegna nýju þjónustuhlutverki í vitnisburði kirkjunnar. Undir stjórn 
þessara frumkvöðla þróaðist kærleiksþjónustan á mismunandi sviðum í söfnuðunum 

(prédikun, sunnudagaskólar o.s.frv.) Söfnuðurnir hjálpuðu bágstöddum en einnig voru 
stofnaðar Kærleiksþjónustumiðstöðvar. 
 
Við lok 19. aldar rak valdenska kirkjan um það bil 170 grunnskóla og 20 verknámsskóla, 
nokkur munaðarleysingjahæli og fjóra framhaldsskóla sem bjuggu kennara- og prestsefni 
undir háskólanám, víðs vegar um Ítalíu. Smátt og smátt dró úr þessu menntakerfi en það 

var að mestu lagt niður eftir árið 1911 þegar ítalska ríkisstjórnin kom á skólaskyldu barna. 
Það hafði vakið mikla aðdáun vegna þess að kirkjan taldi aðeins rösklega 30.000 meðlimi 
Nokkrum verknáms- og framhaldsskólum var þó viðhaldið og fáein ný sjúkrahús voru opnuð 
ásamt ýmsum smærri miðstöðvum fyrir börn, fatlaða og aldraða. Fyrir utan flutning þriggja 
sjúkrahúsa til ríkisins sem nýlega hefur átt sér stað, hefur ástandið meira eða minna verið 
svipað allt fram til þessa, þrátt fyrir að kirkjan hafi tekið að sér fleiri verkefni á sviði 
opinberrar og einkarekinnar þjónustu í nágrenninu, einkum eftir árið 1984. 
 
Frá upphafi hafa allar valdenskar miðstöðvar, jafnt stórar sem smáar, haldið í menningarleg 



 

og guðfræðileg gildi mótmælendasiðarins. Þær hafa ekki aðeins lagt fram tillögur að nýrri 
mynd þjónustu heldur hafa þær einnig borið vitni um fjölbreytileika í innra skipulagi. Þar 
hafa verið gerðar tilraunir og rannsóknir á grundvelli gagnkvæmni og í samræmi við gildi 
margbreytileika. Meðvitundin um það að Guð lætur til sín taka, óháð vilja okkar og gerir 
enga kröfu til persónulegra verðleika okkar, gerir okkur þess umkomin að tjá okkur 
opinskátt og fjarlægja þær hindranir sem halda aftur af okkur. Nýjar, félagslegar fyrirmyndir 
leyfa mismunandi meðvitund og persónuleika að þróast. Þessi hugmynd leiðir sjálfkrafa til 
þess að Valdensar byggja stjórn og starfshætti miðstöðva sinna á þátttöku leikmanna og 
fjölbreytileika. 
 
Þessi grunngildi gera öllum sem vinna innan miðstöðva Valdensa kleift að deila skoðunum 

sínum án þess að takmarka þátttöku þeirra sem taka annars konar afstöðu til guðfræðilegra 
málefna eða vinna á grundvelli annarra siðferðisgilda. Í huga margs fólks eru miðstöðvarnar 
staðir þar sem það getur tjáð köllun sína í samræmi við fagkunnáttu sína og í mismunandi 
tengslum við nágranna sína. Mikilvægi miðstöðvanna sést á því að starfsfólkið gefur 0,8% 
eigin tekna til mannúðarmála þar sem valdenska kirkjan fær í sinn hlut jafnvirði tífaldrar 
framfærslu meðlima sinna. 

 
Aðstæður Valdensa eru þannig að hópurinn er lítill og dreifður og því verður kærleiks-
þjónusta þeirra að vera sjálfbær í íhlutun sinni og vera í takti við félagslegt skipulag. Sé 
þessa ekki gætt og ekki hlúð að samtali við samfélagið er hætt við að starfið einangrist. Að 
þróa með sér hæfni til að vera í takt við þjóðfélagið er jafnmikilvægt er að hvetja til betri 
aðstöðu til aðhlynningar sem annars stæði ein og sér. Þetta þýðir þátttöku í samræðum og 
stefnumótun við það félagslega samhengi sem starfað er í. Á þann hátt getur kærleiks-

þjónustan orðið sterkt, samkirkjulegt verkfæri. Í raun hvetur það þau sífellt til dáða sem við 
hana starfa en í hvert skipti sem einhverju takmarki er náð vekur það efasemdir á ný. Það 
færir okkur aftur að kjarna kristindómsins. Í huga hins trúaða manns eru það 
hugsunarháttur og lífsskilyrði sem eru meira en starf. Það er því ekki staða kærleiks-
þjónustunnar sem þarf að skilgreina heldur okkar eigin staða sem kristinna karla og kvenna 
innan kærleiksþjónustunnar og þannig ætti að skilja kirkjuna í heild sinni. 
 

 
 

Af vettvangi VII ï Djáknar í rómversk - kaþólsku  kirkjunn i  

 
Djáknaembættið gegndi mikilvægu hlutverki í frumkristninni en hvarf sjónum að miklu leyti 

á miðöldum. Aðstoðarmenn (á borð við lesara og altarisþjóna) tóku við hlutverki djákna við 
helgihald. Trúarreglur og kirkjustofnanir tóku einnig við mörgum góðgerðarmálum. Djákna-
embættið komst aðeins af innan rómversk-kaþólsku kirkjunnar sem lokaundirbúningur 
starfsmenntunar prestsefna. 
 
Það var á öðru Vatíkanþinginu sem djáknambættið var endurreist í rómversk-kaþólskri hefð. 
Það var ekki auðveld ákvörðun. Meginumræðuefnið snerist ekki um það hvort það skyldi 

endurreist heldur hvort það skyldi vera opið kvæntum körlum. Það var loks samþykkt með 
miklum meirihluta en ókvæntum, vígðum körlum sem voru vígðir djáknar máttu ekki kvæn-
ast. Hin raunverulega ákvörðun um varanlega djáknavígslu var áfram tekin af biskuparáðinu. 
 
Skýrslur síðara Vatíkanþingsins draga upp ýmis rök: Það var skýr ósk af hálfu kirkjunnar að 
endurvekja djáknaembættið til frambúðar. Önnur skjöl vísuðu til þess að kirkjan þyrfti að 
rækja skyldur sínar. Einnig kom fram ósk um að tengja djáknaembættið enn frekar kvöld-

máltíðinni. Í mörgum tilfellum var skortur á prestum álitin góð og gild rök. 



 

Hin mikla fyrirmynd djáknaþjónustunnar er öðrum fremur Kristur sjálfur. Samkvæmt 
tilskipun biskuparáðs til varanlegra djáknaþjónustu er fótaþvotturinn sem Jesús framkvæmdi 
(samkvæmt Jóhannesarguðspjalli) notaður sem helstu rök fyrir tengslum milli hins dýrlega 
Drottins kvöldmáltíðarinnar (sjá þar síðustu kvöldmáltíðina sem við lesum um í samstofna 
guðspjöllunum) og hins auðmjúka þjóns sem sýnir samstöðu sína með hinum fátæku og 
kúguðu. 
 
Auðvitað felst köllun alls samfélagsins, og sérhvers kristins manns, í því að taka þátt í 
þessari þjónustu. Samt sem áður er kærleiksþjónustan svo nátengd fyrirmælum Jesú að það 
var talið nauðsynlegt að gera hana að embætti (ministerium) (eins og hún hafði verið frá 
upphafi) og vígja þar af leiðandi djáknana til frambúðar, þó aðeins til þjónustu „en ekki til 

prestsdóms“. Opinberlega heyrir hvort tveggja undir biskup en í ljósi vígsluþrepa er djákninn 
lægra settur en presturinn. Með þessu er lögð áhersla á þá staðreynd að margir djáknar eru 
skipaðir til sókna eða prófastsdæma og taka að sér talsverða vinnu við helgihald messunnar 
(sökum prestaskorts). 
 
Í biskupsdæminu í Antwerpen láta djáknar jafnmikið til sín taka við hirðisþjónustuna á 

landsvísu. Í báðum tilfellum er í tilskipun biskuparáðs um varanleg djáknaembætti lögð 
áhersla á bein tengsl við fátæka og þjáða. Vonarboðskapur kirkjunnar verður aðeins tekinn 
trúanlegur ef honum er miðlað til raunverulegs fólks. Í þeim skilningi er djákninn andlit og 
hendur Guðs réttar út til þeirra er líða skort. 
 
Talsverður fjöldi djákna starfar ötullega í rómversk-kaþólskum skólum eða við félagslega 
velferðarþjónustu og heilsugæslu, við sálgæslu eða önnur störf. Fyrir utan sálgæsluhlutverk 

sitt gegna þeir einnig því mikilvæga hlutverki að styrkja ímynd djáknans á þessum 
vettvangi. Gagnvart þeim djáknum sem skipaðir eru til sókna eða prófastsdæma (sem eru í 
miklum meirihluta) leggur tilskipun biskuparáðs um varanleg djáknaembætti áherslu á að 
þeir einblíni sérstaklega á kirkjuna á staðnum og eigi frumkvæði að því að sinna sjúkum og 
bágstöddum í einingu, hvort heldur er heima eða heiman. Litúrgísk þátttaka á að gera það 
sýnilegt að kærleiksþjónustuna má ekki aðskilja frá helgihaldi heldur er hún skilyrðislaust 
tengd lífi kirkjunnar nánum böndum. 
 

 
 

Af vettvangi VIII ï  Flóðin í Tékklandi og viðbrögð kærleiksþjónustu ECC B 

 

Flóðin sem urðu í Tékklandi í ágúst árið 2002 ollu mestu skemmdum sem orðið höfðu í 150 
ár. Eitt hundrað borgir og þorp með tæplega 300.000 íbúa fóru alveg í kaf. Sjö hundruð 
borgir og þorp með meira en 1,6 milljónir íbúa fóru í kaf að hluta til. Flytja þurfi 230.000 
manns á brott. 10 af hundraði borga og þorpa og 1/5 hluti íbúa Tékklands urðu fyrir beinum 
eða óbeinum áhrifum af flóðinu. Tuttugu einstaklingar týndu lífi. Fjárhagslegt tjón er talið 
hafa numið um 100 milljörðum tékkneskra króna (3 milljörðum evra). 
 

Kærleiksþjónusta ECCB5 kallaði til talsverðan fjölda sjálfboðaliða umhverfis svæðis-
miðstöðvar til þess að takast á við afleiðingar þessara náttúruhamfara. Þannig kom í ljós að 
allur söfnuðurinn er kallaður til aðgerða í kærleiksþjónustunni.. Þannig var einnig sýnt fram 
á að mikilvægi kærleiksþjónustunnar liggur einnig í að skipuleggja og leiðbeina þátttöku 
safnaðarins en ekki eingöngu í þátttöku fagfólks.  

Von í öllum aðstæðum 
 
Undir lífsspekinni „Von í öllum aðstæðum“ (sjá þar hugmynd Páls postula um von mitt í öllu 
vonleysi) hóf kærleiksþjónusta ECCB að skipuleggja aðstoð til fólks sem orðið hafði fyrir 
hinum ægilegu flóðum. Skipulögð var hjálp rösklega eitt þúsund sjálfboðaliða og fjölmargra 
starfsmanna kærleiksþjónustunnar. Þessi starfsemi fólst í samræmdri áfallahjálp og þarfa-
greiningu fjárhagsaðstoðar fyrir fjölskyldur á hættusvæðum. 
 
Kærleiksþjónusta ECCB hóf aðstoð sína í Suður-Bæheimi og var allt frá upphafi í sambandi 
við bækistöðvar á svæðinu. Aðalbækistöð hennar var staðsett í Prag þar sem hún setti á 

stofn samvinnumiðstöð vegna flóðanna og hóf að senda sjálfboðaliða sína í hjálparsamtökin 
ADRA sem höfðu komið að fyrstu stigum tjónsins. 
 
Sjálfboðaliðar koma til bjargar 
 
Háskólanemar og ungt fólk voru beðin um aðstoð í gegnum netið, síma og fjölmiðla. Þau 

voru skráð til verkefnisins í samstarfi við æskulýðsdeild ECCB. Sjálfboðaliðahópar saman-
stóðu af hópum og einstaklingum innan kirkjunnar, æskulýðshópum kirkjunnar og öðrum 
aðilum. Áður en þau hófu störf voru þeim kenndar allar helstu hreinlætis- og öryggisreglur 
og flest þeirra sem aðstoðuðu á mestu hættusvæðunum voru bólusett. Í kjölfarið voru 
sjálfboðaliðarnir sendir til aðstoðar á vegum ECCB-miðstöðva auk annarra samtaka. Margir 
sjálfboðaliðar gengu til liðs við hópa sem kærleiksþjónusta ECCB hafði skipulagt í þeim 
bækistöðvum sem komið hafði verið á fót. 

 
Bækistöðvar fyrir teymi 
 
Kærleiksþjónusta EKBB sendi frá sér ákall um aðstoð til miðstöðva sinna og safnaða ECCB 
sem staðsett voru á flóðasvæðunum. Tíu þeirra var breytt í bækistöðvar þar sem aðstoðin 
varð skipulögð. Brottfluttu fólki var einnig séð fyrir húsaskjóli í þessum bækistöðvum (raunar 
þurfti fólk að yfirgefa miðstöð ECCB í Pisek vegna flóða). Sjálfboðaliðar tóku aðallega þátt í 
að fjarlægja mold, skemmd húsgögn og aðrar leifar af flóðunum, þvo og hreinsa hús og 
muni sem orðið höfðu fyrir flóðum, skafa burtu múrhúð, lofta út og svo framvegis. 
 
Hópi sjálfboðaliða var stjórnað af sóknarprestum sem hafa sérhæft sig í skipulagsmálum og 
öðlast reynslu í starfi með kristnu æskufólki. Sjálfboðaliðarnir unnu í fjóra til fimm daga í 
senn. Oft stjórnuðu prestarnir nokkrum sveitum í senn, hverri á fætur annarri. Hámarksfjöldi 
sjálfboðaliða á sama stað var 70. Verkamenn, verkfæri þeirra og tæknibúnaður voru fluttir 

frá einum stað til annars og notaðir eftir þörfum á hverjum stað fyrir sig. Kærleiksþjónusta 
ECCB annaðist algjörlega skipulagsmál og stuðning við teymi (vinnu og öryggistæki, 
hreinlæti, mat og gistingu), sem var vel metið. 
 
Efnisleg aðstoð 
 

Söfnun og flutningur nauðþurfta, t.d. öflun vatns og matar, var einkum í höndum tékkneska 
Rauða krossins og hjálparstarfs Tékklands (Caritas). Kærleiksþjónusta ECCB beitti sér fyrir 
því að uppfylla kröfur um innra starf sjálfboðaliða og kaupa 100 þurrkara sem fórnarlömb 
flóðanna gátu notað sér að kostnaðarlausu. Þrír meðlimir kirkjunnar voru ábyrgir fyrir 
þessum hluta hjálparstarfsins. Jafnvel þótt þetta virðist vera fremur tæknilegs eðlis þá 
útheimti þetta félagslega aðstoð í ríkum mæli. Tæknifólkið kom afar oft inn í aðstæður þar 
sem hlustun og samtal við fólkið hjálpaði til við að lækna særðar sálir. 
 
 



 

Sálrænn stuðningur 
 
Kærleiksþjónusta ECCB ásamt sérfræðingum frá öðrum samtökum komu á fót nokkrum 
teymum til þess að sjá bæði fórnarlömbum flóðanna og sjálfboðaliðum fyrir sálrænum 
stuðningi. Miðstöðvar kærleiksþjónustunnar í Litomerice og Krabcice urðu fastar bækistöðvar 
sálfræðinga sem unnu í nærliggjandi þorpum og vitjuðu fólks sem þurfti stöðugt á sálrænum 
stuðningi að halda. Hópur nemenda úr evangelísku guðfræðideildinni sem starfaði í Terezin 
hefur haldið áfram sálgæslustarfi sínu meðal fólksins undir eftirliti sóknarprestsins síns sem 
hefur sérhæft sig í klínískri sálgæslu. 
 
Fjárhagsaðstoð 

 
Kærleiksþjónusta ECCB hóf að kanna skemmdir á heimilum og byggði þar á reynslu meðlima 
sinna af flóðum. Hún fylgdi ætíð sömu áætlun: að koma á fundi með þeim íbúum sem málið 
varðaði, vega og meta skemmdir á heimilum og koma á sameiginlegri ráðgjöf ásamt 
yfirvöldum á staðnum (skoða félagslegar og efnahagslegar aðstæður heimila sem höfðu 
orðið fyrir flóðinu). Fjöldi heimila sem orðið höfðu fyrir flóðaskemmdum var áætlaður um 

12.000 talsins. Hjálparstarf Tékklands (Caritas), samtökin Fólk í neyð (People in Need 
Association), ADRA og kærleiksþjónusta ECCB, unnu náið saman. Þau skiptu á milli sín 
neyðaraðstoð í þorpunum og leiddi þetta samstarf til þess að björgunarstarfi miðaði mjög vel 
áfram. Sjálfboðaliðar á vegum kærleiksþjónustu ECCB heimsóttu rösklega 1000 fjölskyldur í 
20 þorpum á þeim svæðum sem urðu harðast úti. Þau skiptu skemmdum á einkaeigum í 
fimm mismunandi flokka. Í þessum hluta hjálparstarfsins mynduðust náin tengsl við fólkið 
og oftar en ekki skynjaði starfsfólkið þörfina á því að senda starfsmann á sviði sálgæslu á 

vettvang eða einhvern sem gæti boðið viðkomandi fjölskyldu upp á sálrænan stuðning. 
 
Þýðing hjálparstarfs kirkjunnar vegna flóðanna 
 
Þetta var í fyrsta skipti í (hinni nýju) sögu ECCB að þátttaka meðlima hennar varð svo 
umfangsmikil í neyðaraðstoð. Meðal annars tóku þátt hundruð ungs fólks frá æskulýðs-
hópum ásamt fjölda reyndra sóknarpresta sem voru vanir að skipuleggja sumarbúðir og aðra 
starfsemi fyrir ungt fólk. Margt fullorðið fólk notaði einnig sumarleyfi sitt til þess að bjóða 
fram aðstoð sína. Fjölmargir aðrir sem héldu kyrru fyrir heima tóku að safna húsbúnaði eða 
bjóða fram fjárhagsaðstoð. Eftir áralanga einangrun frá kirkjunni í samfélaginu uppgötvaði 
fólk að það margborgar sig að leggja bágstöddum lið. Þessi aðgerð ýtti undir frekari 
starfsemi á vegum kærleiksþjónustunnar. Nýr andi sjálfboðastarfs á vegum kærleiks-
þjónustunnar hafði orðið til sem reyndist skila árangri ef fólkið fékk að takast á við krefjandi 
verkefni og því var veitt almennileg leiðsögn. Málefni kærleiksþjónustunnar hafa nú verið 

rædd út frá ýmsum hliðum í innsta hring kirkjunnar. Öll þessi yfirgripsmikla starfsemi og 
viðbrögð við henni fengu hina meðlimi ECCB til þess að skilja betur hvað það felur í sér að 
vera kirkja kærleiksþjónustu. 
 



 

55..  ÓÓllííkk  ssiiððffrrææððiilleegg  ggrruunnnnggiillddii  ffyyrriirr  ssttaarrffii  kkæærrlleeiikkssþþjjóónnuussttuunnnnaarr  

 
Í fyrsta kafla komum við með nokkur guðfræðileg sjónarmið sem við teljum skipta máli fyrir 
ígrundun um  kærleiksþjónustu. Þessi s jónarmið eru grundvöllur fyrir skilning sem getur verið  
forsenda eða siðfræðileg viðmið fyr ir starfsemi kærleiksþjónustu . Þeim þarf að beita í 
sértæku samhengi þar sem starfað er. Við munum varpa ljósi á þetta í sameiningu. Síðan 
verða kynntar tvær vettvan gsfrásagnir sem skýra hvað átt er við með „valkosti fyrir fátækt 
og annað bágstatt fólk―. 

Grunngildi starfs kærleiksþjónustunnar — siðfræðilegur grunnur 

 
Hér að ofan drógum við upp nokkur guðfræðileg sjónarmið fyrir viðhorfum kærleiks-
þjónustunnar. Út frá sjónarhorni þrenningarinnar litum við á tengsl lífsins við Guð: í 
sköpuninni, frelsuninni og nærveru heilags anda. Sem kristið fólk játum við að manneskjan 
er sköpuð af Guði. Út frá því lítum við á okkur sem vel gerða en ófullkomna erindreka 
gjörvallrar sköpunar Guðs sem kallaðir eru til þjónustu við skapara okkar með því að gera 
hvert öðru gott. Guð er kærleikur og úthellir kærleika sínum yfir alla menn (samkvæmt 
fyrsta Jóhannesarbréfi (1Jh 4.7nn). Með öðrum orðum þýðir þetta að lífið er byggt á 
kærleika Guðs. Af því leiðir að okkur er boðið að elska hvert annað. Í þessum kafla verður 
farið nánar út í það hvað átt er við með því að elska og hvernig við auðsýnum og byggjum 
upp þennan kærleika í samskiptum okkar hvert við annað. 
 

Við skulum byrja á þeirri tilgátu að mennirnir eru siðferðilegir erindrekar.  Siðferðileg vídd 
mannlegs lífs er afrakstur samheldni og gagnkvæms trausts manna á milli. Líf manna er 
samtvinnað. Við fáum séð að hvert og eitt okkar tengist öðrum manneskjum órofa böndum 
og við þörfnumst hvert annars. 
 
Við sjáum áhrifin, bæði innan fjölskyldunnar og á meðal vinnufélaga. Það sem er gert eða 
látið ógert hefur á okkur öll. Í tengslum okkar við annað fólk sem stendur okkur fjær í 
samfélaginu og fólk í öðrum heimshlutum gæti það ekki virst eins augljóst að gjörðir okkar 
geta haft áhrif á líf þess fólks sem við þekkjum ekki og höfum jafnvel aldrei séð. Í „heimi 
hnattvæðingar“ erum við stöðugt minnt á þá staðreynd að við færumst sífellt nær hvert 
öðru. Í gegnum fjölmiðla heyrum við milliliðalaust um atburði hvar sem er á jarðar-
kringlunni. Fólk getur eignast vini á netinu sem það getur deilt fleiri viðfangsefnum með en 
við það fólk sem býr undir sama þaki. 
 

Við verðum sífellt meðvitaðri um það hversu háð við erum hvert öðru. Í hnattrænu samhengi 
gerum við okkur ljóst að mengað loft og vatn í einu landi getur valdið fólki í öðrum löndum 
öndunarerfiðleikum og magasjúkdómum. Við erum með öðrum orðum hvert öðru háð. 
 
Samheldni  og gagnkvæmt traust  eru lykilhugtök í sjálfsskilningi okkar sem siðferðilegra 
ráðsmanna. Sem lifandi manneskjur tengjumst við hvert öðru. Það er ekki um það að ræða 

að einangra einkalíf sitt þar sem við getum lifað okkar lífi, hvert í sínu horni, án þess að 
hugsa um nokkurn annan en okkur sjálf. Í raun og veru erum við einstaklingar af því að við 
eigum samskipti hvert við annað. Við ættum að vera meðvituð um að við þurfum hvert á 
öðru að halda. Við speglum okkur sjálf með því að eiga samskipti við annað fólk. Við erum 
þau sem við erum vegna þess að við erum hluti af mannlegu samfélagi. Við erum hvert öðru 
háð. 
 

Kristin trú kennir okkur að skaparinn hefur gert okkur að siðferðilegum erindrekum gagnvart 
öðru fólki. Manneskjur hafa þá færni til að bera að vera fórnfús  sem kallað er, en það þýðir 



 

að við getum borið hag annarra fyrir brjósti, fremur en að hyggja að eigin þörfum og óskum. 
Með öðrum orðum getur fólk ýtt sínum eigin hagsmunum til hliðar til þess að þjóna öðrum. 
Við skulum samt ekki vera of einfeldningsleg eða barnaleg hvað þetta varðar. Hið einstaka 
frelsi manneskjunnar getur beinst í margar áttir. Hin dýrmæta gáfa að gefa tekið sjálfstæðar 

ákvarðanir er í sjálfri sér engin trygging fyrir fórnfúsum viðhorfum. Samtímis því er frelsið 
forsenda sjálfræðis og persónulegs gildis þegar það byggist ekki á sjálfhverfu heldur er opið 
fyrir kærleika í garð náungans. 
 
Ásamt þessum eiginleika fórnfýsinnar höfum við mannfólkið einnig fengið þann hæfileika í 
vöggugjöf að auðsýna samhyggð. Við eigum persónulega samvisku  sem leiðbeinir okkur í 
aðgerðum okkar sem siðferðilegum erindrekum. Þessi innri kraftur sem stjórnar aðgerðum 
okkar getur fengið okkur til þess að gera það sem gott er og rétt. Samviskan á skylt við þá 
hæfni að vera næm/ur fyrir þörfum annarra og það næmi er hægt að ala, fóstra og þroska á 
alveg sama hátt og hægt er að halda aftur af henni, bæla hana niður eða afskræma hana. 
 
Þriðji eiginleikinn sem við höfum sem siðferðilegir erindrekar hlotið í vöggugjöf er 
rökhugsun.  Rökhugsun er tæki sem mannfólkið getur notað til þess að ráða við hvatir sínar 
og stýra tilfinningum sínum í ákveðinn yfirvegaðan og ígrundaðan farveg. Rökhugsun eða 

skynsemi  er lykilatriði þegar við þroskumst sem siðferðilegir erindrekar og vöxum sem 
einstakar persónur. Fyrir tilstilli skynseminnar deilum við þeirri færni með öðrum 
manneskjum að tjá með skýrum hætti viss siðfræðileg grunngildi, þróa grundvallarmál í 
sameiningu, uppfræða æskulýðinn og uppörva hvert annað í siðferðilegu lífi. 
 
Í verkum kærleiksþjónustunnar er mikilvægt að finna aðferðir til þess að vinna saman.  

Kirkjan er aðalerindreki kærleiksþjónustunnar en þar sem kirkjan er fólkið þá er það einmitt 
fólkið sem ber hina siðferðilegu ábyrgð kirkjunnar. Vegna þeirrar ábyrgðar er mikilvægt að 
finna leiðir til þess að leita samstarfs með öðrum siðferðilegum erindrekum þegar markmiðin 
eru þau sömu í félagsmálum.  Þess vegna ætti kirkjan að leita að „öðru velviljuðu fólki“ sem 
einnig getur gegnt umönnunarstörfum og spámannlegu hlutverki. 
 
Það verða ætíð uppi mismunandi skoðanir á því hvað telst siðferðilega rétt eða rangt. 
Kirkjurnar hafa ekki komið sér saman um siðfræðilega einingu en það þýðir að kirkjurnar 
geta tjáð mismunandi skoðanir á siðfræðilegum málefnum. Margir myndu líta á slíka 
fjölbreytni í gildismati og siðferðilegum málefnum sem styrkleika fremur en veikleika, svo 
fremi sem þessi mismunur skapar ekki átök eða samkeppni. Þegar kemur að siðferðilegum 
aðgerðum skapar margbreytileikinn auðveldlega fleiri vandamál. Í samræðum um kenningu 
siðfræðinnar er hægt að rökræða um hvað sé rétt og rangt þegar um það er að ræða að 
mæta vissum þörfum fólks. Þegar staðið er hins vegar frammi fyrir manneskju sem 

raunverulega þarfnast hjálpar í allsleysi sínu er tími rökræðna liðinn og aðgerða er þörf. 
 
Þrátt fyrir þá óeiningu sem kirkjurnar glíma við í siðferðilegum málefnum er það samt kostur 
að kristin siðfræði byggir á samfélagi kirkjunnar. Hefðu kirkjurnar litið á siðfræði sem 
persónulegt og einstaklingsmiðað framtak í strangasta skilningi, þá hefði siðfræðikenning 
kirkjunnar orðið öðruvísi, án tengsla við skírnarfræðsluna, reynslu af helgihaldi messunnar 
og nokkurrar ábyrgðar safnaðarins. En þar sem hún er byggð á samfélaginu og rótfest í 
kærleika Guðs fyrir Jesú Krist, erum við öll hvert öðru háð. Við erum eins og fjölskylda. 
 
Þetta samfélagslega viðhorf kristinna siðfræðikenninga skírskotar til persónulegs og ein-
staklingsmiðaðs viðhorfs til siðfræði. Það er í samræmi við kristna kenningu að viðurkenna 
manngildi hvers og eins . Þetta gildi getur ekki verið háð þeirri getu okkar að hjálpa öðru fólki 
eða hverju öðru stórvirki á sviði siðfræðinnar sem við erum fær um að framkvæma. Þaðan 

af síður byggist þetta manngildi á þeim tilfinningum sem við berum til hjálparvana fólks í 
neyð. Hvort sem það er viðurkennt eða ekki hefur sérhver manneskja gildi sem persóna. Því 



 

er hægt að hafna en ekki nema nema á brott. Engin manneskja hefur meira eða minna gildi 
en önnur. Iðin og dugleg manneskja er engan veginn minna virði en sú sem er hægfara og 
iðjulaus. Auður, menntun, frami og völd veita engum manni gildi framar öðrum. 
 

Viðurkenning á mannlegri reisn hefur víðtækar afleiðingar. Hún gefur til kynna að sérhver 
manneskja á rétt á lífi, óháð gagnsemi, afrekum eða félagslegri hæfni. Samfélagið ætti að 
stuðla að því að allt fólk geri sér grein fyrir þessum rétti og njóti viðhlítandi lífsgæða 
(fjármuna, atvinnu, húsaskjóls, umönnunar, velferðar og svo framvegis). Rómversk-
kaþólsku biskuparnir á Englandi og í Wales hafa skrifað eftirfarandi í bréfi sínu Um 
almannaheill og félagslega kenningu rómversk -kaþólsku kirkjunnar árið 1996: „Við trúum 
því að sérhver manneskja njóti grundvallarvirðingar sem kemur frá Guði, ekki frá neinum 
mannlegum eiginleikum eða verðleikum, ekki frá kynþáttum eða kyni, aldri eða 
efnahagslegri stöðu. Þess vegna reynir á sérhverja stofnun eða stefnu, hvort hún eykur við 
mannlega reisn eða ógnar henni og þá um leið öllu mannlífi.“ 
 
Þetta gefur einnig til kynna að gæta ber að því að þessi virðing sé viðurkennd og virt. Með 
því er átt við að manneskjan geti verið gerandi og ekki þolandi hjálpar og að umhyggja og 
réttlæti séu mikilvægir þættir sem gera hvern og einn sérstakan sem manneskju. Virðing og 

samstaða eru mikilvæg viðhorf fyrir viðurkenningu og viðtöku manngildis. Við verðum að 
koma í veg fyrir að litið sé niður á fólk eða að sýndir séu tilburðir til hjálpar sem gera lítið úr 
mannlegu stolti og ógnar manngildi. Kærleiksþjónusta eins og hún gerist best byggist á 
samstöðu og virðingu fyrir hverjum og einum. Þess vegna er kærleiksþjónustan „vinna með 
fólki fyrir fólk“. 
 

Afleiðing þessa er sú að við verðum að viðurkenna að allt fólk er jafnmikils virði. Öll njótum 
við fullrar mannvirðingar og þess vegna erum við öll jafnmikilvæg. Þetta þýðir að við getum 
ekki bara annast þau sem geta borgað fyrir sig sjálf eða verðskulda hjálp. Kærleiksstarfið 
hlýtur fyrst og síðast að beinast að því að mæta grunnþörfum manneskjunnar og bera 
umhyggju fyrir fólki sem býr við bágust kjör. Reyndar er grunngildi kærleiksstarfsins 
„forgangsréttur hinna fátæku“. Það þýðir með öðrum orðum að kærleiksstarfið setur það fólk 
í forgang sem býr við sérstaklega erfiðar aðstæður eða er af einhverjum ástæðum félagslega 
útilokað. 
 
Okkur þykir meira viðeigandi að segja að kærleiksþjónusta snúist um að þjóna  fólki fremur 
en að hjálpa því. Samkvæmt kristnum hugsunarhætti vísar þjónustan umfram allt annað til 
hlutverks Krists. Hann kom inn í þennan heim sem þjónn og köllun hans fólst í því að benda 
öðrum á sama viðhorf til auðmýktar og þjónslundar og hann sýndi. Þetta er sérstaklega 
mikilvægt fyrir þann sem annað fólk treystir á. Með fordæmi Jesú getum við séð hvernig 

þjónn getur verið leiðtogi. Vissulega hlýtur enda góður leiðtogi að vera þjónn Guðs og 
manna. Á þann hátt gegnir starfsmaður kærleiksþjónustunnar mikilvægu forystuhlutverki í 
kirkjunni. 
 
Þegar slíku er haldið fram verður að hafa hugfast að meirihluti starfsmanna kærleiks-
þjónustunnar eru konur sem hafa fengið þau skilaboð að þær eigi að sætta sig við aðstoðar- 
og umönnunarhlutverk sem „auðmjúkir þjónar“. Í stað þess að vera jafnokar annarra í 
þjóðfélagsmálum hafa þær verið settar skör lægra þar sem þeim hafa aðeins verið úthlutað 
smávægilegum og minniháttar verkefnum með óvirkri, ef þá nokkurri, þátttöku í 
ákvarðanatöku og möguleikum til áhrifa og valda. 



 

 

Af vettvangi IX ï Einn líkami (fatlað fólk ð Svíþjóð)  

 

„Af því að brauðið er eitt, erum vér hin mörgu einn líkami þvi að vér eigum öll hlutdeild í 
hinu eina brauði.“ Samkvæmt hefð sænsku kirkjunnar eru þessi orð notuð nánast í hvert 
skipti sem heilagrar kvöldmáltíðar er neytt. Til hvers er ætlast? Getum við sem kirkja mætt 
því? Í þessum texta ætlum við að velta upp nokkrum spurningum út frá reynslu okkar sem 
fatlaðra safnaðarmeðlima. Spurningar um þrá okkar eftir þátttöku en einnig um vonbrigði, 
útilokun og sársauka. Við getum séð hvernig fatlað fólk fær ekki inngöngu í það kirkjulíf sem 

það þarfnast. Þetta vekur upp siðfræðilegar spurningar þar sem fengist er við trúna og 
kirkjulífið í heild. Við skulum skýra þetta út með dæmi sem snertir innsta kjarna trúarinnar. 
 
Söfnuður sem byggir hús og áætlar rými til helgihalds gengur út frá hugmynd um þá 
aðstöðu sem þar á að vera. Hann sér fyrir sér fólkið sem mun koma inn í þetta rými, hvað 
það á að gera og hvernig fólk færir sig úr stað innan þess. Lögun rýmisins sýnir hvernig 
hönnuðir þess sjá samfélag kirkjunnar og trúna. 
 
Í mörgum kirkjum eru nokkur þrep upp að altarinu, prédikunarstólnum og svæðinu þar sem 
kórinn stendur en í fæstum tilfellum er þar skábraut. Þessi þrep fela í sér guðfræðilega en þó 
ómeðvitaða yfirlýsingu: Fólk sem situr í hjólastól eða á erfitt með að komast upp þrep kemst 
að þeim og ekki lengra. Að minnsta kosti ekki án þess að því sé lyft eða hjálpað á einhvern 
annan hátt. Þetta veldur því að það verður háð öðrum. 
 

Þegar söfnuðurinn gengur upp þrepin til þess að taka við heilagri kvöldmáltíð, fá þau sem 
ekki komast að borðinu brauðið og vínið niður til sín, á stað utan við samfélagið. Við slíka 
þjónustu verður útilokunin greinileg. Rými ætlað til tilbeiðslu með þrepum og án skábrauta 
er staðhæfing um guðfræði sem útilokar. 
 
Við erum öll boðin velkomin í kirkjuna. Enginn söfnuður segir berum orðum að samfélagið 
bjóði ekki fatlað fólk velkomið. En hlýlegar móttökur missa trúverðugleika sinn ef aðgengi er 
ekki gott. Þrep eru aðeins eitt dæmi um það hvernig söfnuður getur látið fólki finnast það 
vera útilokað. Það er ekki markmið okkar hér að koma með tæmandi lista um allt sem gerir 
það að verkum að samfélag útilokar fatlað fólk. 
 
Við ættum að geta hist í kirkjunni án tillits til þess að mismunandi áhrifavaldar greina okkur 
frá öðrum, eins og til dæmis félagslegur bakgrunnur eða aldur. Við hittumst þar vegna þess 
að trúin nær yfir öll mörk. En nær trúarlíf okkar yfir þessi mörk? Jafnvel þótt kirkjan bjóði 
okkur öll velkomin er þó mögulegt að sumu fólki finnist það vera lokað úti. Þessi útilokun 
gæti fengið okkur til þess að túlka boðskap hennar sem útilokandi eða jafnvel hræsni. 
 
Vandinn er ekki sá hvernig við fáum fólk inn í samfélag kirkjunnar sem hugsar eða líður á 
sama hátt. Vandinn er að sjá þær breytingar sem þörf er á. Það er ugglaust þægilegra að 
láta sem maður skilji ekkert. 

 
Það er ekki valkostur fyrir söfnuð sem hefur þá köllun að gera kærleika Guðs og umhyggju 
heyrinkunn að breyta engu. „Kærleiki Krists knýr oss“ (2Kor 5.14). En með kölluninni gefur 
Guð ævinlega fyrirheit. Ef samfélag okkar verður opnara þá kynnumst við auðæfum 
margbreytileikans og þeim sannnleika sem býr í orðum postulans: „Þegar þér komið saman, 
þá hefur hver sitt fram að færa“ (1Kor 14.26). 
 

Slík breyting mun leiða til nýs og dýpri skilnings á því hver við erum sem manneskjur. Við 
öðlumst nýjan skilning á því hvað það felur í sér að lifa sem manneskjur í heimi Guðs. Það 



 

mun áreiðanlega hafa afleiðingar fyrir trú okkar og skilning okkar á Guði þar sem skilningur 
okkar á mannkyninu og skilningur okkar á Guði tengjast ætíð. Kirkja Guðs þarf að hlusta á 
reynslu fólks sem lítur á lífið út frá öðru sjónarhorni. Það er aðeins þegar við fáum ásamt 
öllum heilögum skilið, hve kærleikur Krists er víður og langur, hár og djúpur, og komumst að 
raun um hann, sem gnæfir yfir alla þekkingu, að við náum að fyllast allri Guðs fyllingu (Ef 
3.18-19). 
 
Við megum ekki glata þeirri sýn að kirkjan og líf safnaðarins er ein heild, einn líkami. Þessi 
sýn er bæði raunveruleiki, hún hefur verið okkur gefin í Kristi af náð, og háleitt markmið 
sem við ættum að reyna að ná. Við þurfum að keppa að því marki að samleið okkar beri vott 
um kærleika fagnaðarerindisins. 

 
Þú getur upplifað sársauka þegar þér finnst þú vera útilokaður/útilokuð, þegar þekking þín 
og reynsla er ekki virt og þér er ekki gefið raunverulegt tækifæri. Það er sárt, jafnvel þótt 
það hafi verið óviljaverk. Á endanum missir þú loks þolinmæðina og öskrar. Það er ekki 
lengur hægt að brosa og segja að það skipti engu máli. Það er svo sárt að þú verður að tjá 
líðan þína. Þegar við særum einhvern í söfnuði okkar, særum við allan líkamann. Ef við erum 

einn líkami þýðir það líka að við völdum okkur sjálfum sársauka. Að bera umhyggju fyrir 
sérhverjum safnaðarmeðlimi er það sama og að bera umhyggju fyrir öllum í þjóðfélaginu. 
 
Til þess að öðlast betri þekkingu á eigin líkama verður söfnuðurinn að sjá hvaða áhrifavaldar 
vinna að því að útiloka mismunandi manneskjur. Við þurfum að vera opin og sjá okkar eigin 
fordóma. Þetta þýðir að það nægir ekki að gera litlar, yfirborðskenndar breytingar heldur 
þurfum við að íhuga nánar hvernig við lítum hvert á annað. Það er kærleiksverk sem greiðir 

samferðamönnunum leið til fullrar þátttöku í samfélaginu í kirkjunni. 
 
Þetta knýr okkur til þess að gera breytingar. Breytingaferli er bæði spennandi og gefur fögur 
fyrirheit en það er einnig sársaukafullt. Það ætti að valda okkur hryggð þegar við komumst 
að raun um það að breytingar skortir í okkar eigin samfélagi. Hætt er því við að hvatning til 
breytinga setji í gang varnarviðbrögð sem torvelda okkur að sjá hlutina í skýru ljósi. 

 

 

Af vettvangi X ï Kirkjan og fátækt í Hollandi  

 
Frá síðari hluta áttunda á ratugar tuttugustu aldar hafa kristniboð og kærleiksþjónusta 
kirknanna í Hollandi staðið frammi fyrir vandamálum „hinnar nýju fátæktar― í iðnaðar- og 

úthverfum. Á því var sífellt klifað að þessi tegund fátæktar var ekki sú fátækt sem við blasti í 
þriðja he iminum þar sem allt snerist um að lifa daginn af. Þetta var fremur fátækt sem sett 
var í samhengi við ástandið í Hollandi. Lykilorð þess háttar fátæktar er útilokun sem byggist 
á þróun fjárhagslegrar afkomu, einangrun, að vera algjörlega háður öðrum (bæði 
velferðarstofnunum og pólitískri ákvarðanatöku) og hafa takmarkaðar framtíðarhorfur.  
 
Ljóst var að hin nýja fátækt var komin til að vera og staða fátækra tók að versna. Í kjölfarið 

tóku Hollenska kirkjuráðið (The Council of Churches in the Netherlands) og The National 
Organization for Industrial Mission  frumkvæði að því að halda málþing um fátækt í Hollandi 
(The poor side of Netherlands) árið 1987. Markmiðið var að senda skýr skilaboð til safnaða 
kirknanna, sóknarnefnda, stofnana og meðlima kirkjunnar, sem og stjórnmálamanna og 
samfélagsins í hinum víðasta skilningi um að taka þyrfti vandamálin sem fylgja örbyrgð 
alvarlega. Þau vildu einnig glæða von hjá þeim fátæku. Hugtakið „fátækt“ var valið að yfir-
lögðu ráði til þess að benda á aðstæður þeirra sem bjuggu við bágust kjör. Jafnframt var 

vaxandi auðsöfnun í samfélaginu fordæmd sem og samfélag sem virtist umbera útilokun 



 

sumra meðlima hennar frá fullri, félagslegri þátttöku. Bæði innan samkirkju hreyfingarinnar 
og í félagsfræðilegum kenningum rómversk-kaþólsku kirkjunnar var vaxandi skilningur og 
dýpri túlkun á hinu biblíulega réttlætishugtaki (tsedaka). Þessar hreyfingar mynduð tengsl 
um þessa túlkun. Réttlætishugtakið felur í sér betri og meiri valmöguleika fyrir hina fátæku. 
Þessu málþingi var fylgt eftir með herferð sem átti rætur að rekja til svæðis- og 
staðbundinna „fátæktarhópa“ og vinnuhópa er störfuðu í landinu. Þeir unnu samkvæmt 
skipun Kirkjuráðsins og Samtakanna um kristniboð meðal iðnverkafólks Grundvallarreglan 
var sú að starfsemin ætti að ná til fólks sem beinlínis glímdi við fátækt. Gengið var út frá því 
að vinna með fólkinu í stað þess að gera eitthvað „fyrir“ það. Í þessum hópum voru opinberir 
starfsmenn á sviði kirkju og samfélags, sjálfboðaliðar innan kirkjunnar og fólk sem almennt 
var tilbúið að leggja hönd á plóginn. 

 
Önnur grundvallarregla var sú að kirkjur máttu ekki breytast í líknarsamtök eða góðgerðar-
stofnanir. Þess vegna var formúlan „aðstoð í mótmælum“ (helping under protest) búin til. 
Hefðu kirkjurnar þurft að veita fólki sem bjó við bág kjör fjárhagsaðstoð, þá hefðu kirkjurnar 
gefið þau skilaboð til stjórnmálamanna og samfélagsins að hið opinbera þyrfti ekki að styðja 
þetta fólk. Sumir starfsmenn kærleiksþjónustunnar skrifuðu ríkisstjórninni, þinginu og 

borgaryfirvöldunum og báðu samt sem áður um fjárhagsaðstoð. Að snúa sér aftur að 
góðgerðarstarfsemi er freisting sem reynslan sýnir að alltaf er til staðar. 
 
Herferðin ýtti ýmiss konar starfsemi úr vör en í því má greina ákveðið mynstur. Í því felst: 
 
¶ Hvatning til samfunda 
¶ Myndun bandalaga um uppbyggingu 

¶ Mótun breytinga á stjórnarstefnu með félagspólitískum umræðum 
¶ Stuðningur við samtök sem mynduð eru af þeim hópum sem um er að ræða. 

 
Hvatning til samfunda 
Með hvatningu til samfunda er átt við það að hvatt er til öflugra samræðna á milli kirkjunnar 
manna og þeirra sem búa undir fátæktarmörkum í Hollandi. Í þessu samhengi er algengt að 
gefa fátæku fólki færi á að segja sögu sína og marka upphaf að öflugu samskiptaferli. Það er 
afar mikilvægt að reyna að sjá fyrir sér heim fátækra vegna þess að sögur fátæks fólks 
heyrast sjaldan í kirkjum, samfélagi og pólitík. Þau sem ekki glíma við fátækt þurfa að 
þekkja lífsskilyrði fátækra. Þannig er hægt að hvetja kirkjuna og samfélagið til þess að bæta 
kjör fátækra. 
 
Myndun bandalaga um uppbyggingu 
Næsti áfangi er oft myndun bandalags á milli kirkna og fátæks fólks um starfsemi sem miðar 

að því að bæta kjör hinna síðarnefndu. Þetta hefur gerst á svæðis- og staðbundnum 
grundvelli, en einnig á landsvísu. Alliance for Social Justice  voru stofnuð þar sem kirkjur, 
stéttarfélög, samtök bótaþega, félög fatlaðra og farandverkamanna áttu hlutdeild í. 
 
Mótun breytinga á stjórnarstefnu með félagslegum og pólitískum umræðum 
 

Mikilvægt er að gera fátæktina sýnilega. Frumforsenda þess að vandinn sé leystur er að 
viðurkenna að hann sé til staðar. Þessi viðurkenning er ekki sjálfsagður hlutur enda voru 
heitar umræður í gangi á milli kirknanna og ríkisstjórnarinnar. Á tíunda áratug síðustu aldar 
viðurkenndi ríkisstjórnin þó að fátækt væri til í Hollandi. Hún tók að veita stöðu þeirra meiri 
athygli, sérstaklega á tilteknum svæðum. Kannanir voru gerðar sem leiddu til bættrar stöðu 
vissra hópa fátæks fólks. Megintakmarkið var að sjá fólki fyrir launaðri atvinnu. Vandinn er 
samt sem áður sá að ekki er hægt að koma öllum út á vinnumarkaðinn vegna fötlunar, 
skertrar færni, aldurs og svo framvegis. 
 



 

Herferðin er enn í gangi þrátt fyrir að erfitt sé að virkja fólk innan og utan kirknanna eftir 
svo margra ára starfsemi. Ekki hefur enn reynst mögulegt að koma á stefnubreytingu í 
málefnum fátækra. Herferðin hefur þó orðið til þess að ekki hefur farið eins hljótt um fátækt 
og áður á sviði stjórnmála og félagsmála. Auk beinna aðgerða er þessum vandamálum meiri 
gaumur gefinn í dag innan kirknanna, stjórnmálanna og samfélagsins. 
 

 

Af v ettvangi XI ï Mynd af flóttakonu í Rúmeníu  (CCME)  

 
Frá því í maímánuði 1997 hefur Mbela Nzuzi sem fæddist í Kinshasa í lýðveldinu Kongó, búið 
ásamt eiginmanni sínum í Rúmeníu. Bæði fengu þau hæli sem flóttamenn. Mbela lítur á 
sjálfa sig sem venjulega, afríska konu sem ekki hefur hlotið æðri menntun. Hún lauk aðeins 
menntaskólanámi og hefur aldrei hugleitt að stunda háskólanám þar sem hún taldi það ekki 
nauðsynlegt. Hún áleit að það væri best fyrir sig að halda heimili, eiga barn og eiginmann 
sem fyrirvinnu. Skilningur Mbela á hlutverki kvenna innan fjölskyldunnar og samfélagsins 
hefur tekið gríðarlegum breytingum í Rúmeníu. Hún hefur lært að framlag hennar til sam-

félagsþróunarinnar á ekki að einskorðast við þá ábyrgð sem hún axlar á heimilishaldi sínu. 
 
Árið 1999 fékk hún vinnu sem samfélagsstarfsmaður hjá frjálsu félagasamtökunum ARCA6 
sem vinna meðal flóttamanna og innflytjenda í Rúmeníu. Verkefni hennar sem Flóttamanna-
hjálp Sameinuðu þjóðanna fjármagnaði, fólst í því að hvetja til þátttöku flóttamanna í 
samfélagsþjónustu og styrkja flóttakonur. Nzuzi tók þátt í verkefni á vegum samfélags-
þjónustunnar sem nefndist „Flóttakvennaklúbburinn“ (The Refugee Women’s Club). Markmið 
klúbbsins var að auka færni og getu þátttakenda í að aðstoða flóttafólk. 
 
Árið 2000 stofnaði Nzuzi ásamt öðrum flóttakonum frjáls félagasamtök sem nefndust „The 
Refugee Women’s Organisation in Romania“ (OFRR) með stuðningi frá ARCA og fjárstyrkjum 
frá Flóttamannahjálp Sameinuðu þjóðanna. Flóttakvennasamtökin í Rúmeníu (OFRR) fengu 
lagalega viðurkenningu sem samtök í júní árið 2000. OFRR hefur barist fyrir eftirtöldu:  

a) að þróa samþætt þjónustukerfi til aðstoðar konum og börnum í neyð sem eru 
flóttamenn eða innflytjendur,  
b) að stuðla að umburðarlyndi og berjast gegn útlendingahatri og mismunun,  
c) að sjá fyrir ýmiss konar þjónustu á borð við ráðgjöf, aðstoð vegna 
mannréttindabrota og ráðleggingar til fólks með sérstakar þarfir. 

 
Frá árinu 2001 hefur OFRR þróað starfsemi sem miðað hefur að því að auðvelda flóttakonum 

og Rúmenum að kynnast menningu og reynslu hver annarra. Til þess að ná þessum mark-
miðum hefur OFRR skipulagt sérstaka viðburði, myndað tengsl við rúmensk kvennasamtök 
og hleypt af stokkunum og auðveldað hópastarfsemi þar sem flóttamenn og Rúmenar, 
einkum konur og börn, starfa saman. Þessu verkefni hefur verið ýtt úr vör í samvinnu við 
rómversk-kaþólsku kirkjuna í Búkarest. 
 
Árið 2002 var byrjað á verkefni á vegum OFRR, sem nefndist „The Refugee Club “ með það 

að markmiði að sjá flóttamönnum fyrir opnum umræðufundum. Þar yrðu rædd þau 
vandamál flóttamanna í sambandi við samlögun við innfædda og reynt að finna lausnir með 
beinni starfsemi. Verkefni þessa klúbbs voru búin til með það að markmiði að tryggja 
stuðning við frumkvæði flóttamannanna með virkri þátttöku þeirra í ferlinu. Í þessu fólst 
vikuleg ráðgjöf jafningjahópa, heimsóknir, dreifing matar og vista auk handverkshópa. 

Við lok ársins 2002 var byrjað á samvinnuverkefni á vegum OFRR undir svipuðum 
formerkjum í Búlgaríu (The Council of Refugee Women , Bulgaria ). Var það fjármagnað af 
Flóttamannahjálp Sameinuðu þjóðanna og fólst í eftirfarandi starfsemi: 
a) námsdvöl í Rúmeníu og Búlgaríu,  
b) gerð sameiginlegrar vefsíðu og handbók um mikilvæg viðhorf til flóttamannahjálpar,  
c) gerð auglýsingabæklinga. 
 
Árið 2003 hófust umræður kvenna af ólíkum uppruna. Miðuðu þær að því að kenna 
flóttafólki og rúmenskum konum að fást við málefni sem þjónuðu hagsmunum beggja. Þar 
fengu þær einnig svigrúm til þess að deila vandamálum sínum hver með annarri. Málefni 
eins og hlutverk kvenna innan fjölskyldunnar, mikilvægi formlegrar og/eða óformlegrar 

menntunar í samlögunarferlinu, aðgangur að launuðu starfi og lausn ágreiningsmála, voru 
rædd með aðstoð sérfræðinga, bæði á vegum ríkisstjórnarinnar og annarra stofnana. Efling 
á hæfni flóttakvenna var einnig rædd innan ramma þessa verkefnis og þjálfun í almennri 
stjórnun var einnig skipulögð fyrir sjálfboðaliða og starfsfólk OFRR. 
 
OFRR leggur megináherslu á að auka og styðja virka þátttöku meðlima sinna, flótta-

kvennanna, við starfsemi samtakanna og hefur reynt að mynda nánari tengsl við samtök þar 
sem það á við. 
 
Mbela hefur haldið utan um samþættingu ofangreindra verkefna. Það sem hér fer á eftir er 
skýrsla um það hvernig henni hefur fundist að vinna að flóttamannahjálp í Rúmeníu: „Í 
Rúmeníu hef ég lært að ég hef svo margt að bjóða fólki í neyð og þetta er það sem ég hef 
verið að reyna að gera hingað til. Ef ég get sagt í dag að mér líði vel er það ekki vegna þess 

að líf mitt sé dans á rósum heldur vegna þess að mér líður eins og manneskju sem hefur svo 
margt að gefa. Ég veit að ég get boðið upp á miklu meira. Ég hef þurft að leggja hart að mér 
fyrir börn og konur á flótta og öll góðgerðasamtök sem hafa leitað til okkar. 
 
Þegar ástandið er orðið stöðugra og öruggara í heimalandi mínu langar mig til þess að snúa 
aftur þangað einhvern daginn og leggja mitt af mörkum til hjálpar fólkinu okkar í Afríku og 
taka þátt í enduruppbyggingu okkar eigin þjóðar. Ég verð samt að dvelja hér um stundar-
sakir af öryggisástæðum. Mér finnst ég vera örugg í Rúmeníu og mér líður vel. Hérna á ég 
eitthvað í andlegum skilningi. Nú er ég farin að festa rætur í þessu landi. Ég á vini og finn að 
ég get lagt mitt lóð á vogarskálarnar fyrir málstað flóttamanna. Ég hef byrjað á mörgum 
verkefnum og ég vil sjá framgang þeirra. Ég vil vera vitni eða að minnsta kosti vita af fleira 
fólki sem getur haldið áfram með þau.“ 
 
Mbela er gift en barnlaus. Hún segist ekki hafa tíma til þess að ala upp barn. Hún lifir ein-

földu lífi en er afar önnum kafin. Sumir segðu að hún ynni 25 klukkustundir á sólarhring, þar 
með talið hlutastarf sem aðalsöngkona í afrískri flóttamannahljómsveit er kallast „GLORIA“. 
Að minnsta kosti væri einnig hægt að segja að hún sinnti líka mörgum börnum af lífi og sál. 
 
Tengiliðir: 
ARCA eru rúmensk samtök fyrir flóttamenn og innflytjendur. Þau voru stofnuð árið 1998 og 

starfa sem samkirkjuleg samtök án íhlutunar ríkisstjórnarinnar. Þau aðstoða flóttamenn, 
innflytjendur, fólk sem snúið hefur aftur heim eða verið sent heim og aðra innflytjendur. Þau 
einblína sérstaklega á verkefni sem tengjast samlögun eða endursamlögun flóttamanna og 
innflytjenda auk þess að vera í forsvari fyrir réttindum flóttamanna. Þau eru í samstarfi við 
rúmensk yfirvöld sem og alþjóðleg samtök. ARCA á aðild að The Churches´ Commission for 
Migrants in Europe (CCME). 
 
CCME (Churches’ Commission for Migrants in Europe), 174, Rue Joseph II, B-1000 Belgía. 
Sími: +32 2 234 68 00. Tölvupóstur: info@ccme.be 

mailto:info@ccme.be


 

66..  FFrraammllaagg  kkiirrkkjjuunnnnaarr::  MMáálleeffnnii,,  vveerrkkeeffnnii  oogg  aauuððlliinnddiirr  

 
Í þessum k afla lítum við á starfssvið kærleiksþjónustunnar og gefum yfirlit þannig að hægt 
sé að skoða það á kerfisbundnari hátt. Enn og aftur sýnum við nokkrar rannsóknir til þess að 
skýra aðstæður betur.  

6.1. Málefni 

 
Skýrslurnar sem við höfum lesið sýna okkur fram á með skýrum hætti að kærleiksþjónustan 

nær yfir vítt svið. Það kemur ekki á óvart vegna þess að djáknaembættið lætur sig varða 
ýmsar þarfir manna og þær eru margvíslegar. Hér eru málefnin sem minnst er á valin af 
handahófi: Fátækt, (bæði á lands- og heimsvísu, og einnig hvernig megi fást við allsnægtir 
og auð), atvinnuleysi, félagslega útskúfun, líkamlega og/eða andlega fatlað fólk, sjúklinga, 
aldraða, áhættuhópa ungs fólks, leikhópa með börnum, húsnæðisstefnu stjórnvalda, 
breytingar á strjálbýlum svæðum, einmanaleika, glæpi, fanga, innflytjendur, flóttamenn, 
hælisleitendur, mismunun og kynþáttahatur, öfgaþjóðernishyggju, mannréttindi, 
eiturlyfjafíkn, áfengisneyslu og/eða fjárhættuspil, ofbeldi, HIV, alnæmi, heimilislaust fólk, 
minnihlutahópa af öðrum þjóðernum, hamfaraaðstoð og svo framvegis. 
 
Auðvitað vaknar sú spurning hvað beri að setja í forgang. Þeirri spurningu er ekki auðvelt að 
svara. Við allar aðstæður ætti kærleiksþjónustan að einblína á þær þarfir sem hún mætir við 
kringumstæður hverju sinni. En það ætti að láta þau sem búa við bágust kjör og „erfiðasta“ 

fólkið sitja í fyrirrúmi. 

6.2. Gerðir 

 
Í skýrslunum eru margs konar verkefni innan þeirra sviða sem áður hefur verið minnst á. 
Þessi verkefni eru ekki aðeins tæki heldur koma þau inn á það hvað felst í því að vera þjón-
andi kirkja sem einkennist af samfélagi við þau sem búa við bág kjör, gagnkvæmni, umönn-
un, samstöðu, miskunn og lífsgæði. Hún varðar einnig helgihald kirkjunnar og vitnisburð.  Allt 
þetta hefur áhrif á verk okkar og hvernig við vinnum þau. Við ættum að gefa þessum gæð-
um vinnunnar gaum sem og þeim hættum sem eru samfara skrifræði og markaðsvæðingu. 
 
Það eru margvísleg verkefni í gangi og bæði upphaf og framvinda þeirra eru mismunandi 
eftir aðstæðum. Verkefnin felast auðvitað í því vera með fólki og að vera til staðar fyrir það, 

en einnig að skapa meðvitund og hafa áhrif á stjórnmál og samfélög. 
 
„Að vera til staðar fyrir fólkið“ snýst um guðfræðilegan skilning á nærveru. Þessi skilningur 
kemur inn á það að vera kirkja fyrir aðra og með öðrum. Hún tengist samskiptum og því að 
brjóta niður menningarlega, félagslega, trúarlega og annars konar múra á milli fólks. Að vera 
til staðar fyrir aðra og með öðrum er dýrmætt í sjálfu sér, jafnvel þótt það þurfi ekki endi-
lega að leysa einhver vandamál. Það felur í sér að mynda uppbyggileg tengsl, gefa sér tíma 
fyrir annað fólk, kafa ofan í lífskjör fólks, læra af því og veita svigrúm til spurninga um 
sjálfsmynd, heilbrigða hugsun og fáránleika, gleði og sorgir í lífi fólks. Ein mynd kærleiks-
þjónustunnar er gestrisni og/eða að fara til fólks. Vitaskuld vekur það upp spurninguna um 
það hvort kirkjan í heild starfi sem umlykjandi samfélag þar sem „allir“ finna sig heima. Hér 
mætti hugsa út í myndlíkinguna sem Páll notar í 12. kapítula fyrra Korintubréfs um líkama 
Krists. Hann skrifar: „Miklu fremur eru þeir limir á líkamanum nauðsynlegir, sem virðast vera 
í veikbyggðara lagi. Og þeim, sem oss virðast vera í óvirðulegra lagi á líkamanum, þeim 

veitum vér því meiri sæmd, og þeim, sem vér blygðumst vor fyrir, sýnum vér því meiri 
blygðunarsemi“ (1Kor 12.22-23). Þessi „návist“ getur skapað grundvöll fyrir beina hjálp og 



 

aðstoð  við bágstatt fólk. Hún getur einnig verið fólgin í stuðningi við að leita sér þeirrar 
hjálpar og aðstoðar sem það þarfnast. En það er mikilvægt að fólki finnist það ekki vera of 
mikið upp á aðra komið. Þess vegna eigum við að leggja okkar af mörkum til þess að gera 
fólki kleift að lifa sjálft góðu lífi,  til að mynda með því að skapa leiðir að launaðri vinnu, að 

taka þátt í sjálfboðastarfi, og eiga hlutdeild í starfi sem skiptir máli. 
 
Auk þessarar starfsemi sem beinist að einstaklingum, getur kærleiksþjónustan stutt 
starfsemi innan samfélagsins, til dæmis með því að mynda bandalög við bágstatt fólk og 
samtök þess með það að markmiði að bæta stöðu þess. Þetta felur einnig í sér stuðning við 
starfsemi grasrótarhreyfinga á meðal fólks í neyð , svo sem með fjárhagslegum stuðningi og 
með því að útvega húsaskjól, tölvur, þekkingu, tengslanet og svo framvegis. 
 
Það er mikilvægt að nýta reynsluna sem fæst af því að vera með fólki, vera til staðar og taka 
þátt í sameiginlegum verkefnum, þannig að fólk innan og utan kirknanna verði meðvitað um 
vandamálin, þ.e. hafa áhrif á almenningsálitið. Það hefur mikið að segja þegar að því kemur 
að viðurkenna neyðina (margs konar neyð er ekki sjáanleg, þess vegna þurfum við að læra 
að koma auga á hana), uppræta fordóma og öðlast pólitískt, félagslega og viðskiptalega 
stuðning við verkefnin. Hinar brýnu grundvallarspurningar sem varða svið mannfræðinnar , 

ættu að vera á þessa leið: Hvað þýðir það að vera manneskja? Hvers virði er mannslífið? 
Getum við þróað með okkur gagnrýnna hugarfar til sífellt meiri neyslu þeirra sem auðugir 
eru? Enn og aftur: er mannfræði okkar þess eðlis að hún geri ráð fyrir því að fatlað fólk sé 
fullgildir einstaklingar? Ef svo er, hafa þeir þá möguleika á að taka þátt í samfélaginu? 
 
Fengna reynslu ætti einnig að nota til þess að hafa áhrif á stjórnmál og félagsmál  með þeim 

rökum að bæta kjör bágstaddra. Almennt séð getur kærleiksþjónustan tekið þátt í opinberri 
umræðu. Kærleiksþjónustan er í þeirri stöðu að hún getur sjálf lagt sitt af mörkum með því 
að fara eftir hefðum Biblíunnar, þeim sjónarmiðum sem við finnum þar og þeirri þekkingu á 
mismunandi sviðum lífsins og alls kyns smáverkefnum sem unnin voru með fólki. 
 
Síðast en ekki síst höfum við rætt þjónustu sáttargjörðarinnar , að brúa bil á milli fólks sem á 
í átökum með því að skipuleggja fundi með því, samskipti og samvinnu við hagnýt verkefni 
af ýmsu tagi. 
 
Flest verkefnin eru svæðis- eða staðbundin en gjörvöll kirkjan, á lands- eða heimsvísu, ætti 
líka að „eiga“ þau. Verkefnin eru unnin í samræmi við aðstæður og möguleika á hverjum 
stað, hver svo sem markmið þeirra eru og á hvaða stigi þau eru unnin. Til að mynda er víða  
staðbundin aðstoð. En til þess að hún sé möguleg þarf að mynda samtök á landsvísu til þess 
að afla fjár og gera kirkjuna og samfélagið meðvituð um neyðina. Ef kærleiksþjónustan vill 

hafa áhrif á pólitíska stefnumótun innanlands er kirkjan í landinu eða þjónustusamtök 
sennilega best til þess fallin. En þau ættu að nota þá reynslu sem unnist hefur af því að 
vinna með fólki á vettvangi. Ef kirkjur eða kærleiksþjónustan vilja taka þátt í samræðum 
innan Evrópu verða þær að skipuleggja sig á landsvísu. Slíkt samspil á mismunandi stigum 
mun styrkja framlag kærleiksþjónustunnar. 

6.3. Auðlindir 

 
Skýrslurnar gera einnig skýra grein fyrir því að kirkjurnar hafa upp á svo margar „auðlindir“ 
að bjóða. Það virðist vera hagkvæmt að taka þær saman. En við skulum hafa það hugfast að 
spurningin um auðlindir varðar grundvallarafstöðu. Ef kirkja er kærleiksþjónustukirkja ætti 
hún að nýta allar sínar auðlindir til þess að vinna með fólki í neyð og fyrir það. Enn og aftur 
þurfa kirkjur og leiðtogar þeirra að spyrja sig hvort þau séu í raun að gera þetta. 

 



 

Fólk tekur þátt í kærleiksþjónustunni, sjálfboðaliðar, djáknar og fagfólk utan kirkjunnar, sem 
er mikilvægur „mannauður“ í þessari vinnu. Þau gefa af tíma  sínum, hafa þekkingu, 
innblástur, reynslu og tengsl  (til dæmis við fólk sem gegnir lykilembættum í stjórnmálum og 
á opinberum vettvangi), sem mætti nota til þess að styðja verkefni kærleiksþjónustunnar. 

Aðrar auðlindir eru auðvitað fjármunir  og aðrar eignir.  Eru þær auðlindir notaðar í þágu 
kærleiksþjónustunnar? Þessi spurning á ekki aðeins við um sjóði og eignir kærleiks-
þjónustunnar heldur allt sem kirkjan er: Til dæmis mætti nota húsnæði kirkjunnar og 
tækjakost, á borð við tölvur, í þágu kærleiksþjónustunnar.  
 
Það er mikilvægt að kanna hvort kirkjan starfar sem samfélag  þar sem fólki finnst það eiga 
heima og upplifir reisn og gagnkvæmt traust. Kirkjan getur líka notfært sér stöðu sína í 
samfélaginu til þess að tala máli þeirra sem minna mega sín. 
 
Enn og aftur: Til eru fjöldamargar auðlindir (við höfum ekki reynt að gefa tæmandi yfirlit!). 
Það er mikilvægt að gera sér grein fyrir þessum auðæfum og færa sér þau í nyt þegar við 
leitumst við að mæta brýnum þörfum í samfélaginu. 
 

Af vettvangi XII ï Neytendur áfengis og vímuefna :  

Sanna - verkefnið fyrir konur í neyslu (Svíþjóð)  
 
Að vera móðir og áfengissjúklingur í senn finnst mörgum hneisa. Þetta á ekki hvað síst við 
um mæðurnar sjálfar. „Það er hræðileg lífsreynsla að hætta lyfjaneyslu, sættast við sjálfa sig 
og gera sér grein fyrir því sem börnin hafa gengið í gegnum,“ segir Gunnilla Berglund. Hún 

vinnur við Sanna sem er nafn á endurhæfingarverkefni fyrir mæður í neyslu. 
 
„Eiturlyfjaneysla er leið til þess að höndla kynferðislega áreitni, líkamlegt ofbeldi og sársauka 
af ýmsu tagi. Hún virkar sem nokkurs konar deyfilyf og þegar henni sleppir leiðir það til 
sálarangistar og þunglyndis (með djúpstæðum afleiðingum),“ heldur Gunnilla áfram. 
 
Gunnilla er hluti af teymi. Sanna-verkefnið stendur yfir í tvö ár. Þegar konur hittast meðan á 
Sanna-verkefninu stendur er margt á dagskrá. Sérhver kona hefur sitt eigið herbergi þar 
sem hún getur hvílst í friði og einveru. „Við viljum að þær séu öruggar hér vegna þess að 
þessar einstæðu mæður hafa ekkert öryggi,“ segir Gunnilla. „Við aðstoðum þær við að gera 
framtíðaráætlanir, t.d. hvernig á að afla matar og fatnaðar, og strætómiða fyrir börnin. Það 
þarf að greiða leiguna. Í byrjun þurfum við að hafa eftirlit með konunum. Þegar fram líða 
stundir ná þær að opna sig og tala um aðstæður sínar.“ 
 
Líf án eiturlyfja getur verið erfitt og Gunnilla og teymi hennar reyna að standa með 
konunum. Með því að hjálpa mæðrunum er börnunum einnig hjálpað. Mikilvægur hluti 
verkefnisins er að „fletta ofan af leyndarmáli fjölskyldnanna“. Of þungar byrðar eru lagðar á 
herðar barnanna vegna fíknar móðurinnar. 
 
Sanna-verkefnið hófst árið 1993 og nú taka 10 konur þátt í verkefninu. Allar hafa þær nú 

öðlast betra líf. Helmingur þeirra hefur losnað undan eiturlyfjafíkn. 
 
„Eftir eitt ár í verkefninu hafa konurnar eignast nýja sjálfsímynd sem ekki er tengd 
eiturlyfjum. Sjálfboðaliðar geta tekið þátt í verkefninu. Þeir geta komið og orðið vinir 
kvennanna. Þegar konurnar losna við eiturlyfin upplifa þær oft tómarúm hið innra með sér. 
Þá vildi ég að við ættum „auka frænkur eða frændur“ til þess að bjóða þeim,“ segir Gunnilla. 
 

Að hennar mati er besta umbunin fyrir starfið þegar kona sem tekið hefur þátt í verkefninu 
kemur og sýnir barnabarnið sitt með stolti. 



 

 

Af vettvangi XIII ï Götubörn (Rússland)  

 

Í Rússlandi hefur hinn mikli fjöldi ungs fólks sem hefur verið útskúfaður úr þjóðfélaginu eða 
á það að hættu að vera útskúfað náð hættumörkum. Árið 2002 setti rússneska ríkisstjórnin 
á laggirnar starfshóp til að stemma stigu við fjölgun götubarna í Rússlandi. Hann átti að 
vinna með fulltrúm allra ráðuneyta sem tengdust málefnum götubarna. Þótt menn séu ekki á 
eitt sáttir um merkingu orðsins „götubörn“ í Rússlandi frekar en annars staðar er samt hægt 
að segja: Götubörn eru ólögráða áhættuhópur. Þau eru algjörlega á eigin vegum, stundum 

vegna þess að þau eiga ekkert heimili en í sumum tilvikum eiga þau heimili, en foreldrar 
þeirra eru annaðhvort ófærir um eða vilja ekki axla þá ábyrgð sem þeim ber. Samkvæmt 
þeim upplýsingum sem rússneska ríkisstjórnin hefur undir höndum, bjó ein milljón götu-
barna að vísu enn í heimahúsum árið 2002, en þau bjuggu við óstöðugleika og öryggisleysi. 
Raunhæfar áætlanir fremur en tölfræði spá fyrir um gríðarlega fjölgun götubarna á næstu 
árum. Árið 2002 voru um 32,8 milljónir ólögráða barna í Rússlandi. Samkvæmt UNICEF voru 
um 3% þeirra „börn í áhættuhóp“. Skýrslur um götubörn í St. Pétursborg og Moskvu urðu 
fyrirsagnir í Þýskalandi strax og járntjaldið féll. Ferðamenn taka eftir götubörnum í nær 
öllum borgum Rússlands. Þau er jafnframt að finna á stofnunum sem taka á vandanum. 
Þessar stofnanir sem aðallega eru betrunardeildir (með ströngu, stigskiptu fyrirkomulagi, 
heraga, nægum mat og lágmarkseigum), hafa hingað til lagt sitt lóð á vogarskálarnar svo að 
börnin lifi af en lífið við þessar aðstæður er ekki mjög aðlaðandi. 
 
Götubörn eru alls staðar í heiminum. Í dag er þau að finna í öllum heimshornum og þeim 

fjölgar stöðugt. Um langa hríð hafa leiðtogar í vestrænum þjóðfélögum Evrópu og Banda-
ríkjanna reynt að halda þeirri vitneskju leyndri að götubörn væru ekki aðeins einkennistákn 
þróunarlandanna í Suður-Ameríku, Afríku og Asíu. Ekki er lengur hægt að horfa framhjá því 
að þau eru mitt á meðal okkar. Þau er að finna í sérhverri höfuðborg í Evrópu. Götubörn 
geta verið á götunum um langa eða skamma hríð og þau njóta engrar verndar af neinu tagi. 
Þau flytjast frá einum stað til annars. Heimilisföng þeirra eru skráð hjá foreldrum þeirra eða 
ríkisstofnun á borð við munaðarleysingjahæli eða sjúkrahús. Þar sem þessi börn hafa lítil 
sem engin samskipti við fólk sem ber ábyrgð á þeim, mynda þau gengi á götunum sem eiga 
að koma í staðinn fyrir þær fjölskyldur sem þau skortir. 
 
Hverjar eru framtíðarhorfur slíks æskufólks, barna og ungmenna, ef þau deyja ekki úr 
hungri, af völdum ofbeldis, styrjalda, alnæmis eða vegna annarra sjúkdóma? Svo dæmi sé 
tekið frá Nairobí, hafa barnagengi sem koma á götuna á aldrinum frá fimm til átta ára orðið 
að glæpagengjum tíu árum síðar. 
 
Þau lífsskilyrði sem börnin alast upp við einkennast af höfnun, skeytingarleysi, misnotkun, 
ofbeldi og útskúfun. Þetta veldur því að þau reyna í örvæntingu að leita flóttaleiða með því 
að strjúka að heiman, leiðast út í vændi, selja eiturlyf, lenda í ofbeldi og þjófnuðum. Jafnvel 
þótt börnin haldi kyrru fyrir heima verða þau að þola illa launaða erfiðisvinnu til þess að 
halda fjölskyldum sínum uppi. Þetta er ástæðan fyrir því að börnin líta á lífið á götunni sem 

nokkurs konar létti og í fyllingu tímans sem „eðlilegan hlut“. Göturnar eru sérkennilegur 
neðanjarðarheimur sem sér ungu fólki fyrir örvun og spennandi ævintýrum. Þær eru líka 
staður til þess að læra um gott og illt. Til dæmis krefst það afar yfirgripsmikillar þekkingar 
að vita hvar hægt er að finna eiturlyf, hvernig á að nota sprautunálar og hvað gera skal 
þegar of stór skammtur er tekinn inn. Venjulega eru það eldri meðlimir gengisins sem veita 
slíkar upplýsingar. Fljótt lærist að eiturlyfin hjálpa til við að flýja hinn óbærilega veruleika 
eymdarinnar. Algengustu örvandi efnin eru lím, málningarþynnir og skóáburður vegna þess 

hversu tiltölulega ódýr þau eru. Neysla harðari efna á borð við kókaín, maríjúana og tilbúin 
eiturefni er venjulega bundin við börn sem hafa mátt þola mest. Þetta er ein af þremur 



 

megin aðferðunum ásamt vændi og þjófnaði til þess að afla sér ágætis tekna á götunum. 
Það er einkum á sviði eiturlyfjanotkunar sem fræðsla og tilsögn eru ómissandi þættir í að 
bjóða upp á aðlaðandi valkost til þess að forða þeim yngri frá því að verða eiturlyfjum að 
bráð. Þetta er erfitt verkefni þar sem starfsfólk götunnar verður fyrst að ná athygli barnanna 
og ávinna traust þeirra til fullorðinna á nýjan leik. Síðan er mikilvægt að ungmennin „læri að 
gleyma“ þeirri þekkingu sem þau öðluðust á þeim tíma er þau umgengust eldri meðlimi 
gengisins. Götubörn eru svipt mestu grundvallarréttindum sínum eins og húsaskjóli, 
menntun, heilsu og frelsi, öllu á sama tíma. Þess vegna finnst okkur að ríkisstjórnir ættu að 
sjá þessum börnum fyrir vernd með því að berjast gegn orsökum vandans. Það sem til þarf 
er alþjóðleg samstaða, góður lagarammi, skilningur, samúð og hagnýtar lausnir. 
 

Þegar reynt er að takast á við vandamál götubarna, gegna evrópskir frumkvöðlar og evrópsk 
samvinna veigamiklu hlutverki. Í því tilliti fær ekkert stöðvað Maartje van Putten sem er 
hollenskur meðlimur Evrópuþingsins. Fyrir tíu árum hóf hún starfsemi Evrópskrar keðju fyrir 
götubörn um víða veröld (European Network for Street Children Worldwide, ENSCW). Á þeim 
tíma kom Evrópuráðið meira að segja fram með nytsama og varanlega skilgreiningu á götu-
börnum. International Society for Mobile Youth Work (ISMO) og ENSCW samþykktu 

aðgerðaáætlun sem kæmu götubörnum í Rússlandi til góða þegar árið 1990. 
 
Auk hinna vel heppnuðu verkefna sem nefnast „Von fyrir Austur-Evrópu“ og „Kirkjur hjálpa 
kirkjum“, komu Rússar og Þjóðverjar ásamt EURODIACONIA, á tengslum sín á milli og 
sammæltust um að koma á samstarfi á nokkrum sviðum, svo sem á sviði stjórnmála, kirkju- 
og félagsmála. Hlutaðeigendur voru annars vegar Diakonisches Werk, EURODIACONIA og 
ISMO, og hins vegar félagasamtök í Rússlandi, hvort sem þau tengdust stjórnmálum eða 

ekki, auk rússnesku rétttrúnaðarkirkjunnar. Unnið hefur verið að áætlun við að aðstoða börn 
og ungmenni í Þýskalandi og öðrum löndum. Ágætur árangur hefur náðst enda hefur hún 
verið prófuð, bætt og endurskoðuð. Þessi áætlun var kynnt á námskeiðum fyrir vinnuhópa í 
Rússlandi. Hugmyndin var sú að gera þátttakendur hæfa á þeim sviðum sem þeir töldu 
gagnast sér við þeirra eigin sérstöku, rússnesku aðstæður. Þessir vinnuhópar og námskeið 
áttu að hjálpa þátttakendum að setja upp verkefni fyrir börn og ungmenni í áhættuhóp með 
því að horfa á þær kringumstæður og þau kjör sem þau búa við. Hugmyndin er sú að starfa í 
þeim borgarhlutum þar sem börnin og ungmennin berjast fyrir afkomu sinni . Áætlunin er að 
beita bæði sérúrræðum og forvörnum. Slíkum hvetjandi verkefnum er hleypt af stokkunum í 
samræmi við Barnasáttmála Sameinuðu þjóðanna. Þau felast umfram allt í að þróa, styrkja 
og efla möguleika borgarsamfélagsins svo viðvarandi umbætur verði á aðbúnaði barna og 
ungs fólks. Aðaláhersla þessarar félagsuppeldisfræði er barnið sjálft sem manneskja, velferð 
þess og einnig áhugi á hópi þess, hvort sem það er fjölskyldan sem það tilheyrir enn, eða 
gatan, eða unglingagengi sem það hefur þegar orðið hluti af. Aðaláherslan er að næra og 

þróa styrk einstaklinganna með jákvæðu umhverfi eins og með því að sjá þeim fyrir vernd, 
samastað og þeirri samstöðu sem þekkist í gengjum. Hugmyndin er sú að með því að 
einblína á slíka þætti verður afbrigðileg hegðun óþörf. Sakir barnanna sem eru í hættu þarf 
að bæta umhverfi þeirra, daglegt líf og þann heim sem þau alast upp í. 
 
Þessi nálgun var í stórum dráttum ný fyrir rússnesku samstarfsaðilum okkar og öðluðust þeir 

réttindi til að starfa við verkefnið. Samkvæmt rússneskri hefð hefur áherslan verið lögð á að 
senda afbrotamenn á betrunarstofnanir og heimili. Félagsráðgjafar og fólk sem þegar vinnur 
við félagsuppeldisfræði sótti einnig þessi sumarnámskeið árið 2001. Báðar þessar starfs-
stéttir voru algjörlega óþekktar í Sovétríkjunum en þær eru á góðri leið með að verða 
viðurkenndar í Rússlandi í dag. Það er vonarglæta fyrir öll þessi ungmenni sem eru, eða eru í 
þann veginn að verða götubörn. Eftir eins og hálfs árs starf vinnuhópa í St. Pétursborg, 
Moskvu og Smolensk hafa 75 manns útskrifast úr Fílharmoníunni í Smolensk sem 
félagsstjórnendur, félagsráðgjafar, félagsliðar, götustarfsmenn og aðrir sérfræðingar. 
 



 

Áhugi á þátttöku í slíku samvinnuverkefni er gífurlegur. Rússneska rétttrúnaðarkirkjan er 
sérstaklega mikilvægur samstarfsaðili og stendur í fylkingarbrjósti fyrir félagslegum 
umbótum. Þegar karlar og konur ná sér í og bæta við sérfræðiþekkingu sína á sviðum eins 
og í unglingastarfi, aðhlynningu aldraðra og vinnu með fötluðu fólki, verða stjórnvöld á öllum 
sviðum samstarfsaðilar. Um þessar mundir er efnahagsástand flestra Rússa sérstök áskorun 
fyrir kirkjurnar í Vestur-Evrópu og kærleiksþjónustuna. Vegna viðvarandi efnahagsástands 
þjást margar fjölskyldur vegna atvinnuleysis, áfengissýki og fátæktar. Við getum hvorki sem 
kristið fólk né almennir borgarar kunngjört og axlað ábyrgð okkar á uppbyggingu félagslega 
umhyggjusamrar og réttlátrar Evrópu án þess að taka hið gríðarstóra rússneska keisara-
dæmi með í reikninginn. Til þess að Evrópa geti lifað í varanlegum friði og félagslegu réttlæti 
þurfa vestræn ríki að fjárfesta miklu meira, pólitískt, efnahagslega og félagslega. 

 



 

77..  NNiiððuurrssttööððuurr  oogg  áásskkoorraanniirr  

 
Í vinnu okkar með innsend gögn, greinar, staðhæfingar og skjöl sem kærleiksþjónustu -
stofnanir víðs vegar um Evrópu sendu okkur hafa fjölmargar ályktanir og áskoranir orðið á 
vegi okkar. Við ætlum okkur ekki að gefa yfirlit yfir skýrslurnar hér heldur vi ljum við benda á 
nokkrar mikilvægar ályktanir og áskoranir.  

Kærleiksþjónusta, þjónusta og hlutverk 

 

Kærleiksþjónusta tilheyrir innsta eðli kirkjunnar.  Þetta er grundvallarhugsun sem kom fram í 
öllum gögnum og verkefnishópurinn varð einhuga um. Hún var fullmótuð á báðum viðræðu-
fundunum. Það er mikil áskorun fyrir kærleiksþjónustuna að vera ómissandi hluti kirkjunnar. 
Slíkt kallar á að kærleiksþjónustan breyti uppbyggingu sinni, stefnu, menntunarvenjum og 
alvöruþunga til samræmis við inntak djáknaembættisins. Þörf er á guðfræðilegri ígrundun og 
rannsóknum svo  unnt sé að mæta áskorunum á þessum sviðum.  
 
Hinn guðfræðilegi skilningur á kærleiksþjónustunni byggist á róttækan hátt á gagnkvæmri 
þjónustu. Af þeim sökum ættu tengslin á milli kærleiksþjónustunnar og b ágstadds fólks að 
vera á milli tveggja gerenda.  Þau fela í sér ástúð, kærleika og umhyggju. Þau ættu ekki að 
byggjast á valdagræðgi, eineltistilburðum og þaðan af síður á velgjörðaviðhorfum. Við undir-
búning þessa efnis hefur vinnuhópurinn komið sér saman um að forðast sögnina „að hjálpa“. 
Við áttum langar samræður um orð á borð við þjónustu og umhyggju. Svo virðist þó sem 

þau kyndi undir mismunandi túlkanir og viðbrögð eftir bakgrunni og samhengi. Við höfum 
fundið að nota má bæði þessi orð en þó aðeins ef við gefum gætur að því hvernig merking 
þeirra getur breyst í samanburði við upprunalegt merkingarsvið grísku hugtakanna tveggja, 
diakonia og leitourgia,  sem venjulega er hvort tveggja hægt að þýða sem „þjónusta“. 
 
Sú sýn að kærleiksþjónustan tilheyri innsta eðli kirkjunnar ætti einnig að birtast í 
uppbyggingu kirkjunnar og ákvörðunum hennar. Því teljum við það nauðsynlegt að rannsaka 
frekar stöðu djáknans og einnig þýðingu vígslunnar í tengslum við stöðu „leikmannsins―. 
 
Kyn 
 
Það er augljóst að konur eru í miklum meirihluta í hagnýtu starfi í þjónustunni en karlar 
sinna leiðtogahlutverkum. Það verður að viðurkennast að það er gömul saga og ný innan 
kirkjunnar að konum hefur verið haldið frá áhrifa- og valdastöðum með því að veita þeim 

þjónustuhlutverk. Á sama tíma forðast karlar einatt þess háttar hagnýta starfsemi. Við erum 
sannfærð um að þjónustuandinn getur haldist en við þurfum að túlka þjónustuna á 
fullkomlega gagnkvæman hátt . V iðhorf til kynjanna eru mikilvæg  þegar að því kemur að 
þróa frekar stöðu þjónsins eða til að sýna umhyggju. 
 
Einnig ætti að leggja áherslu á að þjónusta þarf ekki að vera lægra sett en önnur störf. Við 

viljum undirstrika að þjónusta í kirkjulegu samhengi er byggð á fordæmi Jesú sem var þjónn 
heimsins. Í líkingu Jesú Krists er kirkjan kölluð til gagnkvæmrar þjónustu sem byggð er á 
kærleika. „Berið elsku hvert til annars,“ sagði Jesús. Við þessa þjónustu eru karlar og konur 
jöfn og allir tilburðir í þá veru að setja konur skör lægra með því að veita þeim eingöngu 
þjónustuhlutverk eru alrangir. 
 



 

Menntun og rannsóknir 
 
Ein mikilvæg niðurstaða þessarar skýrslu er viðurkenning þess að menntun til undirbúnings 
kærleiksþjónustunnar  er nauðsynleg. Alla menntun þarf að meta og endurskipuleggja í sífellu 

þar sem hún er svo háð síbreytilegu samhengi. Menntun og þjálfun þarf ævinlega að vera í 
samræmi við þær aðstæður sem fólkið býr við. Út frá þessum skýrslum fer sú sannfæring 
vaxandi að menntun sú sem djáknar þurfi að vera í stöðugu samtali  við raunverulegar 
aðstæður. Af þeim sökum hafa djákna r afar þýðingarmiklu hlutverki að gegna  í þróun náms 
fyrir  fólk sem starfar við kærleiksþjónustu na. Reynsla  þeirra í að mæta fólki og innsýn þeirra 
í félagslegar aðstæður og áhrif pólitískra ákvarðana er mikilvægt framlag sem nýtist við gerð 
nýrrar námskrár. Trúarleg þjónusta er ómissandi þar sem kirkja vill benda á leiðir til andlegs 
þroska. 
 
Djáknamenntun er ekki aðeins í þágu djákna og félagsráðgjafa. Hún ætti að skipta alla 
kirkjuna máli. Öll fagþjálfun presta og annarra starfsmanna safnaða mundi öðlast meira 
vægi ef meira væri fjallað um málefni kærleiksþjónustunnar. Einnig er símenntun um aðferð 
og hugsun kærleiksþjónustu auðgandi fyrir söfnuðina. 
 

Kærleiksþjónusta ætti að vera veigameiri hluti af breiðum viðræðum um guðfræði. Eins og 
sakir standa gegnir hún aðeins litlu hlutverki almennt í guðfræðilegri umræðu og 
rannsóknum. Breytingar til að efla viðhorf kærleiksþjónustu í guðfræðilegu samtali munu 
auðga guðfræðimenntun og rannsóknir. 
 
Samkirkjuleg viðfangsefni 

 
Eining er andlegt málefni og hún snertir alla kirkjuna. Framfarir á samkirkjulega sviðinu 
verða vegna guðfræðilegra samræðna en einnig vegna sameiginlegrar tilbeiðslu og ábyrgðar 
sem fólk deilir með sér í félagslegri vinnu og verkefnum kærleiksþjónustunnar. Í öllu þessu 
viðurkennir kirkjan tilv ist fjöl breytileika. Slík eining sem kirkjan keppir eftir felst ekki í því að 
þurrka út allan mismun. Eining sem rúmar fjölbreytileika þarf að vera til staðar í hverri kirkju 
og á milli kirkna. Í húsi Guðs eru margar vistarverur og kirkjan ætti ekki að líta á málin út 
frá of þröngu sjónarhorni. Ólíkar skoðanir og mismunandi hegðun þurfa ekki endilega að 
valda sundrungu. 
 
Í samkirkjulegri sýn verður að ríkja grundvallartraust á þá staðreynd að fólk er mismunandi 
og okkur ber skylda til þess að virða mannlega reisn. Í starfi kærleiksþjónustunnar þýðir það 
að djúpstæð virðing fyrir sérhverri manneskju verður að ríkja og köllun kirkjunnar er að 
hlusta og bregðast við, einkum þörfum þeirra sem búa við bágust kjör. 

 
Það er oft auðveldara að mynda samfélag um sameiginlega vinnu en kenningarlegar 
samþykktir. Þess vegna getur kærleiksþjónustan rutt brautina fyrir samleið kirkna og 
samkirkjulega framþróun. 
 
Samfélag 
 
Kirkjan sem samfélag á miklar andlegar og efnislegar auðlindir. Hún ætti að vera meðvituð 
um þennan auð og hvernig nota á þessar auðlindir ef kirkjan á að sinna kærleiksþjónustu.  
Við höfum bent á að auðlindirnar eru mismunandi: fólk (fagmenn og sjálfboðaliðar), 
fjármunir, byggingar, aðstaða, andlegur innblástur, siðfræðileg gildi og svo framvegis. 
 
Starf kærleiksþjónustunnar er stundum unnið án skýrra skipulagstengsla við stofnanir kirkj-

unnar, í nokkurs konar „diaspora“ aðstæður. Það gerist t.d. við kristniboð í borgum á meðal 
fátækra, atvinnulausra og á öðrum sviðum tengdum félagslegum vandamálum. Hin opin bera 



 

kirkja ætti að vera meðvitaðri um og veita meiri stuðning við slíka vinnu.  Þegar öllu er á 
botninn hvolft er þetta kærleiksþjónusta og því hluti af kirkjunni. 
 
Sjálfbær þróun 

 
Næst snúum við okkur að spurningunni um sjálfbæra þróun þó svo við vitum að henni er lítill 
gaumur gefinn í skýrslunum. Það hefur oft verið bent á að sjálfbær þróun er háð þremur 
víddum: vistfræðilegum, félagslegum og hagfræðilegum. Þessar þrjár víddir eru grunnurinn. 
Kærleiksþjónustan er þar heldur ekki undanskilin. Hún þarf að tengjast öllum þremur sjónar-
hornunum vegna þess að kærleiksþjónustan þarf að vera sjálfbær.  
 
Ein niðurstaða sem við komumst að út frá efni okkar er sú að sjálfbær kærleiksþjónusta 
getur ekki byggt á viðhorfi „hjálparinnar“. Þess vegna sjáum við mikilvægi kærleiks-
þjónustunnar sem byggist á þjónustu og birtist ekki aðeins í persónulegum samskiptum 
heldur einnig í félagslegu og pólitísku lífi. Sáttargjörð og friður eru nauðsynlegir þættir  
kærleiksþjónustunnar í sjálfbærri þróun. Til þess að allir hlutaðeigandi geti verið erindrekar 
sáttargjörðarinnar er brýnt að skoða hina guðfræðilegu hlið málsins. 
 

Við lítum svo á að stofnanalegar og pólitískar ráðstafanir (samþykktir) í söfnuðum og utan 
þeirra auki varanlegt gildi kærleiksþjónustunnar. Hún stendur hvorki né fellur einvörðungu 
með framlagi einstaklinga. 
 
Hlutverk málsvarans 
 

Starf kærleiksþjónustunnar felur í sér bein tengsl við bágstatt fólk. Það ætti samt sem áður 
einnig að tengjast pólitísku og félagslegu starfi sem miðar að því að bæta lífsskilyrði 
atvinnulausra og þeirra sem lifa undir fátæktarmörkum, fatlaðra, innflytjenda og sjúkra, svo 
aðeins nokkur dæmi séu nefnd. Þetta þýðir að við tileinkum starfið fólki með slíkar þarfir og 
veitum því stuðning svo að það geti einsett sér sjálft að bæta lífsskilyrði sín. 
Kærleiksþjónustan , sem  pólitísk kærleiksþjónusta , ætti því  bæði  að vera persónuleg og gæta 
hagsmuna félagslegrar uppbyggingar.  
 
Evrópa 
 
Evrópa er stærri en Evrópusambandið. Sum Evrópulönd eru innan Evrópusambandsins en 
önnur standa utan við það. Kirkjurnar í Evrópu vilja sjá opna og sameinaða Evrópu. Umfram 
allt vilja þær forðast tilhneigingu í átt að Evrópumiðlægni og viðurkenna að þær bera 
sérstaka ábyrgð á fátæku fólki, bæði innan og utan Evrópu.  Kirkjurnar sækjast einnig eftir 

friðsamri Evrópu. Þær viðurkenna að einingu verður að finna í fjölbreytileika en ekki í 
pólitískum, menningarlegum og trúarlegum fylkingum og eftirliti. Þar sem þetta er viður-
kennt þurfa kirkjurnar að reka áróður fyrir bættu aðgengi og meira frelsi fyrir fólk til þess að 
komast yfir landamæri. Það er óumflýjanlegt fyrir kærleiksþjónustuna að sinna málefnum 
sem tengjast fólksflutningum og aðlögun fólks í nýjum aðstæðum. 
 
Kirkjurnar skuldbinda sig til þess að fylgja grunngildum á borð við mannréttindi, réttlæti, 
frið, frelsi, umburðarlyndi og samstöðu. Innan sinnar andlegu arfleifðar finna þær andlegan 
innblástur og kraft til þess að berjast gegn mannréttindabrotum, ranglæti, styrjöldum og 
umburðarleysi. Þær sjá fyrir sér evrópskt samfélag þar sem sérhver manneskja öðlast fulla  
reisn og virðingu  og þar sem samneyt fólks byggist á samstöðu og umhyggju. 
 
Hlutverk kærleiksþjónustunnar er að stuðla að slíkri sýn og framkvæma hana í kærleika og 

gagnkvæmri þjónustu, rétt eins og á pólitískum vettvangi á öllum stigum. Innan kærleiks-
þjónustunnar þarf að efla spámannlega vídd. Það þýðir að kirkjurnar ættu að skoða gaum -



 

gæfilega alla þróun í samfélaginu sem afneitar manngildi og hamlar samstöðu.  Aðvörun í 
gegnum spámannlegar raddir miðar að því að afhjúpa og leiða í ljós græðgi og sjálfselsku, 
einkum þegar um er að ræða félagslega markaðssetningu og breytingar á uppbyggingu 
velferðarríkisins í gjafaumbúðum. 

 
Við sjáum djúpstæðar breytingar á samfélaginu sem hafa áhrif á virkni velferðarríkisins. Í 
löndum, með eða án velferðarkerfis, ætti k ærleikssamfélagið að vera meðvitað um það fyrir 
hvers konar velferðarríki þau ættu að berjast.  
 
Við sjáum einnig þörf á því að ígrunda hlutverk kirknanna á  tengslum við almenna félags -
þjónustu . Hvernig ættu kirkjur og kærleiksþjónustustofnanir að starfa á sviði velferðarmála? 
Hvernig ættu þær að huga að hættum sem fylgja því að útvíkka sérstaka köllun sína með því 
að eiga í samkeppni og ganga vel í viðskiptum? Hvaða áhætta fylgir fjárhagslegum tengslum 
við innlent tryggingakerfi og fjárhag sem háður eru yfirvöldum? Fylgja því kostir eða gallar 
að ráðstafa fjármagni með styrkjum í stað þess að byggja upp félagslegt velferðarkerfi? 
 
Þessi mál þarf að skoða nánar. 

Bratislava-yfirlýsingin (1994) 
 
Diakonisches Werk der EKD: Der evangelische Diakonat als geordnetes Amt der Kirche 
(1996)  
 
Roman Catholic Bishops of England and Wales: The Common Good and the Catholic Church’s 
Social Teaching (1996) 

 
Comprehensive Diaconal Programme for the Church of Norway (1997) 
 
Schweizerischer Evangelischer Kirchenbund: „Diakonie — Zukunft unserer Kirche?― Eine 
Grundsatzdiskussion im Anschluss an die Bratislava -Erklärung― (April 1997) 
 
Diaconal Ministry. The Church of Sweden and the Task (2000) 
 
Church of Scotland: Deacons o f the Gospel. A Vision for Today, A Ministry for Tomorrow 
(2001) 
 
For such a time as this. A renewed deaconate in the Church of England. A Report of the 
General Synod of the Church of England of a Working Party of the House of Bishops  (2001) 

 
Protestant Churches in Austria: „Diakonie — Standortbestimmung und Herausforderung― 
(1997) 
 
Diakonia — an integrated dimension in the life of the Danish National Church  (2001) 
 
Mótmælendakirkjurnar í Hollandi: „Omzien naar elkaar― (2002) 
 
Verband Evangelischer Diakonen- und Diakon (innen)  gemeinschaften in Deutschland e.V.:   
(2002) 
 
Stutt athugasemd frá Tékklandi: Þýðing kærleiksþjónustunnar fyrir kirkjuna  (2002) 

Ályktun um kærleiksþjónustuna (Eurodiaconia, 2000) 

Tony Addy   ECG — European Contact Group on Urban and Rural Mission 

Albert Brandstätter  Eurodiaconia 

Stephanie Dietrich  Kirkjuráði norsku kirkjunnar (Noregur) 

Kristin Fehn   Kirkjuráði norsku kirkjunnar (Noregur) 

Marco Jourdan  Commissione Sinodale per la Diaconia (Ítalía) 

Sr. Alistair Malcolm  Church of Scotland Board of Social Responsibility (Skotland) 

Rachel Medema  World Council of Churches 

Dr. Lennart Molin  Sveriges Kristna Råd (Svíþjóð) 

Dr. Hermann Noordegraaf De Protestantse Kerk in Nederland (Holland) 

Christian Popescu  CCME — Churches’ Commission for Migrants in Europe 

Ninni Smedberg  Sænska kirkjan, Eurodiaconia 

Dr. Walther Specht  Diakonisches Werk der EKD (Þýskaland) 

Henrik Stubkjær  Diakonihögskolan i Århus (Danmörk) 

Dominic Verhoeven  Caritas Europa (Belgía) 

Pavel Vychopen  Diakonie Českobratrske cirkve evangeli (Tékkland) 


